
МОНГОЛ УЛСЫН ИХ ХУРЛЫН ХАВРЫН ЧУУЛГАНЫ 
2014 ОНЫ 6 ДУГААР САРЫН 12-НЫ
ӨДӨР НЭГДСЭН ХУРАЛДААНЫ 

ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:
	1-4

	2.
	Хуралдааны дэлгэрэнгүй тэмдэглэл:
 1.Засгийн газрын гишүүнийг томилох тухай асуудал

	8-69



Монгол Улсын Их Хурлын 2014 оны хаврын ээлжит чуулганы 
6 дугаар сарын 12-ны өдөр (Пүрэв гараг)-ийн 
       нэгдсэн хуралдааны гар тэмдэглэл

Улсын Их Хурлын дэд дарга Р.Гончигдорж ирц, хэлэлцэх асуудлын дарааллыг танилцуулж, хуралдааныг даргалав.

Үдээс өмнөх хуралдаанд ирвэл зохих 76 гишүүнээс 39 гишүүн ирж 51.3 хувийн ирцтэйгээр хуралдаан 10 цаг 15 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.


Чөлөөтэй: Р.Амаржаргал, Г.Батхүү, Н.Батцэрэг, С.Баярцогт, З.Энхболд,


Тасалсан: Х.Баттулга, С.Ганбаатар, Ц.Дашдорж,


Хоцорсон: Д.Батцогт-2:00, М.Батчимэг-0:10, Ц.Даваасүрэн-0:22, М.Сономпил-0:15, С.Эрдэнэ-0:20.


Хуралдаанд нийт 64 гишүүн ирж 84.2 хувийн ирцтэй байв.

Хэлэлцэх асуудлаар Монгол ардын намын бүлгийн дарга С.Бямбацогт Засгийн газрын гишүүн, Эдийн засгийн хөгжлийн сайдыг огцруулах тухай асуудлыг эхэлж хэлэлцэхгүй бол  чуулганы хуралдааныг хойшлуулах горимын санал гаргав.

Улсын Их Хурлын гишүүн Ч.Хүрэлбаатар хэлэлцэх асуудалд Засгийн газрын гишүүн, Эдийн засгийн хөгжлийн сайдын огцруулах талаар нэмж санал хэлэв.

Улсын Их Хурлын гишүүн М.Энхболд хэлэлцэх асуудлын дарааллаас Өрийн удирдлагын тухай болон холбогдох бусад хууль тогтоолын төслийг хасах санал хэлэв.

Улсын Их Хурлын дэд дарга Р.Гончигдорж хэлэлцэх асуудлын дараалалтай холбогдуулан тайлбар хийв.

Р.Гончигдорж: -Өрийн удирдлагын тухай хуулийн төслийг хэлэлцэх асуудлын дарааллаас хасах саналыг дэмжье.

Зөвшөөрсөн:        24   

Татгалзсан:
         35
           Бүгд:
                   59   
           40.7 хувийн саналаар дэмжигдээгүй тул уг асуудлыг хэлэлцэхээр болов.

Нэг. Засгийн газрын гишүүнийг томилох тухай асуудал

Хэлэлцэж буй асуудалтай холбогдуулан Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг, референт З.Оюунсүрэн нар байлцав.

Хууль санаачлагчийн илтгэлийг Монгол Улсын Ерөнхий сайд Н.Алтанхуяг, Байгаль орчин, хүнс, хөдөө аж ахуйн байнгын хорооны санал, дүгнэлтийг  Улсын Их Хурлын гишүүн Г.Баярсайхан нар танилцуулав.

Уг асуудлыг хэлэлцэж байгаатай холбогдуулан Улсын Их Хурал дахь Монгол ардын намын бүлгийн нийт гишүүд ширээгээ нүдэж асуудлыг хэлэлцэхийг эсэргүүцэж буйгаа илэрхийллээ.

Засгийн газрын гишүүнийг томилох тухай асуудалтай холбогдуулан Улсын Их Хурлын гишүүн М.Энхболд, Г.Уянга, Д.Дэмбэрэл, З.Баянсэлэнгэ, О.Содбилэг,  Ч.Хүрэлбаатар, Д.Сумъяабазар, Д.Оюунхорол, Х.Болорчулуун, Ж.Батсуурь, Ж.Эрдэнэбат, Сү.Батболд, Л.Энх-Амгалан, Д.Сарангэрэл нарын тавьсан асуултад  Монгол Улсын Ерөнхий сайд Н.Алтанхуяг, Байгаль орчин, хүнс,  хөдөө аж ахуйн байнгын хорооны дарга Г.Баярсайхан, Эдийн засгийн байнгын хорооны дарга Б.Гарамгайбаатар, нэр дэвшигч Ш.Түвдэндорж хариулж, тайлбар хийв.

Хуралдаан 12 цаг 38 минутад завсарлаж, үдээс хойших хуралдаан 14 цаг  51 минутад 88.2 хувийн ирцтэйгээр үргэлжлүүлэв. 

Чөлөөтэй: Р.Амаржаргал, Г.Батхүү, Н.Батцэрэг, С.Баярцогт, З.Энхболд,

Тасалсан: Х.Баттулга, Су.Батболд, С.Ганбаатар, Ц.Даваасүрэн, Ц.Дашдорж,

Хоцорсон: О.Баасанхүү-1:30, Сү.Батболд-1:15, Б.Бат-Эрдэнэ-0:40, Д.Бат-Эрдэнэ-0:35, Л.Гантөмөр- 0:30, Д.Дэмбэрэл-0:25, М.Зоригт- 0:30, Б.Наранхүү-0:30,  Ц.Нямдорж-0:30, Ц.Оюунбаатар-0:50, Ч.Сайханбилэг-0:20, Д.Сарангэрэл-0:35, Я.Содбаатар-0:45, А.Тлейхан-0:30, Д.Тэрбишдагва-0:45, Б.Чойжилсүрэн-0:35, Л.Энх-Амгалан-0:35, С.Эрдэнэ-1:00, Ж.Эрдэнэбат-0:25, Л.Эрдэнэчимэг-1:20.

Улсын Их Хурлын гишүүн Ө.Энхтүвшин, Н.Номтойбаяр, С.Бямбацогт, А.Тлейхан нарын тавьсан асуултад  Монгол Улсын Ерөнхий сайд Н.Алтанхуяг, Улсын Их Хурлын дэд дарга Р.Гончигдорж нар үргэлжлүүлэн хариулж, тайлбар хийв.

Улсын Их Хурлын гишүүн  Ё.Отгонбаяр, Д.Лүндээжанцан, Ц.Нямдорж, Н.Энхболд, Д.Хаянхярваа, Ч.Хүрэлбаатар, Ө.Энхтүвшин, Ж.Батзандан, Г.Баярсайхан, М.Энхболд,  Ж.Батсуурь, Б.Чойжилсүрэн, А.Тлейхан, Б.Болор, Л.Энх-Амгалан, Д.Оюунхорол, Ц.Нямдорж, Н.Алтанхуяг, С.Бямбацогт, Д.Эрдэнэбат нар санал хэлсэн болно.


Монгол ардын намын бүлгийн дарга С.Бямбацогт санал хураалтад оролцох боломжгүй гэдгээ илэрхийллээ.

Р.Гончигдорж: -Засгийн газрын гишүүнээр Шаравдоржийн Түвдэндоржийг томилохыг дэмжье.

Зөвшөөрсөн:         34    

Татгалзсан:
           6
           Бүгд:
                   40   
           85.0 хувийн саналаар дэмжигдлээ.

Улсын Их Хурал дахь Монгол ардын намын бүлгийн дарга С.Бямбацогт нэгдсэн хуралдаанаар хэлэлцэж буй бүх асуудлаар 5 хоногийн завсарлага авч буйгаа мэдэгдэв.

Улсын Их Хурлын дэд дарга Р.Гончигдорж Улсын Их Хурлын тухай хуулийн 27.1.4-д заасан завсарлага авах тухай заалтыг уншиж танилцуулав. Галын аюулгүй байдлын тухай /шинэчилсэн найруулга/ болон холбогдох бусад хуулийн төслөөр 5 хоногийн хугацаатай завсарлага өгөв.

“Засгийн газрын гишүүнийг томилох тухай” Улсын Их Хурлын тогтоолын уншиж танилцуулав.


Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцав. /16:43/

Улсын Их Хурлын гишүүд Засгийн газрын гишүүн, Үйлдвэр, хөдөө аж ахуйн сайдаар томилогдсон Шаравдоржийн Түвдэндоржид баяр хүргэж, алга ташив.

Улсын Их Хурлын дэд дарга Р.Гончигдорж Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, “Компанийн тухай хуульд нэмэлт, өөрчлөлт оруулах тухай хуулийг хэрэгжүүлэх  арга хэмжээний тухай” Улсын Их Хурлын тогтоол, “Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төсөл буцаах тухай” Улсын Их Хурлын тогтоол,  хуулиудын эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд дээрх хууль, тогтоолын эцсийн найруулгатай танилцав. /16:45/

Улсын Их Хурлын дэд дарга Р.Гончигдорж үлдсэн хэлэлцэх асуудлыг   дараагийн хуралдаанаар үргэлжлүүлэн хэлэлцүүлэхээр шийдвэрлэж хуралдааныг хаав.

Энэ өдрийн хуралдааны бэлтгэл, зохион байгуулалтын үйл ажиллагааг хариуцан Улсын Их Хурлын Тамгын газрын Ерөнхий нарийн бичгийн дарга Б.Болдбаатар, Хуралдаан зохион байгуулах хэлтсийн референт З.Нямцогт, шинжээч Х.Шижирмөнх, А.Болортуяа, Б.Баярсайхан нар ажиллав.


Бусад. Өвөрхангай аймгийн Нарийнтээл сумын иргэдийн Төлөөлөгчдийн Хурлын 22 төлөөлөгч, Завхан аймгийн Сонгино сумын 8 жилийн  дунд сургуулийн 1989 оны 20 дахь төгсөлтийн 25 жилийн уулзалтад оролцож байгаа 44 иргэн, “Тахидаг овоо” компанийн 30 ажилтан Төрийн ордны үйл ажиллагаатай танилцав.

Хуралдаан 16 цаг 47  минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Б.БОЛДБААТАР

Тэмдэглэл хөтөлсөн:
ПРОТОКОЛЫН АЛБАНЫ  

ШИНЖЭЭЧ                                                                             М.НОМИНДУЛАМ

 МОНГОЛ УЛСЫН ИХ ХУРЛЫН 2014 ОНЫ ХАВРЫН ЭЭЛЖИТ ЧУУЛГАНЫ  

 6 ДУГААР САРЫН 12-НЫ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Р.Гончигдорж: -Улсын Их Хурлын 2014 оны хаврын ээлжит чуулганы 6 дугаар сарын 12-ны өдрийн нэгдсэн хуралдаанаа эхлүүлж байна. Ирц 39 гишүүнээр бүрдэж байна. Та бүхэнд өнөөдрийн хуралдаанаар хэлэлцэх асуудлыг танилцуулъя.

1.Засгийн газрын гишүүнийг томилох асуудал.

2.Галын аюулгүй байдлын тухай /шинэчилсэн найруулга/ болон холбогдох бусад нэмэлт, өөрчлөлт оруулах тухай хуулийн төслүүд

3.Гэр бүлийн хүчирхийлэлтэй тэмцэх  тухай /шинэчилсэн найруулга/ болон холбогдох хуульд нэмэлт, өөрчөллт оруулах тухай хуулиудын төсөл  

4.Үндэсний баяр наадмын тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг өмнөх нь хэлэлцэх эсэх тухай асуудлууд байна.

5.Өрийн удирдлагын тухай болон бусад хуульд нэмэлт, өөрчлөлт оруулах тухай хуулийн төсөл /Засгийн газрын өргөн мэдүүлсэн, хэлэлцэх эсэх/

6.”Ногоон хөгжлийн үзэл баримтлал, дунд хугацааны хөтөлбөр батлах тухай” Улсын Их Хурлын тогтоолын төсөл /эцсийн хэлэлцүүлэг/

7.Малын индексжүүлсэн даатгалын тухай хууль болон холбогдох бусад хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/

8.”Цагаан суваргын ордын төрийн эзэмшлийн хувь тогтоох тухай” Улсын Их Хурлын тогтоолын төсөл анхны хэлэлцүүлэг

9.Аж ахуй нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төсөл  анхны хэлэлцүүлэг

10.Монгол хэлний тухай хуулийн төсөл /Улсын Их Хурлын гишүүн М.Батчимэг, А.Бакей, Г.Батхүү, Л.Гантөмөр, Н.Энхболд нарын өдөр өргөн мэдүүлсэн, хэлэлцэх эсэх/

11.“Монгол улсын эдийн засаг, нийгмийг 2015 онд хөгжүүлэх Үндсэн чиглэл батлах тухай” Улсын Их Хурлын тогтоолын төсөл /Засгийн газар өргөн  мэдүүлсэн, хэлэлцэх эсэх/

12.Гэр бүлийн тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд /Улсын Их Хурлын гишүүн Д.Оюунхорол өргөн мэдүүлсэн, хэлэлцэх эсэх/

Бямбацогт гишүүнд микрофон өгье.

С.Бямбацогт: -Хэлэлцэх асуудлууд дээр санал байна. Монгол ардын намын бүлэг эдийн засгийн хүндрэлтэй байдалтай холбогдуулж Эдийн засгийн хөгжлийн сайдад хариуцлага тооцъё, огцруулах асуудлыг тавьсан байгаа юм. Улсын Их Хурлын чуулганы хуралдааны хуралдааны дэгийн тухай хуульд зааснаар бол холбогдох Байнгын хороо 7 хоногийн дотор хэлэлцэх ёстой. Энэ 7 хоногийг тооцох юм бол үндсэндээ хоёр 7 хоног хууль зөрчигдөөд байна. Холбогдох Байнгын хороо 7  хоногийн дотор хэлэлцэж санал, дүгнэлтээ гаргана гэсэн заалт байгаа. Эхний 7 хоногт Эдийн засгийн байнгын хорооны ирцийг Ардчилсан намын гишүүдээс нэг ч гишүүн ирэхгүй ирц бүрдэхгүй хойшилсон. Дахиад хэлэлцье гэсэн Эдийн засгийн хөгжлийн сайд маань өвчтэй гээд өвдөөд хэлэлцэж чадаагүй. Өнгөрсөн Эдийн засгийн байнгын хорооны хуралдаан дээр үндэслэл нь тодорхой биш байна гэсэн үндэслэлээр Ардчилсан намын бүлэг горимын санал гаргаж санал хураалгаж асуудлыг хойшлуулсан байгаа. Ийм байдлаар Улсын Их Хурлын чуулганы хуралдааны дэгийн тухай хуулийг зөрчөөд байж болохгүй. Ийм учраас энэ асуудлыг эхэлж хэлэлцье. Энэ асуудлыг хэлэлцтэл чуулганы хуралдааныг хойшлуулж өгөөч гэсэн горимын санал. 

Хоёрдугаарт, Өрийн удирдлагын тухай хууль Төсвийн тогтвортой байдлын хуультай орж ирсэн байгаа. Үүн дээр бид нар нэлээн анхаарч ярих ёстой. Манай гишүүд хэлэх байх. Бүлгийн дарга төлөөлөөд хэлж байгаа юм биш үү? Хүрэлбаатар.

Ч.Хүрэлбаатар: -Өглөөний амгаланг Их Хурлын гишүүдээс эрье.

Хэлэлцэх эсэх асуудал дээр Эдийн засгийн хөгжлийн сайдын асуудлыг оруулж ирж яримаар байна. Монгол Улсын эдийн засгийн байдал өдрөөс өдөрт хүндрээд байна шүү дээ. Саяхан инфляцийн тоо гарсан Үндэсний статистикийн газраас эдийн засгийн үзүүлэлтүүдийг тооцдог аргачлалаа өөрчлөөд байхад инфляци 15 хувь руу явж байна. Валютын ханш 1830 төгрөг хүрээд явлаа. Ер нь эдийн засагт олигтой үзүүлэлтүүд гарахгүй байгаа юм. Тэгэхээр Ардчилсан намынхан маань Монгол Улсын хөгжлийн эдийн засгийн байдал сайн байна, өнгөрсөн хоёр жилийн хугацаанд ололт амжилт олсон, ард иргэдийн амьдрал сайжирсан, аж ахуй нэгжүүдийн орлого нэмэгдсэн гэж үзэж байгаа учраас энэ асуудлыг хууль зөрчиж хойш нь тавиад байгаа юм уу?

Гэтэл нөхцөл байдал өдрөөс өдөрт улам муудаад байна шүү дээ. Нэг ч гялтайх юм ерөөсөө харагдахгүй байгаа юм. Ийм учраас Батбаяр сайдын асуудлыг ойрын хугацаанд шийдэж тодорхой болгомоор байна. Ний  нуугүй хэлэхэд, Эдийн засгийн сайдын асуудлыг нэг талдаа гаргаад шийдвэл тэр тусмаа огцруулаад шийдчих юм бол эдийн засгийн хүндрэлтэй байдал чинь гайгүй болох хандлага гарна шүү. Тийм учраас та бүгдэд хэлэхэд энэ асуудлаа хурдан өнөөдөр хэлэлцээд  шийдмээр байна. Ийм учраас хэлэлцэх асуудал дотор Эдийн засгийн хөгжлийн сайдыг огцруулах асуудлыг оруулж ирээд хэлэлцмээр байна. Үнэхээр эдийн засагт тулгамдаад байгаа олон асуудлыг шийдэхгүйгээр цаашаа явахгүй шүү дээ. Өнгөрсөн хоёр жилийн хугацаанд хийсэн үйлдэл, хэлсэн үг болгон нь эдийн засгийг доош нь чангаасан. Тийм учраас ийм сайдтай хол явахгүй л дээ. Ардчилсан нам эрх баригчид маань энэ сайдтайгаа эдийн засгийг унагаая гэж бодож байгаа бол та нар энэ асуудлаа хойшлуул. Наадам хүргээд хэлэлцүүлэхгүй явах хэрэгтэй. Тэр битгий хэл Ерөнхийлөгч телевизороор хэлж байна лээ шүү дээ. Монгол Улсын хөгжлийн сайд биш, эдийн засгийн хямралын сайд гэж нэрлэж байна лээ шүү дээ. Нөхцөл байдал ийм болсон байхад энэ асуудлыг ярихгүй байгаа нь өөрөө хямралыг 1, 2, 3 жилээр нь хойшлуулаад байна. Тийм учраас Их Хурлын дэд даргаа хууль зөрчсөн асуудлаа зогсоогоод Эдийн засгийн хөгжлийн сайдыг огцруулах тухай асуудал тавьсан Монгол ардын намын саналыг хэлэлцэж нэг талд нь гаргамаар байна. 

Хэлэлцэх тухай асуудал яригдах юм бол эдийн засагт бугшиж байгаа олон асуудал ил гарч нийгэмд хүрнэ шүү дээ. Тийм учраас хэлэлцэх асуудалд Эдийн засгийн сайдын асуудлыг нэмж оруулах саналтай байна. Энэ саналаар санал хураалгаж өгөөч. 

Р.Гончигдорж: -Энхболд.

М.Энхболд: -Их Хурлын гишүүдийн өглөөний амгаланг айлтгая. Өнөөдрийн хэлэлцэх асуудлын дараалалд Өрийн удирдлагын тухай хуулийн хэлэлцэх эсэх орсон байх юм. Энэ хуулийн орж ирсэн төсөл дотор бол Төсвийн тогтвортой байдлын тухай хуулийн хэд хэдэн заалттай зөрчилдсөн ийм зүйл заалт орж ирсэн байгаа. Ганц өрийн босго биш, өөр асуудал байгаа юм. Тийм учраас бусад хүчин төгөлдөр мөрдөгдөж байгаа хуулиудтай зөрчилдөж байгаа хуулийг хэлэлцэх явдал бол Улсын Их Хурал хууль зөрчсөн болно. Тийм учраас хэлэлцэх асуудлын дарааллаасаа Өрийн удирдлагын тухай хуулийг хасаад явах нь зүйтэй гэсэн саналыг гаргаж байна. 

Р.Гончигдорж: -Нэгдүгээрт Батбаяр сайдыг огцруулах тухай асуудлыг Байнгын хороогоор хэлэлцээгүй байгаа. Байнгын хороогоор хэлэлцсэний дараа дэгийн дагуу чуулганы хуралдаанаар хэлэлцэхэд бэлэн байгаа гэж ингэж ойлгож байгаа юм. Үдийн завсарлагын асуудлыг Байнгын хорооны удирдлагууд ярина биз дээ. Хоёрдугаарт, Өрийн удирдлагын тухай хуулийн төслийн талаар өмнө ч гэсэн ийм маргаан гарсан байх, үүн дээр Ардчилсан намын бүлэг өөрийнхөө санал, дүгнэлтдээ хууль зөрчигдөж байгаа гэсэн заалтыг энэ  хуулиас хасах саналтай байгаагаа илэрхийлж байсныг манай Ардын намын бүлгийнхэн анхааралдаа авсан байх гэж ойлгож байгаа. Нөгөө талаас Засгийн газраас хууль зөрчиж оруулж ирсэн гэдэгтэй холбогдуулаад бусад хуультай хамт өргөн барьсан учраас Улсын Их Хурлын дарга бол бүрдэл нь болсон байна гэсэн байдлаар хүлээж авсан. Тийм учраас үүнийг би дэд даргын хувьд бүрэн дүүрэн хариулт өгөөд хууль зөрчсөн гэдэг үндэслэлээр хэлэлцэхгүй байх гэсэн тийм асуудлыг ярих боломжгүй гэж үзэж байна.  Харин хууль батлагдаж гарахдаа өмнөх хуулиудтай зөрчилдөх ёсгүй. Тийм учраас зөрчилдсөн тохиолдолд бүр болохгүй бол эцсийн хэлэлцүүлэг дээр ч гэсэн тэр заалт хүчээр хасагдах ёстой. Нөгөө талаас Ардын намын бүлэг, Ардчилсан намын бүлэг бол нэг нь хууль зөрчиж орж ирсэн гэнэ, нөгөөдөх нь энэ заалт хуульд байх шаардлагагүй гэсэн байдлаар байр сууриуд нь адилхан байна гэсэн ийм ойлголттой байгаа. Ингээд хэлэлцэх асуудалдаа оръё. Хэлэлцэх асуудалдаа орохоор асуудлаа ярья. Эхний асуудалдаа оръё.

Монгол Улсын Засгийн газрын гишүүнийг томилох тухай саналыг  хэлэлцье. Горимын санал дээр нэгдүгээрт Байнгын хорооноос асуудал орж ирээгүй учраас сайдын асуудлыг  хэлэлцэх талаар горимын санал байхгүй. Харин өнөөдрийн хэлэлцэх асуудалд Өрийн удирдлагын тухай хуулийг оруулах уу, үгүй юу гэдэг асуудлаар горимын санал хураалгахад бэлэн байна. Өрийн удирдлагын тухай хуулийг өнөөдрийн чуулганы хуралдааны хэлэлцэх асуудлаас хасъя гэсэн горимын саналыг дэмжиж байгаа дээр санал хураалт явуулъя. Санал хураалт. Өрийн удирдлагын тухай хуулийг хэлэлцэх асуудлаас хасъя гэж байгаа юм. 

Зөвшөөрсөн 24, татгалзсан 35 учраас өнөөдрийн хуралдааны хэлэлцэх асуудалд үлдээе гэсэн ийм саналтай байна. Хэлэлцэх асуудалд энэ өөрөө байхгүй юм. Хэлэлцэх асуудал байхгүй юм. Хуралдааны эхлүүлье. Өнөөдрийн хэлэлцэх асуудлын дараалалд сайдын асуудал байхгүй учраас оруулна, хасна гэсэн асуудал боломжгүй байна. Нэгэнт Улсын Их Хуралд өргөн мэдүүлсэн  учраас Улсын Их Хурал хэлэлцэх үүрэгтэй түүний дагуу асуудлаа ярина. Байнгын хорооны хуралдаанаа хуралдуулах асуудлаа үдийн завсарлагаар дарга нь хэлэлцээрэй. Тэр асуудлаар бүлгийн дарга нар хоорондоо ярилцаж тавьж байгаа шаардлагын дагуу хэлэлцэх тухай асуудлаа ярилцах нь зүйтэй байх. Тийм завсарлага дэгийн хуулийн дагуу байхгүй. Ямар ч байсан эхний асуудлаа хэлэлцье. 

Нэг. Засгийн газрын гишүүнийг томилох тухай асуудал

Монгол Улсын газрын гишүүнийг томилох тухай томилох саналыг Ерөнхий сайд Алтанхуяг сайд танилцуулна, индэрт урьж байна. Би сая хариулчихлаа шүү дээ. Ийм ерөнхий асуудлаар завсарлага авах боломжгүй гэж. Ерөнхий сайд асуудлаа танилцуулъя. 

Н.Алтанхуяг: -Улсын Их Хурлын дарга, Улсын Их Хурлын эрхэм гишүүд ээ,

Монгол Улсын Үндсэн хуулийн 39 дүгээр зүйлийн 2 дахь хэсэг, Монгол Улсын Засгийн газрын тухай хуулийн 23 дугаар зүйлийн 1 дэх хэсгийн 1-д заасны дагуу Үйлдвэр, хөдөө аж ахуйн сайдын албан тушаалд Шаравдоржийн Түвдэндоржийн нэрийг дэвшүүлж, Монгол Улсын Ерөнхийлөгчтэй зөвшилцөж Улсын Их Хуралд өргөн мэдүүлсэн билээ. 

Шаравдоржийн Түвдэндорж нь Улаанбаатар хотод 1967 онд төрсөн, эхнэр  хүүхдүүдийн хамт амьдардаг. 1975-1985 онд Нийслэлийн 10 жилийн 5 дугаар сургуулийг төгссөн. 1985-1989 онд Цэргийн нэгдсэн дээд сургуулийг радио холбооны инженер мэргэжлээр, 1999 онд Отгонтэнгэр их сургуулийг хуульч, өмгөөлөгч мэргэжлээр, 2000 онд Удирдлагын академийг төрийн захиргааны менежерээр тус тус төгссөн. Хууль зүйн ухааны магистр, докторын зэрэг хамгаалсан. 

1989-1990 онд Ардын армийн 124 дүгээр ангийн салааны захирагч, дэслэгч, 1992-1996 онд Чингэлтэй дүүргийн Монгол үндэсний ардчилсан намын дарга, 1996-1999 онд Монгол үндэсний ардчилсан намын Ерөнхий нарийн бичгийн дарга, 1996-2000 онд Нийслэлийн иргэдийн Төлөөлөгчдийн Хурлын тэргүүлэгч, 1999-2000 онд Монгол Улсын Засгийн газрын гишүүн, Батлан хамгаалахын сайд, 2000-2003 онд Монгол ардчилсан холбооны дарга, 2004-2006 онд Засгийн  газрын Хэрэг эрхлэх газрын дэд дарга, 2005-2006 онд Ардчилсан намын Ерөнхий нарийн бичгийн дарга, 2006 оноос одоог хүртэл Монголын ардчилсан холбооны дэд дарга, 2010-2012 онд Нийслэлийн ардчилсан намын дарга, 2012 оноос Монгол Улсын Их Хурлын гишүүн, Хууль зүйн байнгын хорооны даргаар ажиллаж байна. Монгол Улсын Засгийн газрын гишүүн, Үйлдвэр, хөдөө аж ахуйн сайдаар  Шаравдоржийн Түвдэндоржийг томилуулах саналыг Монгол Улсын Үндсэн хуулийн 39 дүгээр зүйлийн 2 дахь хэсэг, Засгийн газрын тухай хуулийн 23 дугаар зүйлийн 1 дэх  хэсгийн дагуу Монгол Улсын Ерөнхийлөгчтэй зөвшилцөн Улсын Их Хуралд өргөн мэдүүлж байна.  Улсын Их Хурлын чуулганаар хэлэлцүүлж шийдэж өгнө үү. 

Анхаарал тавьсанд баярлалаа.

Р.Гончигдорж: -Чуулганы хуралдааны ирцээр явж байгаа шүү. Санжмятав гишүүн хурдан картаа хийгээд энэ будлианыг дуусгаад байх. Журамтай байцгаая, хууль яривал хуулийн дагуу Засгийн газрын гишүүнийг 30  хоногийн дотор томилох асуудлыг шийдэх ёстой шүү. Байгаль орчин, хүнс, хөдөө аж ахуйн болон Эдийн засгийн байнгын хорооны санал, дүгнэлтийг Улсын Их Хурлын гишүүн Ц.Баярсайхан танилцуулна. Завсарлага авах боломжгүй, хуулийн дагуу 30 хоногийн дотор Засгийн газрын гишүүнийг томилох ёстой. 

Г.Баярсайхан: -Улсын Их Хурлын дарга, эрхэм гишүүд ээ,


Монгол Улсын Үндсэн хуулийн Гучин есдүгээр зүйлийн 2 дахь хэсэг, Засгийн газрын тухай хуулийн 23 дугаар зүйлийн 23.1.1-д заасны дагуу Монгол Улсын Ерөнхий сайд Норовын Алтанхуяг Монгол Улсын Засгийн газрын гишүүн, Үйлдвэр, хөдөө аж ахуйн сайдаар Шаравдоржийн Түвдэндоржийг томилуулах саналаа 2014 оны 6 дугаар сарын 06-ны өдөр Улсын Их Хуралд өргөн мэдүүлснийг Байгаль орчин, хүнс, хөдөө ахуйн болон Эдийн засгийн байнгын хороо Монгол Улсын Их Хурлын тухай хуулийн 19 дүгээр зүйлийн 19.2.6, Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.6 дахь хэсэгт заасныг тус тус үндэслэн 2014 оны 6 дугаар сарын 10-ны өдрийн хамтарсан хуралдаанаар хэлэлцлээ.


Хэлэлцүүлгийн явцад Улсын Их Хурлын гишүүн Н.Номтойбаяр, А.Тлейхан, Я.Содбаатар нар Засгийн газрын Хэрэг эрхлэх газрын дарга, Монгол Улсын сайд Ч.Сайханбилэг болон нэр дэвшигчээс асуулт асууж, хариулт авсан болно.


Улсын Их Хурлын гишүүн Ц.Дашдорж нэр дэвшигчийг дэмжиж хөдөө аж ахуйн салбарт Сайншандын аж үйлдвэрийн парк байгуулах ажил хангалтгүй байгаад анхаарч ажил хэрэг болгох нь зүйтэй гэсэн саналыг хэллээ.


Монгол Улсын Засгийн газрын гишүүн, Үйлдвэр, хөдөө аж ахуйн сайдад нэр дэвшигч Шаравдоржийн Түвдэндорж нь 1985-1989 онд Цэргийн нэгдсэн дээд сургуулийг радио, холбооны инженер, 1999 онд Отгонтэнгэр их сургуулийг хуульч, 2000 онд Удирдлагын академийг төрийн захиргааны менежерээр төгссөн бөгөөд хууль зүйн ухааны докторын зэрэг хамгаалсан.



Тэрбээр Ардын армийн 124 дүгээр ангид салааны захирагчаас ажил хөдөлмөрийн гараагаа эхэлж, Засгийн газрын Хэрэг эрхлэх газрын дэд дарга, Засгийн газрын гишүүн, Батлан хамгаалахын сайдаар тус тус ажиллаж иржээ.



Монгол Улсын Засгийн газрын гишүүн, Үйлдвэр, хөдөө аж ахуйн сайдаар Түвдэндоржийг томилуулах Ерөнхий сайдын саналыг Байгаль орчин, хүнс, хөдөө аж ахуйн болон Эдийн засгийн байнгын хорооны хамтарсан хуралдаанд оролцсон гишүүдийн олонх дэмжлээ.



Байгаль орчин, хүнс, хөдөө аж ахуйн болон Эдийн засгийн байнгын хороо Шаравдоржийн Түвдэндоржийг Засгийн газрын гишүүн, Үйлдвэр, хөдөө аж ахуйн сайдаар томилуулах Ерөнхий сайдын саналыг дэмжихдээ түүний удирдах ажлын туршлага, гүйцэтгэх чадварыг харгалзан үзсэн болно.



Улсын Их Хурлын эрхэм гишүүд ээ,



Монгол Улсын Засгийн газрын гишүүн, Үйлдвэр, хөдөө аж ахуйн сайдаар Шаравдоржийн Түвдэндоржийг томилох тухай асуудлаар Байгаль орчин, хүнс, хөдөө аж ахуйн болон Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Р.Гончигдорж: -Баярлалаа. Асуулт асуух гишүүд байвал нэрсийг авъя. Дууссан уу, болоогүй юу? Тэг л дээ. Эдийн засгийн хямралд Их Хурлын цаг хугацаа үнэ цэнэгүй гэдгийг ойлгож байгаа юм байна л даа. Эхлээд М.Энхболд гишүүн. Асуу л даа. Улсын Их Хурлын цаг  хугацаа гэдэг бол эдийн засгийн асуудалд үнэ цэнэгүй юм байна гэдгийг ойлгож байна.

М.Энхболд: -Та хурлаа удирд. Хоёр гурван асуулт байна. Байнгын хорооноос тодруулах зүйл байна. Санал оруулж байгаа Ерөнхий сайдаас тодруулах зүйл байна. Байнгын хорооноос Үйлдвэр, хөдөө аж ахуйн сайдыг өргөн барьсан бол 30 хоногийн дотор томилох ёстой гээд хуульд заасан хугацаатай гэж ярьж байна л даа. Эдийн засгийн байнгын хороон дээр 7 хоногийн дотор шийдэх ёстой сайдыг огцруулах тухай асуудлаа яагаад шийдэхгүй байгаа юм бэ? Ямар асуудал нь 30 хоногт нь шийддэг, ямар асуудлыг ..

Р.Гончигдорж: -Хэлэлцэж байгаа асуудалтай холбогдуулан асууна шүү.

М.Энхболд: -Би зэрэгцээд сууж байгаа хоёр Байнгын хорооноос асууж байна. Яагаад асуулт асууж болдоггүй юм бэ? Та хурлаа удирдах л ёстой. Хурлаа удирдах юм бол удирддаг дэгийнхээ дагуу удирд. Улсын Их Хурлын гишүүд юу асуухаа өөрсдөө мэднэ. Хоёрдугаарт, Ерөнхий сайдаас асуух асуулт байна. Улсын Их Хурал Гүйцэтгэх засаглалд хяналт тавих асуудал дээр сүүлийн нэг жил шахуу ярьж байгаа. Улсын Их Хурлын  гишүүнийг Засгийн газрын гишүүнээр давхар ажиллуулахгүй гэдгийг бид олон удаа тавьсан. Их Хурал хяналтаа тавьж чадахгүй байна, олон сайд Их Хурлаас байгаа учраас үйл ажиллагаа явуулах боломжгүй байна гэж байгаа юм. Эрдэнэ та дуугүй байж бай, би Их Хурлын гишүүний хувьд асуултаа асууя байна. Монгол Улсын Ерөнхийлөгчтэй Үндсэн хуулийн дагуу зөвшилцөх асуудал дээр та Ерөнхийлөгчийн байр суурийг яагаад авч үзэн харгалзахгүйгээр шууд Их Хуралд оруулж ирж байгаа юм бэ? Энэ талаар тайлбар өгөөч. Эрдэнэ би өнөөдрийн нөхцөл байдалтай холбогдуулж асуудлаа асууж байна. Асуултад хариу авъя. Өмсөж байсан дээлээ дааж байсан юм, улс орноо хөгжүүлж байсан юм, хийх ёстой ажлаа хийж байсан юм за юу. Та нар шиг ингэж унагааж, нурааж давхар дээлтэй байгаагүй юм. Чиний хийсэн юм одоо хаана байгаа юм бэ? 

Р.Гончигдорж: -Асуулт дууссан уу? Микрофоноо хаая. Эрдэнэ гишүүн дуугүй болъё. Би хуулийн заалт уншъя. Улсын Их Хурлын чуулганы хуралдааны дэгийн тухай хуулийн 37.3 Байнгын хорооны болон нэгдсэн хуралдаан дээр гишүүд танилцуулга, Байнгын хорооны санал, дүгнэлттэй холбогдуулан түүнчлэн нэр дэвшигчээс асуулт асууж, үг  хэлж болно гэсэн ийм хуулийн заалтыг би уншсан юм шүү. Ингээд саяын асуусан асуултад Байнгын хороо Баярсайхан дарга, тэгээд Ерөнхий сайд, уг асуудалтай холбогдсон асуултад нь  хариулт өгөхийг хүсэж байна. 

Г.Баярсайхан: -Энхболд гишүүний асуултад хариулъя. Манай Байнгын хороогоор хамтарсан хуралдаанаар тус яамны сайдад нэр дэвшигч Түвдэндоржийн асуудлыг дэгийн дагуу хэлэлцээд тус хуралдаанд 22 гишүүн оролцож 19 нь дэмжсэн болно. Ямарваа нэг дэг зөрчсөн асуудал байхгүй. Гишүүддээ сануулж хэлэхэд наадам удахгүй болох гэж байна, наадмын дараа намар гэдэг. Манай Байнгын хорооны хувьд хөдөө аж ахуйн салбар стратегийн чухал салбар. Энэ салбарыг зохих сайд, удирдлага эзэнтэй болгох цаг хугацааны асуудал байгаа гэдгийг та бүхэн ойлгож байгаа гэдэгт итгэж байна. Баярлалаа. 

Р.Гончигдорж: -Ерөнхий сайд.


Н.Алтанхуяг: -Та бүхний өглөөний амгаланг айлтгая.

Хаваржин Улсын Их Хурал ажил хийгээд өгөөсэй гэж харж байгаа. Энэ хаваржин ярьсан асуудал шүү дээ, Энхболд даргаа. Ардчиллын 25 жил ярьж байгаа асуудал чинь энэ шүү дээ. Улсын Их Хурлын гишүүн Засгийн газрын гишүүн байх уу, үгүй юу гэдэг асуудал, үүнийг 25 жил яриад шийдчихсэн, Монгол Улсын Үндсэн хуульд та бүхэн хэтэрхий үнэмлэхүй олонх байхдаа оруулсан өөрчлөлтөөр Улсын Их Хурлын гишүүн Засгийн газрын гишүүний үүргийг давхар хашиж болно гээд хуульд хийсэн байгаа. Хариултаа авах юм уу, эсвэл та нар орилох юм уу? Тэгвэл хариулах шаардлага алга байна шүү дээ. Та нар яагаад ингээд байгаа юм бэ, олон хүн хараад сууж байна ажил хийе, асуудлыг явуулъя л даа. Хариулахгүй шаардлагагүй юу, тэгэхээр Монгол Улсын Үндсэн хуульд байгаа болно гээд заачихсан учраас та нар ч олон жил давхар хашаад ирсэн юм. Энэ хаваржин үүгээр 2 сар гаруй улс төржиж явлаа. Үүн  дээр бүгд  Үндсэн хуульд болно гээд заачихсан тэгэхээр хуулийн дагуу асуудал явж байна. Өөр юм алга. 

Р.Гончигдорж: -Уянга гишүүн.

Г.Уянга: -Би ганц асуулт асууя. Нэр дэвшигч, Байнгын хороо, Ерөнхий сайд, Ардчилсан намын дарга бүгдээрээ хариулаасай гэж хүсэж байна. Нэр дэвшигчийг  хувь хүнийх нь тухайд татгалзах ямар ч шалтгаан байхгүй. Гэхдээ та нар бүгдээрээ тойрог дээрээ очоод иргэд сонгогчидтой уулзалт  хийгээд явж байхад маш их анзаарагдаж байгаа нэг зүйл бол давхар дээлийг тайлаач гэдэг асуудал. Олон жил давхар дээлтэй явж ирсэн, олон жил үүнийг хэвлэл мэдээллийнхэн шүүмжилж ирсэн. Гэхдээ тайлаагүй, нөхцөл байдал, нийгэм өөрчлөгдөж байна. Энэ улс төр, нийгмийн хямралыг давахын тулд хамгийн түрүүнд улс төрийн хямралыг давах  хэрэгтэй шаардлага байгаа. Түүний нэг том алхам давхар дээлийн асуудал гэдгийг бүгд ойлгож байгаа.

Олон нийтийн хүсэл шаардлага байна. Хоёрдугаарт, Баттулга сайд огцроогүй, өөрөө нийгмийн шаардлагыг мэдэрч, ёс суртахууны шийдэл хийж сайдын албан тушаалаа өгсөн гэж ойлгож байгаа. Дээрээс нь Ерөнхийлөгч татгалзсан хариу өгсөн, үндэслэлээ тодорхой дурдсан байгаа. Хэдийгээр Үндсэн хуулиар зөвшөөрсөн боловч хэн  нэгний ёс суртахууны шийдэл хийж тайлсан дээлийг яагаад ёс суртахуунгүй үйлдлээр гэж хэлэх байна л даа, авч өмсөх болов, өмсөх гэж хичээж байна вэ? Хуулийн тайлбарыг ойлгож байна. Үндсэн хуулиар бололцоо байгаа. Гэхдээ хүмүүс ёс суртахууны шаардлага тавьж байгаа, ёс суртахууны шийдлийг дээл тайлсан хүн маань гаргасан учраас энэ асуудлыг Байнгын хороо, Ардчилсан намын бүлэг дээр хөндөөгүй юу? Нэр дэвшигч маань ёс суртахууны ямар шийдэл яаж хөдөлж байна вэ? Энэ асуултыг асууж тодорхой хариулт авмаар байна. Миний хувьд давхар дээлтэй байх ёсгүй гэдгийг намайг сонгосон хүмүүс 100 хувь хэлж байгаа учраас Улсын Их Хурлын гишүүний суудлаа дэмжихэд бэлэн байна. Давхар дээлтэй байхыг дэмжиж чадахгүй юм. Асуултад хариулт авъя. 


Р.Гончигдорж: -Нэр дэвшигч, Байнгын хороо, Ерөнхий сайдаас асуулаа. Ерөнхий сайд эхлээд хариулъя. 

Н.Алтанхуяг: -Би түрүүн хэлсэн хуулийн хувьд энэ нээлттэй хаваржин ярилаа. Анх түүхийг хэлэхэд, 1996 онд Ардчиллынхан ялаад байж болдоггүй юм гэж Үндсэн хуулийн цэцэд өргөдөл гаргаад 1 билүү 2 жил орчим яваад больсон юм. Манай Монгол ардын намынхан 70 гаруй суудалтай байхдаа өөрчлөлт оруулж болдог юм гээд Монгол Улсын Үндсэн хуулиар зөвшөөрчихсөн асуудал л даа. Хүмүүсийн бодол, сэтгэгдлийн хувьд авч үзвэл худлаа тайлбарлаад байгаа юм л даа хэсэг нь давхар  хашиж болдог, нэг хэсэг нь давхар хашиж болдоггүй гэдэг ийм бодлын үүднээс Ардчилсан нам, Шударга ёс эвслийнхэн гараад ирсэн юм чинь энэ хэдийг давхар хашуулахгүй гэсэн яриа яваад байгаа шүү дээ. Түүнээс биш өнгөрсөн 4 жил хамтдаа зэрэгцэж суугаад давхар хашаад явлаа шүү дээ. Тийм учраас шударга ёс гэж байдаг бол хэн нь болдог, хэн нь болдоггүй юм бэ? Үндсэн хуульд аль аль нь болно гэсэн ийм нөхцөл байдал, эрх зүйн орчинд ажиллаж байна. 

Р.Гончигдорж: -Байнгын хороо Г.Баярсайхан гишүүн. 

Г.Баярсайхан: -Талх тариа, гурил будаа монголчууд бидний стратегийн хүнс. Манай Байнгын хорооны хувьд бол салбараа харвал ирэх намар ургац алдахгүй байх, ган зуд болохгүй, мал аж ахуйн салбар нь уначихгүй байх талаар салбарыг аваад гарах чадалтай хүн хэрэгтэй байна. Аль дан дээлтэй хүн очоод салбарыг унагаахыг тэр гэх юм бэ? Миний хувьд дан, давхар дээл гэж яримааргүй байна. Монгол Улсын Ерөнхийлөгч, манай Ардчилсан намын гишүүд бүгд ёс зүй ярьж байгаа, дан, давхар дээл ярьж байгаа. Бид яриад эхэлсэн нь зөв зүйтэй гэж бодож байгаа юм. 2016 оноос хойш давхар дээлийн асуудлаа сахиад явъя гэдгийг тохирсон гэж ойлгож байгаа шүү дээ. Хамгийн гол  нь энэ салбарт одоо байгаа мэргэжлийн багтайгаа хамтраад аваад явах мэргэжлийн ажлын чадвартай хүн хэрэгтэй. Бусад яамд бол хамаагүй, хүнсний асуудалтай шууд холбоогүй яамныхан дан, давхар дээл ярьж болдог юм байгаа биз. Үүнийг хурдан эзэнтэй болгох хэрэгтэй гэж хэлмээр байна. Гэхдээ Уянга гишүүний ярьж байгаа зүйлийг зөв зүйтэй гэж бодож байна.  

Р.Гончигдорж: -Эдийн засгийн байнгын хороотой хамтарсан хурал байгаа шүү дээ. Асуултад хариулах уу? Нэр дэвшигч Түвдэндорж гишүүн.

Ш.Түвдэндорж: -Ямар ч байсан хуулийн эрх зүйн орчныг Их Хурлын гишүүд, ард иргэд ойлгож байгаа, энэ хуулийн ямар ч зөрчил байхгүй. Уянга гишүүн ёс суртахуун талаас нь юу гэж бодож байна вэ гэж асуулт тавьж байна л даа. Ёс суртахууны асуудал Засгийн газрын гишүүн, Их Хурлын гишүүнийг давхар хаших дээр ямар байвал ёс суртахуунтай байх, ёс суртахуунгүй байх гэдэг бол харьцангуй ойлголт. Ер нь ёс суртахууны хэм хэмжээг янз бүрээр уламжлалын болон бичмэл янз бүрийн хэлбэрээр гаргадаг шүү дээ. Энэ нь ёс суртахуунтай, тэр нь ёс суртахуунгүй гэж хэлэхэд хэцүү байна. Олон нийт ийм бодол санаатай байгаа гэдэг үгийг хэн төлөөлж хэлэх вэ гэхээр Их Хурлын гишүүн төлөөлж хэлэх нь зөв. Гэхдээ нийгмийн санал асуулга явагдсан юм уу, хэдэн мянган хүн үүнийг дэмжиж байгаа юм бэ? Хэн нь сонирхож байгаа юм бэ? Би бодохдоо ард иргэд өөрсдийнхөө амьдралд аягандаа орж байгаа аяганы хийцээ ахиухан болгох, амьдралаа сайжруулах энэ талыг бодож байгаа байх. Түүнээс Их Хурлын хэдэн гишүүн хоорондоо хэрэлдээд энэ сайд байх, байхгүй гэдэг дээр санаа зовж байгаа юм байхгүй байх гэж хувь хүний хувьд бодож байгаа юм. Үндсэн хуульд намын тухай асуудал нэг хоёр л бичигдсэн байгаа. Тэр нь улс төрийн нам сонгуульд оролцох болон Засгийн газрын байгуулах асуудлаар тэр үүднээсээ нам Засгийн газар байгуулахад ямар байр суурь барьж, ямар үүрэг даалгаврыг гишүүд болон хүчиндээ өгч байгаа тэр даалгаврыг биелүүлэх үүрэгтэй. Тэр үүднээсээ намын шийдвэрийг дагаж асуудлыг эрх зүйн хүрээнд нь ёс суртахууны хүрээнд намын шийдвэрийн хүрээнд шийдвэрийг гаргаж байгаа. Эрх баригч ярих юм бол манай Ардчилсан нам, “МАХН-МҮАН-ын Шударга ёс эвсэл”, Иргэний зориг ногоон нам, бие даагч бүрэлдэхүүнтэй эрх баригч нар байгаа. Тэгэхээр Засгийн газрын асуудал дээр бид нарын хамтарсан гэрээ байгаа учраас манай бүлэг, эрх баригч гишүүд бол үүн дээр санал нэг байх болов уу гэж найдаж байна. Уянга гишүүнтэй адил саналтай байгаа. Гэхдээ 2016 оны 7 дугаар сарын 01-нээс энэ асуудлыг  хэрэгжүүлнэ. Энэ нь юу гэсэн үг вэ гэхээр аливаа шийдвэрүүдийг гаргахдаа Их Хурал өөрсдийнхөө цалинг нэмэхийг шууд нэмэхээр иргэдэд ямар харагдах вэ, түүнтэй адилхан 2016 оноос хэрэгжих сонгуулийн хууль гэдэг юм уу, 2016 оноос хэрэгжих үндэсний хэмжээний том хөтөлбөр байдаг юм уу, өөрсдөдөө шууд хийж болохгүй, дараагийн гишүүдэд боломж олгох ийм шийдвэрүүдийг гаргадаг парламентын ёс бий л дээ. Тэр ёсоор 2016 оны 7 дугаар сарын 01-нээс буюу дараагийн сонгуулийн дараа бүтэц бүрэлдэхүүн шинээр гарч ирээд энэ асуудлыг нухацтай ярих, магадгүй түүнээс наана хууль эрх зүйн орчныг бүрдүүлсний дараа энэ асуудлуудыг бүрэн ярих боломжтой гэж үзэж байгаа юм. 

Р.Гончигдорж: -Д.Дэмбэрэл гишүүн.

Д.Дэмбэрэл: -Баярлалаа. Тэгэхээр асуудал бол Улсын Их Хурлын гишүүн, Засгийн газрын гишүүн давхар байхыг болиулъя гэсэн тийм л бодлого сэтгэлгээн дээр өнөөгийн үйл ажиллагаа явагдаж байгаа шүү дээ. Сайд, Улсын Их Хурлын гишүүд давхар ажиллаж ирлээ. Та нар ч гэлээ 19 сайдын 17 нь Улсын Их Хурлын гишүүн байж сайдын албыг хоёр жил давхар хийлээ шүү дээ. Өмнө нь ийм л байсан юм гээд тэгээд та нар шинэчлэл хийнэ гээд байсан яалаа, нийгмийн сэтгэл зүй, тавигдаж байгаа шаардлагад нийцүүлж ажиллана гэж байсан яасан бэ? Монгол Улсын Ерөнхийлөгч хэлээд байгаа шүү дээ. Хууль санаачилж оруулж ирсэн Засгийн газрын Ерөнхий сайдаас бусдыг нь давхар ажиллуулахаа больё гэсэн. Үүнийг хүлээж авахгүй гэсэн, нийтээрээ бэрхшээлтэй байж гэж бодъё. Одоо ганц хүн гараад оронд нь орж ирэх хүнээ заавал Улсын Их  Хурлын гишүүнийг тавина гээд байдаг ямар сонин үзэгдэл болоод байна вэ? Жирийн иргэн битгий хэл Улсын Их Хурлын гишүүн бид ойлгоход хүндрэлтэй харагдаж байгаа юм л даа. Уг нь Улсын Их Хурлын Байнгын хорооны дарга яамны сайдаа захирч байх Үндсэн хуулийн агуулгаараа албан тушаал л даа. Ингээд Улсын Их Хурлыг мухарлаад, гишүүнээсээ татгалзах гээд байгаа юм уу? Түвдэндорж даргаа? Улсын Их Хурлын гишүүнээсээ татгалзана гэдэг чинь ард түмнийхээ сонголтыг яах вэ гэдэг том асуудал байж байна. Түүнээсээ татгалзаад тавина гэхээр Улсын Их Хурлын Байнгын хорооны даргаасаа татгалзаад сайд болъё  гэдэг чинь ойлгомжгүй, Улсын Их Хурал гэж доогуур байгаа албан тушаал юм шиг харагдаад байгаа юм шиг, логик зөрчлийн хувьд маш ойлгомжгүй зүйл энд  бий болж байна шүү дээ. Ерөнхийлөгч үүнийг хүлээж авмааргүй байна, та нар гаднаас хүн оруулаач гэсэн байна лээ. Ерөнхийлөгчийн хэлээд байгаа зүйл чинь ач холбогдолгүй зүйл биш шүү дээ. Цаг үеийг нь мэдрээд нөхцөл байдалд нь тохируулаад шаардлагаа тавьж байна шүү дээ. Улсын Их Хурлын гишүүн саяхан Засгийн газрын гишүүнээр давхар байж болохгүй гэдгийг ярихад бүх гишүүдийн санал ойлгомжтой болсон шүү дээ. Олон нийтийн саналыг бид нар тоолоогүй байж болно. Гэхдээ масс бол Улсын Их Хурлын гишүүд давхар хаших нь буруу юм гээд телевизээр бүгд хариулаад байх шиг байна. Тэгэхээр нийгмийн сэтгэл зүй, бүх юмыг бодоод больж болдоггүй юм уу, заавал ингэж хүчилж байх ёстой юм уу? Гишүүнээсээ татгалзах юм уу, татгалзахад хүрвэл бүр эвгүй байдал харагдаж байгаа юм биш үү? Ер нь аажимдаа давхар хийхээ зогсооё гэдэг дээр санал нэг байна уу? Хэрэгжүүлэх болоод ирэхээр болдоггүй өмнө нь тэгж байсан  гээд тайлбар хэлдэг. Би үүнийг зохисгүй үзэгдэл гэж үзэж байна. Энэ болгонд зохистой хариуг нь хэлээд өгөхгүй юу? Байнгын хороо, Ерөнхий сайд саналаа хэлээч, энэ яагаад ч болохгүй байгаа юм, ийм учраас Байнгын хорооны даргыг нь авч сайд болгох гээд байгааг.

Р.Гончигдорж: -Түвдэндорж гишүүн.

Ш.Түвдэндорж: -Нэг зүйл ойлгомжтой байгаа юм. Тэр нь юу вэ гэхээр түрүүн Ерөнхий сайд хэлж байгаа эрх зүйн орчин ямар нэгэн хэмжээгээр Улсын Их Хурлын гишүүн, Засгийн газрын гишүүний албыг давхар хашиж болно гэсэн хүчин төгөлдөр мөрдөгдөж байгаа. Энэ хүрээндээ Улсын Их Хурлын гишүүнийхээ ажлыг ч хийнэ, Засгийн газрын гишүүний ажлыг ч хийнэ. Байнгын хорооны даргын ажлыг дорд үзэж сайд хийх  гэж байгаадаа асуудал нь биш. Ер нь нам өөрийнхөө боловсон хүчнийг хаана тавих, зохицуулах бүх зүйлийг тохиолдлоор хийдэггүй. Намын шийдвэр гаргадаг улс төрийн байгууллагууд хуралдаж зохион байгуулалтыг хийдэг  гэж ойлгож байгаа юм. Танай нам ч гэсэн тэгж явдаг байх. Тэр үүднээсээ анх 2012 оны сонгуулийн үр дүнгээр манай парламент олонхгүй парламент байгаа, олон болсон Ардчилсан нам маань бусад намтайгаа эвсэж байж Засгийг бүрдүүлсэн. Энэ засгийг бүрдүүлэхэд тогтвортой ажиллуулах явдал бол эдийн засаг болон бусад ард түмний амьдрал, улс орны нэр хүндэд амин чухал шаардлагатай учраас Засгийн газрын тогтвортой байдлын төлөө бүтцийг сонгосон байгаа. Олонх байсан бол өөр хувилбар байхыг үгүйсгэхгүй. Онолын юм яривал өөр ч юм ярьж болно. Тэгэхээр яриагаа товчлоод шууд хэлэхэд би Их Хурлын гишүүнээс татгалзахгүй, Засгийн газрын гишүүний ажлыг хийнэ. Хууль зүйн байнгын хорооны ажлыг маань аваад явчих олон сайхан гишүүд байгаа. 

Р.Гончигдорж: -Ерөнхий сайд.


Н.Алтанхуяг: -Дэмбэрэл гишүүнээ ойлголцох ёстой юм л даа. Үндсэн хуулиар зөвшөөрсөн байгаа. Ер нь 2016 оноос үүнийгээ давхардлыг нь багасгая гээд яриад энэ хаваржин  хуулиа ярилаа шүү дээ. 2016 оноос багасгах тал дээр санал зөрж байгаа цөөхөн юм шиг харагддаг юм. 2016 оноосоо хийгээд явна биз. Энэ хавар Ерөнхийлөгчийн оруулж ирсэн юмыг маань 2016 оны юм биш, энэ хаврын үймээн болгох гэсэн учраас энэ чинь больсон шүү дээ. Давхар дээл гэдэг нь Улсын Их Хурлын гишүүн Засгийн газрын гишүүнийг ажлыг хавсрах тухай асуудал биш, энэ хавар Засгийн газрыг онхолдуулах тухай асуудал болж хувирсан учраас больсон шүү дээ. 2015, 2016 онд  яриад шийднэ биз. Би хувь хүний хувьд ямар итгэл үнэмшилтэй явдаг вэ гэхээр сайд нарыг Улсын Их Хурлаас тавих ёстой гэж боддог юм. Би зарчмаа хэлж байна. Өмнөх хамтарсан Засгийн газарт Ардчилсан намаас 5 сайд байсан, тавуулаа Улсын Их Хуралд нэг удаа сонгогдсон хүмүүс байсан. Бүхэл бүтэн 4 жил Монгол Улсын Их Хуралд орж суугаад улс ардын аж ахуйн бүх талын асуудлыг ярьсан хүн гэдэг бол маш том боловсорсон байдаг юм. Юмыг хардаг өнцөг нь өөр болдог юм. Тийм учраас миний хувийн итгэл үнэмшил бол Их Хуралд ядаж нэг удаа бүтэн 4 жил суусан хүнийг цааш нь Монголын төр сайд болгож байх ёстой гэдэг миний бодол л доо. Би цөөнх болж магадгүй. Энэ жилийн хувьд, ноднингийн хувьд ч гэсэн би тийм л байр сууринаас хандсан. Дахиад нэг сонин юм болдог байхгүй юу. Женевт очоод Йордан гэдэг улсын Ерөнхий сайдтай уулзахад тэднийх Ерөнхий сайдаа парламентаас сонгоод Засгийн газрынхаа гишүүдийг Ерөнхий сайд нь тавьдаг юм байна лээ. Тэгж байгаа бол нэг хэрэг, тэгэхээр энэ чинь учир утгатай юм, энэ зовлон боломж бүгдэд нь ирсэн. Бид нар 25 жил үндсэндээ та нар маань ихэнх хугацаанд нь бариад явлаа шүү дээ. Тэгэхээр хэдүүлээ ийм юманд дээр маргаад яах юм бэ? 2016 оноос гарсан  нь давхцлыг нь арилгаад багасгана гэвэл багасгана л биз. Тэр бол хуулийн асуудал биш, хуулиар нээлттэй байгаа. Өнөөдрийн хууль бүгдээрээ давхар хашихыг зөвшөөрсөн хууль байгаа. Хаваржин ярьж байгаа, тэгээд хуулийн дагуу нээлттэй орхисон асуудлыг дахин яримааргүй байна. Би та нарт хувь хүнийхээ итгэл үнэмшлийг хэллээ. Монголын төр цаашаа яах вэ гэхээр ядаж Улсын Их Хурлын гишүүнээр бүтэн 4 жил суусан хүн сайд болно доо гэж надад итгэл үнэмшил байдаг юм. 


Хуулийн хувьд нээлттэй учраас тэр тусмаа Түвдэндорж гишүүн 3 удаа сонгогдсон, 1 удаа сайд хийсэн хүн байхгүй юу. Шинээр огт сайд хийж үзээгүй хүнийг тавь л даа. Наадах чинь дугаарлаж хийдэг ажил биш. Хэн сайн хийж чадна гэдэг хүнээ тавьдаг болохоос чи нэг удаа хийгээд үзсэн юм чинь би энэ удаад нь хийе гэдэг ийм Монголын төрийн сайдын ажлыг тэгж хийхгүй. Энэ бол миний итгэл үнэмшил юм шүү, Их Хурлын эрхэм гишүүд минь уучлаарай. Гэхдээ би өнөөдрийн байгаа хуулийн хүрээнд бүгдээрээ байж болох учраас нээлттэй явж байна. Ер нь цаашдаа явах вэ гэдгээ та нар маань тэр үед нь яриад шийднэ биз. 

Р.Гончигдорж: -Баянсэлэнгэ гишүүн.


З.Баянсэлэнгэ: -Баярлалаа. Улсын Их Хурал дээр хэлэлцэж байгаа аливаа асуудал намын бүлгүүд дээр ярилцаж санал бодлоо солилцож нэгдмэл байр сууринаас хандаад эргээд Байнгын хороон дээр асуудлаа тавиад явдаг байх гэж боддог юм. Гэтэл Шударга ёс эвслийн бүлэг маань сайдыг томилох асуудлаар хэлэлцэж амжаагүй байтал Байнгын хороо хэлэлцсэн. Энэ асуудлаар Байнгын хороон дээр санал хураалгахад горимын саналыг дэмжээгүй, авч хэлэлцээгүй. Улсын Их Хурал дээр ойлголцол, зөвшилцөл гэдэг зүйл байна уу гэдгийг Байнгын хорооноос асуумаар байна. Аливаа асуудал дээр бүлэг нэгдмэл байр суурьтай юм уу, эсвэл саналын зөрүүтэй асуудлууд гарч болно. Тэрийг эргээд Байнгын хороон дээр хэлээд асуудлыг хойшлуулъя гэж ярьж байтал оруулаад ирдэг нь зөв үү, буруу юу? Өнөөдөр бас сайдын томилох, огцруулах асуудал нэг мөр шийдэгдээд явж болдоггүй юм бэ? Хаваржин улс төржлөө шүү дээ. Тэгээд би Байнгын хорооноос асуумаар байна. Сайдыг огцруулах асуудлыг оруулж ирж болдоггүй юм бэ? Хүнд нь байгаа юм биш, улс орны эдийн засгийн засаг хүнд байна, ард иргэдийн амьдрал хүндрээд байна, өргөн хэрэглээний бараа бүтээгдэхүүний хүний санаанд буумааргүй талыг зүсмээр худалдаж авна гэвэл яах вэ? Эдийн засаг хүндрэлтэй байгаа асуудлуудыг сайдаас нь асуумаар байна шүү дээ. Сайдыг огцруулахдаа гол нь биш, шууд огцруулах гэж байна гэж ойлгоод байдаг. Ийм зүйлүүдээ ярилцахгүй юм бол өнөөдөр яаж явах юм бэ? Улсын Их Хурал дээр ойлголцох зөвшилцөх, залгамж чанараа хадгалж явмаар байна шүү дээ. Тэгэхгүй бүх зүйл дээр оруулаад, Улсын Их Хурал дээр улс төржөөд явдаг ийм асуудал байж болох юм уу, үгүй юм уу гэдэг асуулт асуумаар байна. Ерөнхийлөгчийн давхар дээлийн асуудлыг хаваржин ярьсан, өнөөдөр ярьж л байна. Нэгэнт давхар дээлний асуудлыг шийдэж чадаагүй. Ерөнхийлөгч өөрийнхөө үзэл баримтлалдаа зогсоод зөвшилцлийг хүлээж авсангүй шүү дээ. Хүлээж авсан бол яах ёстой юм бэ, ингээд улс төржүүлээд яваад байж болох юм уу, үгүй юм уу? Эдийн засаг, ард иргэдийнхээ амьдралыг бодоод улс төржих байдлаа зогсоовол яасан юм бэ?


Түвдэндорж гишүүнээс асуумаар байна. Үйлдвэр, хөдөө аж ахуйн яам дээр салбарт тулгамдаад байгаа асуудлыг яаж шийдэх юм бэ, ажлаа юунаас эхлэх вэ гэж асуумаар байна. Танаас ямар үр дүн харах ёстой вэ, жил хагасын дараа үр дүн хармаар байна. Үүнийг хариулж өгөөч гэж хэлмээр байна. Монгол ардын намын бүлэг ч гэсэн ойлголцох боломжийг нь энэ хүмүүст олгож өгөөч гэж хэлмээр байна. Сөрөг хүчин гээд улс төрждөг. Яагаад Засгийн газар оруулж ирж байгаа асуудлуудаа бүлэг дээр ойлголцож ярьж болдоггүй юм бэ? Үүнийг бас асуумаар байна. 


Р.Гончигдорж: -Байнгын хороо, дараа нь Түвдэндорж гишүүн.


Г.Баярсайхан: -Эрхэм гишүүний асуултад хариулъя. Тус хамтарсан Байнгын хорооны хуралдаан дээр хуралдаан эхлэхэд 19 гишүүн оролцсон. Баянсэлэнгэ гишүүн орж ирээд горимын санал гаргасан байгаа. Дэгийн дагуу санал хураалт явуулаад тус санал 19-өөс 0 гэдгээр унасан байгаа. Монгол Улсын Их Хурал өөрөө дэгтэй, Даргын зөвлөлийн хурал дээр бүх улс төрийн хүчнүүд асуудлаа яриад дараагийн 7 хоногийн бизнес төлөвлөгөөгөө гаргадаг. Нэг дэх өдөр бүлгүүд хуралддаг. Ардын нам хүртэл асуудлаа хэлэлцээд төлөвлөгөөний дагуу явсан байна лээ. Бид ч гэсэн хэлэлцээд явж байгаа. Танайх яагаад хэлэлцээгүй нь дотоод асуудал байх. Цаг хугацаандаа асуудлаа шийдээд явж байвал зөв зүйтэй байх болов  уу гэсэн бодолтой байна. 

Р.Гончигдорж: -Түвдэндорж гишүүн.

Ш.Түвдэндорж: -Товчхон ярья л даа. Малчдыг эрсдэлээс хамгаалах асуудал, өнгөрсөн парламентад мал аж ахуйн салбарт маш олон төсөл хөтөлбөрүүдийг санаачилж баталж хэрэгжүүлж байгаа. Энэ бол олзуурхууштай, сайшаалтай зүйл байгаа гэдгийг би судалж харсан. Тэгэхээр малчдыг эрсдэлээс хамгаалах, малын индексжүүлсэн даатгал, давхар даатгалын асуудал, Монгол мал хөтөлбөрийн хэрэгжилт энэ тал дээр анхаарч ажиллана. Малыг халдварт өвчнөөс урьдчилан сэргийлэх хамгаалах ажил дээр анхаарал тавина. Газар тариалан дээр тодорхой ухралт гарсныг энэ жил бүгд мэдэж байгаа. 100.0 тонн улаан буудай гаднаас авч байгаа. Үүнийг дотоодоосоо хангадаг болох чиглэлд ажиллана. Аж үйлдвэржилтийн салбарт тодорхой хэмжээнд олон төсөл боловсрогдоод хэрэгжих шатандаа хүлээгдэж байгаа. Аж үйлдвэржилтийн ажлын шан татна. 

Р.Гончигдорж: -Баянсэлэнгэ гишүүнээ 5 минутаа өгсөн учраас тодруулга байхгүй, 4 минутаар юм байна 1 минутын тодруулга.


Г.Баярсайхан: -Би Байнгын хорооноос асуумаар байна. Батбаяр сайдын асуудлыг хэзээ оруулж ирэх вэ? Хэрүүл маргаан болоод дунд нь асуудал хаягдаад байна. Хэдийгээр оруулж ирэх вэ? Энэ асуудлыг хариулж өгөөч, улс төржөөд байгаа асуудлыг хэзээ зогсоох вэ гэж асуумаар байна.

Р.Гончигдорж: -Баянсэлэнгэ гишүүн өнөөдрийн хэлэлцэж байгаа асуудлаар асуулт, хариулт явбал зүйтэй юмсан даа. Эдийн засгийн байнгын хорооны дарга хариулъя Гарамгайбаатар.

Б.Гарамгайбаатар: -Өнөөдрийн хуралдаж байгаа Улсын Их Хурлын чуулганы хуралдааны хөтөлбөрт байхгүй байгаа. Эдийн засгийн байнгын хороон дээр төлөвлөгөөгөө ганцаараа ярьдаг юм биш, даргын зөвлөлөөр асуудлаа оруулдаг. Даргын зөвлөл дээр шийдвэр гарсны дараа хурлаа үргэлжлүүлж явуулдаг. 

Р.Гончигдорж: -Содбилэг гишүүн.

О.Содбилэг: -Баярлалаа. Хэд хэдэн асуулт байна. Нэгдүгээрт Түвдэндорж гишүүн Хууль зүйн байнгын хорооны дарга, хэрвээ Баярсайхан гишүүн шиг Хөдөө аж ахуйн салбарын Байнгын хорооны дарга байж байгаад сайд нь болбол ойлгомжтой байгаа юм. Та яагаад энэ албан тушаалд очъё гэсэн шийдвэрээ гаргасан юм бэ? Таны хэлж байгаа улс төр, намын томилгоо гэж байна. Өөрийн чинь хувьд яагаад очъё гэдэг шийдвэр гаргасан юм бэ? Өмнөх гишүүдийн асуултад  хариулж байна, үйлдвэржилтийн асуудлыг сайн ярихгүй юмаа, энэ тал дээр ямар бодолтой байгаа юм бэ? Жишээлбэл манай Эрдэнэт бол аж үйлдвэрийн хот. Эрдэнэт үйлдвэртэй холбоотой хэтийн төлөв, ирээдүйн талаар ямар бодолтой байгаа юм бэ? Сайншандын цогцолбор яах юм бэ, эдийн засгийн 100 хоногийн бараг 60 хоног нь үлдлээ. Энэ хугацаанд та сайд болж томилогдох юм бол ямар ажил хийж эдийн засгийг сайжруулахад юу хийх юм бэ? 

Байнгын хороо, Ерөнхий сайдаас асуух асуулт байна. Баянсэлэнгэ гишүүн хэллээ, Шударга ёс эвслийн бүлэг дээр Түвдэндорж сайдын асуудлыг ярьж танилцуулаагүй гэж байна. Та нар эвсэл болоод Засгийн газрыг бүрдүүлж байгаа юм биш үү? Тэгэхээр Ардчилсан намын шийдвэр юм уу, эсвэл эвслийн эрх барьж байгаа хүмүүсийн хамтын шийдвэр юм уу? Танай эвсэлд орж байгаа Улсын Их Хурлын гишүүн асуугаад байна л даа. Үүнийг тодруулж ойлгомоор байна. Гишүүдийн асуултад тодорхой хариулт ирэхгүй байна л даа. Хариулахгүйгээр хариулж сурдаг юм мундаг байх шиг байна. Давхар дээлийн асуудлыг олон ярилаа давтаад яах вэ, эдийн засгийн хөгжүүлэх 100 хоногийн үлдсэн хугацаанд та юу хийх юм бэ? Сайншанд, Эрдэнэтийн хүнд үйлдвэрийг яамаар байгаа юм бэ? Сайдын багцад Төрийн өмчийн хороо ордог санагдаад байх юм. Төрийн өмчийн тэр байгууллагууд юмаа хариулах юм уу? Жишээ нь, таны өмнөх томилогдох гэж байгаа албан тушаалыг хашиж байсан Баттулга сайд ярилцлага өгсөн байна. Өөрийг чинь дэмжихгүй гэж байна. Нэг  намын сайд нь дараагийн яригдаж байгаа сайддаа ажлаа яаж хүлээлцэж өгч авах юм бэ? Өмнөх нь ажлыг нь үргэлжлүүлж явах юм уу гэдэг чухал асуулт байна. 

Р.Гончигдорж: -Түвдэндорж гишүүн.

Ш.Түвдэндорж: -Намын томилгоог ярьсан учраас дахиж яриад яах вэ, ер  нь аливаа улс үндэстний хөгжих боломж нь үйлдвэржилтийн асуудал байгаа юм. Нэмэн өртөг шингэсэн бүтээгдэхүүн үйлдвэрлэж байж улс өөрийн гэсэн мөнгө хөрөнгөтэй болж хөгжих боломжтой болно. Тэр үүднээсээ аж үйлдвэржилтийн салбар хамгийн чухал. Энэ салбарт ажиллаж өөрийнхөө мэдлэг боловсролыг шалгаж үзье гэсэн бодлоор би ажиллая гэсэн саналтай байгаа. Эрдэнэтийн ирээдүй одоогоор доошоо болоогүй байгаа. Сайншандын цогцолборын асуудал бичиг баримт нь бүгд бүрдсэн, хэрэгжүүлэхэд бэлэн болчихсон байгаа. Эдийн засгийн 100 хоног бол юм хийгээд үр дүнг нь хараад байхаар 100 хоног биш, эрх зүйн болон бусад бүх хүрээнд бичиг баримтаа бэлтгэх, саалиа хураахаар саваа хураа гэдэг. Тэр үүднээсээ саваа бэлтгэх 100 хоног гэж би ойлгож байгаа. Тэр тал дээр зүтгэж ажиллана. Төрийн өмчийн хорооны асуудал Их Хурлаар орж ирж төрийн нэртэй үйлдвэрийн газруудын хувьчлал, түүнчлэн дахин шинээр төрийн өмчийг зохион байгуулах вэ гэсэн асуудлууд ойрын үед орж ирэхээр байгаа гэж судалсан. Түрүүн хэлсэн нэг намын сайд ажлаа яаж хийх вэ гэж, намын бодлого хэрэгжиж байгаа, намаас боловсруулсан мөрийн хөтөлбөр, хэрэгжүүлэх шатанд хийж байсан ажил өөр сайд гарч ирэхээрээ хувирахгүй. Тэр нь үргэлжлээд хэрэгжээд явна гэж ойлгож байгаа юм. 

Р.Гончигдорж: -Байнгын хорооны дарга хариулъя Гарамгайбаатар.

Б.Гарамгайбаатар: -Содбилэг гишүүний асуултад хариулъя. Түрүүн Баянсэлэнгэ гишүүний асуултад хариулсан. Монгол Улсыг удирдаж явсан олон жилийн туршлагатай, ажил хийх чадвартай ийм том намын өөдөөс гараад сууж байгаа учраас шулуухан хэлье гэж бодож байна. Улс төрийн нам өөрийн дүрэм журамтай, удирдах зөвлөлтэй. Удирдах зөвлөлийн шийдвэрийг дагаж биелүүлэх үүрэгтэй. Танайх ч улс төрийн шийдвэр гаргадаг, бид ч улс төрийн шийдвэр  гаргадаг. Улсын Их Хурал бол улс төрийн талбар. Шударга ёс эвсэл ямар шийдвэр гаргаж байгаа нь өөрийнх нь асуудал. Улсын Их Хурал өөрийн дүрэм журамтай, даргын зөвлөлөөр ирэх 7 хоногт хэлэлцэх асуудлаа баталдаг. Түүний дагуу асуудал явагдсан. Тухай асуудлууд  хэлэлцдэг журмаараа явсан гэдгийг албан ёсоор хэлье. 

Р.Гончигдорж: -Отгонбаяр гишүүн. Ерөнхий сайд.


Н.Алтанхуяг: -Шийдвэрээ хамтраад явж байгаа. Тэд нар маань энэ  асуудлаараа нэгдсэн шийдвэр гаргаагүй юм болов уу гэж ойлголоо. Түүнээс бид 2016 оныг дуустал хамтарч ажиллана, 2020 он хүртэл хамтарч ажиллана гэсэн гэрээ нэмж байгуулсан. Нэг бодолтой байгаа. 


Р.Гончигдорж: -Содбилэг гишүүн тодруулъя.

О.Содбилэг: -Түвдэндорж сайдаа та “ЭЗЭН-100” аяныг бичиг баримт цэгцлэх ажил гээд хэлчихлээ. Баталж ярилцаж байхад эдийн засгаа галзуу хөгжүүлнэ, солонгоруулна гэдгээ 100 хоногтоо хийж авна гэж яриад байсан чинь одоо болохоор 100 хоног бичиг баримтаа цэгцэлнэ, дараа нь 100 хоног хэрэгжүүлэх бодлогоо гаргана гээд явахаар харагдаад байх юм. Үүнийгээ тайлбарлаж хэлээч.


Р.Гончигдорж: -Түвдэндорж гишүүн.

Ш.Түвдэндорж: -Төр төмбөгөр, ёс ёмбогор гэдэг үүднээс аливаа үйл ажиллагааг явуулахын тулд заавал Их Хурлын шийдвэр, хууль эрх зүйн орчин бүрдэх ёстой. Би тэр утгаар нь хэлсэн юм. Ерөнхийдөө үйл ажиллагаа маань үүнд бэлтгэх үндэс суурийг нь бүрэн тавьсан. Түүгээрээ солонгорсон 100 хоног болох ёстой. Үйл ажиллагаа явуулах саваа бэлдэнэ гэсэн үг. 


Р.Гончигдорж: -Хүрэлбаатар гишүүн, уучлаарай Отгонбаяр гишүүн.

Ё.Отгонбаяр: -Гончигдорж даргаа та хурлаа ном ёсоор нь удирдчих л даа. Өглөөнөөс хойш Улсын Их Хурлын гишүүдийн бүрэн эрхэд халдах юм.


Р.Гончигдорж: -Хугацааг чинь эхнээс нь өгч байгаа шүү дээ.


Ё.Отгонбаяр: -Баянсэлэнгийн минутыг хасаад,  нэг удаа удирдахдаа ном журмаар удирдаад танхимыг хэрүүл багатай аваад гараач гэж хүсэж байна. Уучлаарай та тайлбар хэлээд байх юм, миний минут яваад байна. Давхар, дан дээл гээд зөндөө ярилаа л даа. Тэгэхдээ нэг, хоёр зүйлийг бодох ёстой байх. Монголын төрийг ухаалаг байлгая гээд Ерөнхийлөгч санаачилга гаргаад хэд хэдэн асуудал оруулж ирсний нэг нь энэ дан, давхар дээлний асуудал шүү дээ. Тэгээд бүх намын бүлгүүд давхар дээлтэй байх нь буруу гэсэн шийдвэр гаргасан шүү дээ. Ганцхан ялгаа нь манайх одоо үүнийгээ дан дээлтэй байлгая гээд Ардчилсан нам 2016 оноос байлгая гэсэн ялгаатай шийдвэр гарсан шүү дээ. Буруу гэдгийг бүгд хүлээн зөвшөөрсөн. Бүгдээрээ хүлээн зөвшөөрсөн мөртлөө энэ логикийг ерөөсөө ойлгохгүй байгаа юм. Би тэр үед нь дан дээлний асуудал яригдаж байхад чуулган дээр хэлж байсан: та нар буруу гээд 2016 он хүртэл давхар явъя гэдэг логикийг ойлгохгүй байна. Одоо болохоор буруугаар хийх боломжтой байгаа юм чинь буруугаар хийе гээд давхиж орж ирээд байгааг бас ойлгохгүй байгаа юм. Хэрвээ бид нар ухаалаг төртэй байя гэж бодож байгаа бол тэнэг биш баймаар байгаа бол Улсын Их Хурал, Засгийн газраасаа эхлээд олон түмэндээ үлгэр дууриалал үзүүлэх ёстой. Ухаалаг төр гэдгийг ТҮЦ машин болгоод амьтны элэг доог болгож байна шүү дээ. 

Манай нам бүгдийг нь тайлъя гэж хэлээгүй шүү дээ. Үндсэн чиг үүргийн яамд байх ёстой, Монголын төр ажиллах шаардлагуудыг бид ойлгож байна. Түрүүн Баттулга сайд давхар дээлтэй байх чинь буруу юм байна гээд өөрөө өргөдлөө өгөөд ёс суртахуун гаргаад гарч байхад араас нь ороод ирдэг нь ямар учиртай юм бэ? Бид нар өөрсдөөсөө эхлээд үлгэр жишээ үзүүлэх ёстой юм. Түвдэндорж гишүүнийг улс төрд олон жил явсан хүний хувьд ёс суртахууны үлгэр жишээ үзүүлээд та энэ сайдаасаа нэрээ татаж чадах уу гэж асуумаар байсан юм. Түрүүний асуултуудад хариулж байгааг нь харахад татахгүй юм байна. Сайд болдог юм байгаа биз, сайд болсон юм бол гишүүнээсээ татгалзаад ёс суртахууны үлгэр дууриалал үзүүлж чадах уу гэж асуумаар байсан юм. Түрүүчийн хүмүүсийн хариултаас харахад татахгүй юм байна. Давхар дээлтэйгээ явах юм байна. Байнгын хорооны дарга гэдэг бол өндөр албан тушаал. Одоо жил гаруйн хугацаанд уг нь хэн нь сайд байх, юу хийх тэр нь чухал биш. Бид нар өөрсдөө ард түмэндээ, төрдөө зөв үлгэр дууриалал үзүүлээд ёс суртахууны зөв алхам аваад хэрэгжүүлсэн бол хамаагүй илүү үр дүн гарах байсан юм. Тэртэй тэргүй өмнө 7 билүү 10 хоногийн өмнө билүү Үндсэн чиглэлийн биелэлт хэлэлцэж байхад бүгд 80 хувь биелүүлсэн гэж гайхуулаад байгаагүй билүү? Сүртэй ажил хийгээд байх хэрэг байна уу? Тийм болохоор үүнийг анхаараач гэж бодсон юм. Дан дээлтэй сайд очихоор яамны ажил унагаана гэж юу яриад байгаа юм бэ? Танайх тийм боловсон хүчингүй болсон юм уу?


Танхимд байгаа 30 хүнээс өөр боловсон хүчингүй нам уу? Байгаа байлгүй дээ бодвол, ийм хариуцлагагүй юмнууд яримааргүй байна. Бид нар нэг асуудал ярихаараа нэг нь хамгаалах гэж улайраад, нөгөөдөх нь дайрах гэж улайраад тэнэг юм ярьдаг байдлаа болимоор байгаа юм. Үүнийг зориуд хэлэх гэсэн юм. “Монгол мал” хөтөлбөр зогссон, “Атар-3” аян зогсчихсон энэ нөхцөл байдал дээрээ бид нар дүгнэлт хийх хэрэгтэй.


Р.Гончигдорж: -Отгонбаяр гишүүн нэг минутаа авъя.


Ё.Отгонбаяр: -Ингээд томилно гээд явж байна. Хаврын тариалалт үндсэндээ дуусаж байгаа юм. Ингээд явж байтал ургац хураалт эхэлж байна. Газар тариалангийн бодлогыг намрын чуулганаар оруулж ирэх Улсын Их Хурлын тогтоолтой байсан. Одоо хаврын чуулган дуусаж байна. Газар тариалангийн бодлого алга. “Монгол мал” хөтөлбөрийн хүрээнд хийгдэж байгаа юм алга. Хэд хоногийн дараа наадам болох гэж байгаа учраас энэ ажил явна гэдэгт итгэхгүй байна. Ингээд энэ жилийг шал дэмий байдлаар алдаад өнгөрөөчихлөө. Ирэх жил байдал сайжрахгүй, улам хүндрэх байх гэж би санаа зовж байна. Тийм болохоор яамны ажилд бүрэн цагаа зарцуулж чадах ийм хүн томилсон бол аль аль талдаа дээр байсан юм. Танилцана гэж байна, Их Хурал дээр ирээд ажлаа хийнэ..


Р.Гончигдорж: -Асуулт биш санал гэж өөрөө томьёоллоо. Хүрэлбаатар гишүүн.


Ч.Хүрэлбаатар: -Монгол Улсын Ерөнхийлөгч хэдэн сарын өмнө Монголын төрийг “Том төрөөс ухаалаг төр лүү” шилжье гэдэг ийм санаачилга гаргаж ярьсан. Миний санаж байгаагаар Засгийн газар үүнийг нь учиргүй дэмжээд, хүлээж аваад ёслолын арга хэмжээ хийгээд байсан. Тэгсэн сая Ерөнхий сайд бол давхар дээл тайлах тухай асуудал дээр өөр юм ярьж байна л даа. Би санал нэг  биш байсан. Үүнтэй холбоотойгоор би юу ярих гэсэн бэ гэхээр Монголын нийгэмд сүүлийн 2 жилд ам ажлын зөрөө, үг үйлдлийн зөрөө утгаа алдаа. Амьдрал дээр эдийн засгийн байдал хүнд байдаг, ард иргэдийн амьдрал хүнд байдаг, аж ахуй  нэгжүүдийн үйл ажиллагаа хүнд байхад Засгийн газар тасралтгүй Ардын намынхан худлаа хэлж байна, улс төр хийж байна, амьдрал сайхан байгаа гээ бүтэн жил гаруй ярьсан. Эцэстээ үнэнд гүйцэгдээд бараа бүтээгдэхүүний үнэ өдрөөс өдөрт өсөж байгаа. Орлого нэмэгдэхгүй байгаа ард иргэдэд бараа үйлчилгээний үнэ өдрөөс өдөрт өсөж байгаа учраас ард иргэдийн амьдар хүндэрч байгаа. Аж ахуй нэгжүүдийн орлого буурсан. 2013 онд Үндэсний татварын газрын гаргаж өгсөн тайлангаас үзвэл бүх аж ахуй нэгжүүд алдагдалтай ажилласан. Ингээд эдийн засгийн хямрал болж байгаа юм. 


Эдийн засгийн хямрал юунаас болсон бэ гэхээр зөвхөн энэ Засгийн газрын алдаатай бодлогоос болсон. Үүнд хүрэхэд Улсын Их Хурал нь Улсын Их Хурал шиг ажиллаж чадаагүй, Засгийн газар нь Засгийн газар шиг ажиллаж чадаагүйтэй холбоотой. Эрх мэдлийн хязгаар, ялгаанууд арилж эхэлсэн. Төрийн институцүүдийн  гүйцэтгэх үүрэг нь хоорондоо холилдож эхэлсэн. Ийм учраас бид нар ам ажил зөрж байна гэж хэлж байгаа юм.  Хямрал гээд л төсвөө хяная гээд эдийн засгийг идэвхжүүлэх төлөвлөгөө батлаад байсан. Гэтэл улсын төсвийн мөнгөөрөө 18 хүн хөл бөмбөг үзнэ гээд баахан эрх мэдэлтнүүд яваад өгсөн. Нөгөө төсөв хэмнэнэ, эдийн засгийн хямралаас гарна гээд байсан яасан бэ? Нөгөө аж ахуй нэгж, ард иргэд бүсээ чангалж байгаа шүү дээ, чангалах юм нь үлдэж байна уу? Гэтэл төрийн данхайсан бүтэц нь хэвээрээ 18 хүн нийлж аваад дэлхийн аваргын хөл бөмбөг үзнэ гээд яваад өгсөн. Ам ажлын зөрөө гэдэг чинь энэ мөн биз дээ. 


Эрх зүйн шинэчлэл гэж ярьж байна. Гэм буруутай нь тогтоогдоогүй хүн шоронд үхэж л байдаг, үхсэн хүний хойноос ял өгч л байдаг. Энэ эрх зүйн шинэчлэл юм уу? 1937 онд хүн хэлмэгдүүлж алаад буудаж хойноос нь ялыг нь өгсөн тохиолдол олон байдаг юм гэнэ лээ. Тэр жишиг рүү орж байгаа юм уу? Эрх зүйн шинэчлэл гэж ярьж байна, аймгийн цагдаагийн дарга нь энгийн нэг иргэнийг барьж авч зодоод гар, хөлийг нь хугалаад юу ч болоогүй юм шиг явж байна. Цагдаагийн тасгийн дарга нь энгийн малчныг зодоод  гэмт учруулаад юу ч болоогүй юм шиг явж байна. Архи уусан хүн байж болно, гэхдээ архи уусан хүнийг зодож болдог, алж болдог хууль бид нар батлаагүй биз дээ. Засгийн газрын гишүүнийг томилохдоо Их Хурлын дэгийн тухай хуулиар бол 30 хоногийн дотор хэлэлцэх ёстой. Минутаа авъя. Гэтэл Ардын намын бүлгийн дарга 30 хоног болоогүй байгаа учраас дээр нь тодорхой бус олон асуудал байгаад учраас завсарлага авъя гэхээр 30 хоног чинь болох гээд байна гэж завсарлага өгдөггүй. Тэгсэн мөртлөө Хөгжлийн сайд саадыг нь огцруулах тухай асуудал тавьсан байхад Их Хурлын дэгийн тухай хуулийн 38.1-ээр Байнгын хороо 7 хоногийн дотор хэлэлцэж шийдэх ёстойг шийддэггүй. Ам ажлын зөрөө өнөөдөр хангалттай байна. Эрх баригчид үүнийг хийж явж байна. Үүнийг засахгүй бол бид нар яаж эдийн засгийг хямралаас гаргах юм бэ? Төрийн тогтолцооны гажуудлуудыг яаж засах юм бэ? Алдаагаа бид нар нэг хоногийн өмнө ч гэсэн засаж явъя л даа. Тэгэхгүй бол эдийн засгийн хямрал, төрийн институцийн хямрал  хэдэн арван жилээрээ цаашаа үргэлжилнэ шүү дээ. Тийм учраас Ерөнхийлөгч санаачилга гаргасан тэрийг нь тал бүрээрээ.


Р.Гончигдорж: -Асуулт биш санал. Асуултыг цаг байгаа шүү дээ.  Хоёр гишүүн саналаа хэллээ. Сумъяабазар гишүүн.


Д.Сумъяабазар: -Хурлын даргаа, яг одоо огцруулах болоод хэвлэл мэдээллийнхэн байхаар бүгд ярайтал суугаад одоо хар даа. Би Батбаяр сайдад хандаж үг хэлмээр байгаа юм. 


Р.Гончигдорж: -Батбаяр сайдын асуудал биш.


Д.Сумъяабазар: -Гэхдээ биш ойлгож байна. Ирцээ хар л даа, ирцээ оруулж ир л дээ. 


Р.Гончигдорж: -Санал хураалт дээр орж ирнэ.


Д.Сумъяабазар: -Санал хураалтаар орж ирээд гараад явдаг. Дунд нь бүгд алга болдог байж болохгүй шүү дээ. Зовлонтой юм, ярих гэхээр эсэргүүцээд байгаа юм шиг харагдаад байдаг. Үнэнийг нь  хэлэхээр болж өгөхгүй. Өнөөдрийн бодит эдийн засгийн нөхцөл байдлаа харж яримаар байгаа юм. Хэн нэгэн сайдын асуудал орж ирээд батлах, огцруулах асуудал яримааргүй байгаа юм. Монгол Улсын эдийн засаг болохгүй болилоо шүү дээ. Газар дээр нь очоод Баянхошуу, Сонгинохайрхан дүүрэг дээр газар дээр нь ард иргэдийн амьдралыг хар л даа. Талхаа килограммаар зардаг, элсэн чихрээ  килограммаар зардаг ийм амьдрал гэж байх уу? XX зуунд амьдарч байна шүү дээ. Дэлхийн 2 дугаар дайнд Гитлерын бүслэлтэд орсон улс 1000 хоног өлсгөлөнтэй хүнд хэцүү байхад талхаа  килограммаар зарж байсан гэж хүүхэд байхад хичээл заадаг байсан. Кинонд ч тэгж гардаг байсан.  Эдийн засгийн сайдыг огцруулах гэхээр зугтаад өвчтэй, Байнгын хороон дээр асуудал тавихаар хоорондоо үгсэж хуйвалдаад алхаа тогшоод алга болдог Гарамгайбаатар даргаа тийм юм болсон биз дээ. Ийм заваан юмаа болиоч, хариуцлага тооцож оруулж ирээд эдийн засагт тухайн үеийн долларын ханшийг 1384 төгрөг гэж тэнгэрт байхгүй үнэ гаргаж ирээд эдийн засгийг галзуу хөгжүүлнэ, Монгол Улсыг авраад өгнө гээд байсан одоо валютынхаа ханшийг хар л даа. Өнөөдөр 1832 төгрөг байна шүү дээ. Төрийн бүтэц зохион байгуулалтаа хар л даа. Нийслэл Улаанбаатар  хот гэхэд төр захиргааны зардал нь 100 хувь нэмэгдсэн, дээрээс нь болоогүй Хүрэлбаатар гишүүний хэлдгээр 18 төлөөлөгч нь гадаадад хөл бөмбөг үзэх гээд явж байна. Эдийн засаг ийм байхад наадам хэсээд явж байх ямар сэтгэл зүй байна вэ? Сайд огцруулна гэхээр бүгд орж ирээд өнөөдрийн хэлэлцэх асуудлын дарааллыг өөрчлөөд Галын аюулгүй байдлын тухай, Гэр бүлийн хүчирхийлэлтэй тэмцэх тухай асуудлыг хойшлуулаад шууд Засгийн газрыг гишүүнийг томилох тухай асуудлыг оруулаад ирж байна шүү дээ. Ийм байж болох юм уу? Хэн нэгэн сайд болж байвал Монголын ард түмний амьдрал хамаагүй болсон юм уу? Эсвэл хэсэг бүлэг хүмүүс хоорондоо үгсэн хуйвалдаад нэг нэгнийгээ оруулж ирж байвал ард түмний амьдрал хамаагүй болсон юм уу? Больё л доо. Түвдэндорж журмын нөхрийн хувьд нэг парламентад Монголын ард түмний төлөө, Монгол Улсын хөгжлийн төлөө дуу хоолой болж байгаа нөхрийн хувьд Ерөнхийлөгчийн санаачилсан “Том төрөөс ухаалаг төр лүү”, давхар дээл төрийн албыг давхар хашихыг боль гээд олон зүйлийг ярьсан шүү дээ. Өөрөө хүртэл дэмжээд явж байсан. Энэ байдал чинь  хэр зөв юм бэ? Хөдөө аж ахуйн сайд болох шийдвэрийг та өөрөө гаргасан уу? 


Хөдөө аж ахуйн сайд болсноороо энэ салбарт ямар амжилт ..


Р.Гончигдорж: -Сумъяабазар гишүүн 1 минут.


Д.Сумъяабазар: -Баярлалаа. Хөдөө аж ахуйн сайд болсноороо хэмнэлтийн бодлогыг яаж хэрэгжүүлэх юм бэ? Гуравдугаарт, та хөдөө аж ахуйн сайд болсноороо жижиг дунд үйлдвэрлэлийг яаж дэмжих гээд байгаа юм бэ? Өмнөх шигээ явах уу? Эсвэл арай маягаар үндсэн  хэрэглэгч нарт аж ахуй нэгж дээр нь дэмжлэг үзүүлэх бодлогоо явуулж чадах уу? Өмнөх сайдыг хэр сайн ажилласан гэж бодож байгаа вэ? Таны мэдэлд Төрийн өмчийн хороо очно, Төрийн өмчийн хорооноос төрийн өмчийг хувьчлах бодлогыг хэрэгжүүлэх гэж байгаа. 32 төрийн өмчит аж ахуй нэгжийн жагсаалт гарсан гэж сонссон. Та төрийн өмчийг шударгаар олон нийтийн өмнө ил тодоор хувьчлах ажлыг зохион байгуулж явуулж чадах уу? 


Р.Гончигдорж: -Түвдэндорж гишүүн.

Ш.Түвдэндорж: -Монгол Улсын Ерөнхийлөгч Улсын Их Хурлын гишүүн Засгийн газрын гишүүний албыг давхар хашиж болох тухай асуудлыг оруулахдаа мэдэлгүй оруулаагүй байх. Ер нь гүйцэтгэх, хууль тогтоох засаглалын харьцаа, хоорондын тэнцвэрийг бодож оруулсан. Хоёрдугаарт, хэрэгжих хугацааг нь тооцож оруулсан байгаа 2016 оны 7 дугаар сарын 1. Би хоёр санал өгөхдөө энэ хоёр саналд хоёуланд нь санал өгсөн. Ерөнхийлөгчийн оруулсан саналаар Ерөнхий сайд ганц Их Хурлын гишүүн байна, бусдыг нь гаднаас гэсэн санал өгсөн. Дараа нь 2014 он гэсэн учраас эсрэг санал өгсөн. Тэгэхээр юу гэсэн үг вэ гэхээр Ерөнхийлөгчийн саналыг би дэмжиж байгаа гэсэн үг. Өөрийнхөө кнопоор саналаа илэрхийлсэн. Үйлдвэр, хөдөө аж ахуйн сайдад намайг манай нөхдүүд нэр дэвш гэж зөвлөсөн. Би өөрөө хүлээн зөвшөөрсөн. Ерөнхий сайдтай ярилцаад намын шийдвэр гаргаад өнөөдрийн процесс явагдаж байгаа.


Жижиг дунд үйлдвэр бол манайд хамаагүй Хөдөлмөрийн яаманд хамаатай байгаа. Тэгэхээр энэ талаар Санжмятав сайдаасаа асуувал мэдэх байх. Өмнөх сайдын ажлыг би дүгнэхгүй, манай нам, улс төрчдийг дүгнэдэг нь сонгууль байгаа. Төрийн өмчийг шударгаар хувьчлах асуудал хуучныг бодвол бүх юм ил тод хэн ч хаанаас ямар ч мэдээллийг авч болох боломжтой болсон учраас үүнийг шударга бусаар юм уу, ил далд гувчуулах эсвэл зарим нэгд нь илүү эрх мэдэл олгох зүйл байхгүй. Төрийн өмчийн энэ асуудлыг шударгаар шийдэхийн төлөө явна. Надад өөрт маань тийм хачин зан байхгүй. Тийм учраас төрийн өмчийн асуудлыг бид нар ард иргэдэд нааштай байдлаар шийднэ гэж хариулмаар байна. 


Р.Гончигдорж: -Оюунхорол гишүүн.

Д.Оюунхорол: -Олон хүмүүстэй ижил зүйлийг яримааргүй байна, тийм учраас хэдэн санал хэлье гэж бодож байна. Гончигдорж даргаа, та Монголын парламентын ардчиллыг устгахад түүхэн үүрэг гүйцэж байна гэж бодож байна. Та ардчилсан нийгмийг хамгийн үнэт зүйл болсон энэ парламентад үгээ чөлөөтэй хэлдэг, санал бодлоо чөлөөтэй илэрхийлээд ярилцдаг, маргалддаг тийм талбар гэж ойлгодог. Монгол Улсын Их Хурлын тухай хуулийн 27.1.4-өөр та номоо гаргаад унших юм бол өнөөдөр Монгол ардын намын бүлэг хэлэлцэж байгаа асуудлаар завсарлага авъя, ойлголцож зөвшилцөл Монголын парламентад байхгүй байна. Тийм учраас энэ асуудлаас завсарлага авъя гэхэд та хүч түрэмгийлээд индэрт сууж байгаа эрх мэдэлдээ дулдуйдаж асуудлыг шийдэж байна шүү дээ. Энэ чинь өөрөө ардчилсан нийгмийн хамгийн том үнэт зүйлээс та ухраад байна. Тийм учраас та энэ хуулийг батлахад гар бие оролцсон хүний хувьд тэр тусмаа 2012 оны 12 дугаар сарын 12-нд батлагдсан байх шүү Их Хурлын Хурлын дэгийн тухай хууль. Та энэ хуулийг ядаж баримтлаач. Өөрөөр хэлбэл Ардын намын бүлэг завсарлага авъя гэж нэгдсэн болон Байнгын хорооны хуралдааны үед тухайн хэлэлцэж байгаа асуудалтай холбогдуулан завсарлага авч болно гэсэн Улсын Их Хурлын 27.1.4-ийг та зөрчиж байгаа учраас таныг өнөөдөр бид нар Үндсэн хуулийн цэцэд өгөх боломжийг та нээж өгч байна шүү дээ. Энэ бол асуудал.


Өнөөдөр бид цагаа үрэх гээд хэрэлдэж, мэтгэлцэж, маргалдах гээд энэ танхимд орж ирээгүй. Монголын ард түмэн биднийг Монгол Улсын хөгжил, дэвшлийн төлөө Монголын ард түмний амьдралыг өөд нь дээш нь татаасай, бидэнд дэм тус болоосой гэж саналаа өгсөн. Харамсалтай нь бүгдээрээ нийлж сууж байгаад гаргаж байгаа буруу шийдвэрүүдийнхээ үр дагавраар Монгол Улсын эдийн засгийг уруудуулж, доройтуулж байна. Эдийн засгийн инфляцийн төвшин 15 хувьд хүрсэн тухай шинээр мэдээлж байна. Эдийн засгийн өсөлт өдрөөс өдөрт уруудаж байгаа. Иргэдийн амьдралд сөргөөр нөлөөлж байгаа. Худалдан авах чадвар нь уруудаж байгаа, долларын ханш өсөж байгаа, өргөн хэрэглээний бараа бүтээгдэхүүний үнэ өсөж иргэдийн амьдралд нөлөөлж байгаа асуудлаа амьдралын үнэнийг маань зөв ярилцаад шийдвэр гаргаасай гэж  ард түмэнд гадна талд харж хүсэж байна. Харамсалтай нь бид чадахгүй байна. Энэ асуудлаа яаж шийдэх вэ гэж ярих талаар улс төрийн соёлыг эрх барьж байгаа намууд маань хийж чадахгүй байна. Энэ асуудлаа яриач. Үнэнд ойр шийдвэрийг бид нар гаргамаар байна. Үүрэг хариуцлагаа ухамсарлаж чадахгүй байна. Нийгмийн асуудлыг сонсох чадваргүй ийм мэдрэмжгүй улс төр хийгээд байгаа учраас энэ талд сууж байгаа цөөнх маань арга ядсандаа улс төрийн янз бүрийн хэлбэрүүдийг сонгож эхэлж байна шүү дээ. Энэ асуудлаар та бүхэн итгэл даасан, сонгогчдын саналыг авсан олонх болсон юм бол олонх шиг байж авирлаж улс төрийн соёлоо гаргаж Монголын улс төрийн эрүүл болгооч. Мэдээж бидэнд хамтын ажиллагаа, яриа хэлэлцээ хийж чадахгүй байгаагаас болоод эдийн засагт нөлөөлж байгаа гэдгийг бүгд мэдэж байгаа. Хариуцлагатай байр сууринаас асуудалд хандаж байгаа юм Ардчилсан намд байхгүй байна шүү дээ. Итгэлцлийг бий болгож чадахгүй байна, тийм учраас улс төр чинь эдийн засагт нөлөөлж эхэлж байна гэж би ярьж байгааг чинь зөв гэж бодож байна. Өнөөдөр ядаж цөөнхийг сонсох чадваргүй, Байнгын хорооны хуралдаанд бид орох боломжгүй сууж байна шүү дээ. Бид нар парламентын гишүүнийхээ хувьд эрхээ эдэлж чадахгүй олонхоороо асуудлаа түрээд шийдээд явдаг. 


Р.Гончигдорж: -Оюунхорол гишүүн 1  минут.

Д.Оюунхорол: -Тийм учраас энэ парламентад тууштай байх, ил тод байдлыг ардчилсан нийгмийг үнэт зарчмуудаа хадгалаасай, эргээд бид нарт бие биетэйгээ уулзах алхмуудыг та бүгд хийгээч. Ард түмэндээ итгэл төрүүлээд төр засгийн ажил явах нөхцөлийг бий болгож харуулаасай гэж та бүхнээс хүсэж байна. Үнэхээр ийм юм дутаад байгаа учраас улс орны амьдрал, эдийн засаг уруудах, доройтох тал руугаа яваад байгааг нь алхам хийж чадахгүй байгаагийнх. Та бүхний яриад байгаа 100 хоногийн хэд хоног нь өнгөрөөд байхад инфляцийн түвшин нэмэгдээд, долларын ханш өсөөд байгаа гэдэгтэй та бүхэн дүгнэлт хийгээсэй гэж хүсэж байна. Үүнд давхар, дан дээлний тухай асуудал яриад байна. Магадгүй та бүхэн олонхоороо асуудлаа шийдэж орж ирсэн байна. Монгол Улсын Ерөнхийлөгч энэ асуудлыг буруу байна, асуудлаа авч үзээч, дээлээ тайлаад гарсан Засгийн газрын гишүүн нь давхар битгий байгаасай гэж оруулж ирсэн юм бол та нар ..


Р.Гончигдорж: -Над уруу хандаж хэлэх шиг боллоо л доо. Өнөөдөр Ардын намын гишүүдийн тавиад байгаа шаардлага, яриад байгаа үндэслэл дээр нэг л логикийг харж байгаа юм л даа. Давхар алба хашуулахгүй гэдэг. Өнөөдөр эдийн засаг бэрхшээлтэй байна, үүнээс хурдан гарах хэрэгтэй байна гэдэг дээр би санал нэг байгаа юм. Ганхуяг сайд дээр 3 давхар ачаа байна шүү дээ. Гэтэл хөдөө аж ахуйн үйлдвэрийн салбар чинь чухал. Энэ салбар өнөөдөр сайдгүй байгаа нь нөгөө эдийн засгийн бэрхшээлийг давж туулахад нэг хоногийн өмнө нь сайд нь хурдан томилогдоод энэ ажил эхэлбэл зүйтэй гэдэгтэй санал нэг байгаа шүү дээ. Тэгж байж бид нар олон давхарласан ачааллаас нэг сайдыг чөлөөлж, жинхэнэ сайдтай болгож ажлыг эхлүүлэх нь үнэхээр чухал байгаа шүү дээ. Түүнтэй санал нэг байна. Тийм учраас нэг ч хоног алдмааргүй байна. Бид хууль зөрчсөн зүйл байхгүй хугацаатай. Хугацаа заагдсан асуудал учраас бид нар цааш нь үргэлжлүүлж хэлэлцэх ёстой. Аливаа юманд хууль зүйтэй байх гэдэг асуудал байдаг шүү. Дараагийн асуулт. Болорчулуун гишүүн.


Х.Болорчулуун: -Хөдөө аж ахуйн салбар бол Монголын онцлог бүхий уламжлалт томоохон салбар. Нэгэн цаг монгол төрийн бодлогоор Монгол Улс хөдөө аж ахуйн бүтээгдэхүүнээр өөрийгөө 100 хувь хангаж байсан юм. 100 хувь хангаад зогсохгүй илүү гарснаа экспортод гаргаж байсан ийм түүхтэй. Гурил будаа, төмс нөгөө, тараг сүү бүгд. Харин энэ салбарт доголдол үүсээд байгаа юм. Ялангуяа төрийн бодлого алдагдсанаас улаан буудай гэхэд дутагдалтай болж байна. Намрын ургацын наана хоёр сар улаан буудай дутагдана. Гурил үнэд орно. Бид нар 40, 50 сая малтай мөртлөө тараг сүүгээ импортоор авч байна шүү дээ. Импортын гаалийн татвар угаасаа бага юм. Тэгээд доголдоод байгаа байдлыг сайд болсон хойноо та засаж залруулж чадна гэж бодож байна уу? Би  нэр дэвшигчээс асууж байна. Таны намтар түүхээс харахад цэргийн хүн, хуульч хүн. Өмнө нь Батлан хамгаалах яамны сайд байсан, хөдөө аж ахуйн салбарын бодлогоос нэлээн хол. Энэ чинь нэлээн эмзэглэл төрүүлж байна. Яагаад гэхээр би бол хөдөө аж ахуйн салбарт насаараа ажиллаж ирсэн хүн. Улс төрийн томилгоогоор томилогдож тавигдах нь. Мэргэжлийн биш байж болно, хөдөөгийн амьдрал, хөдөө орон нутагт та амьдарч үзсэн үү? Зөвхөн томилолтоор ажилласнаараа хөдөө ороон нутгийн ажил амьдралыг мэддэг гэсэн ойлголт байхгүй шүү. Таны хувьд энэ  салбартай танилцахад хугацаа зарах байх гэж бодож байна. 

Аливаа юм нэг номерын хүнээс шалтгаална, нам, компани, яам ч тэр. Нэг номерын хүн тэр салбарынхаа талаар маш сайн мэдлэгтэй байх ёстой. Хөдөө аж ахуйн сайд сүүлийн нэг хоёр сайдыг эс тооцвол үе үеийн төрийн бодлогоор дандаа мэргэжлийн хүн тавигдаж байсан ийм яам шүү. Хэрвээ та сайд болвол шинэчлэлийн Засгийн газрын гишүүн болох нь, гишүүн болоод энэ салбарт ямар өөрчлөлт шинэчлэлт хийж чадна гэсэн өөрийн төсөөлөл эрмэлзэлтэй байна вэ? Энэ талаар хэлэхгүй юу? Өөр зүйлгүй.

Р.Гончигдорж: -Баярлалаа, Түвдэндорж гишүүн.

Ш.Түвдэндорж: -Товчхон хариулъя. Түрүүн заримыг нь хариулчихсан. Улаан буудай дутагдаж байгааг бүгдээрээ мэдэж байгаа. Мэдээж улаан буудай яагаад дутагдсан гэдгийг бас манай гишүүд мэдэж байгаа  нөхөн төлбөрийн асуудал дээр гол юм нь байгаа. Эргээд энэ жилээс улаан буудайн тариалалт өсөж байгаа учраас дэмжиж байж улаан буудайн дутагдлаас гарах арга хэмжээг авна. Мэргэжлийн хүн биш гэж хэлж байна. Монгол хүн угаасаа төрөлхийн нүүдэлчин ахуйгаас хол авч үзэх арга байхгүй. Хөдөө амьдарч байсан уу гэвэл үгүй. Түүнээс болоод хөдөөг мэдэхгүй гэвэл үгүй. Ямар ч байсан манай Үйлдвэр, хөдөө аж ахуйн яаманд ажиллаж байгаа болон хүчнийг боломжийн ажилладаг гэж үздэг. Бидэнд дэм болохоор Засгийн газрын кабинет, та бид Улсын Их Хурлын гишүүд байгаа учраас энэ салбарыг удирдаад явахад хүндрэл гарахгүй болов уу гэж бодож байгаа юм. Салбарт дасах хугацаа хир шаардах вэ гэдэг маань надаас шалтгаална, хүний боловсрол мэдлэг, эцэг эхээс авсан хүмүүжил, өөрийн хар ухаанаас хэр хурдан хугацаанд дасах шалтгаална. Хурдан хугацаанд энэ салбарын ойлголтыг авч чадна гэж үзэж байна. Шинэчлэлийн Засгийн газрын хамгийн гол түлхэх ажил бол аж үйлдвэржилт байгаа. Аж үйлдвэржилтийн асуудал дээр гол  ач холбогдол өгч ажиллана. Энэ ажлын гол зорилго гэж ойлгож байна.

Р.Гончигдорж: -Лүндээжанцан гишүүн.

Д.Лүндээжанцан: -Баярлалаа. Түвдэндорж Хууль зүйн байнгын хорооны дарга, би энэ хорооны гишүүн, бид хоёр гаруй хугацаанд хамтраад ажиллаж ирлээ. Өнөөдөр яриад эхэлсэн чинь томилгооны асуудал хурцдаад явчихлаа. Яагаад ингээд явсан бэ гэдгийг хаана хаанаа тайван бодмоор байгаа юм. 2012 онд манай Ерөнхий сайд танхимаа бүрдүүлэхдээ 19 сайдаас 17-г нь оруулж ирснээс үүсэлтэй бодож байгаа юм. Нэг сайд нь асуудлыг улмаас болилоо гээд араас нь дахиад Улсын Их Хурлын гишүүнийг давхар оруулаад ирэхээр өөрийн эрхгүй хүмүүсийн асуудал босоод ирж байгаа юм. Үндсэн хуулиас эхтэй гэдгийг Ерөнхий сайд хэлсэн.  2000 онд одоогийн Ардын нам манайх олонх байхдаа оруулж ирсэн байх. Гэхдээ үүний эх үүсвэр нь тэр үеийн Монголын ардчилсан нам, Социаль демократ нам, Монгол ардын хувьсгалт нам гурав анх оруулсан. Бид үүндээ шүүмжлэлийн бай болж яваа. Алдаа дутагдлаа засъя гэж яваа. Тухайн үед бид бодлогод захирагдсан. Тэгээд хамгийн гол шалгуур бол цаг хугацаа үнэний шалгуур. Үндсэн хуулийн энэ заалт бол цаанаа том онгорхой нүх үүсгээд потенциалыг бүрэн ашиглахаар эрх мэдлийн хуваарилалт, засаглалын хяналтын тэнцвэр алдагдаад байгаа юм. Ийм учраас энэ асуудлыг ярихаас аргагүй. Хуульд байгаа нь үнэн. Гэхдээ нэг том хууль эрх зүйн зарчим байдаг. Үүнийг хаана хаанаа мэдмээр байна. Байх ёстой ба байгаагийн хоорондын зөрчил байдаг. Жам ёсны эрх зүй ба позитив эрх зүйн зөрчил гэж байдаг. Тэгвэл позитив эрх зүйгээр болж байна гэж бодож болно. Гэтэл ард түмний язгуур эрх ашиг, төрийн зарчим байна шүү дээ. Тэр бол жам ёсны эрх зүй байгаа юм. Тэгэхээр үүн рүү дөхүүлж асуудлаа шийдэхийн тулд багасгах ёстой байсан юм. 2012 онд 4-5 сайд давхар оруулаад ирсэн бол одоо давхар дээлний асуудал ингэж их яригдах ч уу, үгүй юу. Үүнийг бид хаана хаанаа бодох ёстой асуудал. Ганцхан Ерөнхий сайд байх нь учир дутагдалтай байж болно. Үндсэн чиг үүргийн яамд гээд 4-5 давхар байгаад ирвэл ойлголцоод явна шүү дээ. 76 гишүүнтэй Монголын парламентад бол 19-өөс 17 гэдэг чинь үнэхээр ахдаад байгаа юм. Ийм асуудал байгаа учраас үүнийг ярихаас өөр аргагүй болсон юм. Өнөөдөр Түвдэндоржид байгаа юм биш, мориндоо байгаа юм биш гэдэг шиг зарчимдаа байгаа юм. Тэгэхээр Гончигдорж хурал даргалагч бол тайлбар өгөх гээд оролдоод байна. Үнэндээ бодит байдал ийм байна. Алтанхуяг сайдад номоо өгье, та тэрийг харах завгүй байх. Гэхдээ ингээд харчих зав гарах байх. Ер нь бид энэ асуудлаар Түвдэндоржийн асуудал биш, цаашид Монголын төрийн тогтолцооны эмх журмын асуудал байгаа учраас үүн рүү зөв замаар явмаар байна. Тэгэхдээ хүн болгон туйлын үнэн, зөв гэж үзэхгүй байгаа шүү дээ. Тэгэхээр энэ асуудлыг олон талаас нь 

Р.Гончигдорж: -Ерөнхий сайд.

Н.Алтанхуяг: -Би хариу хэлэхгүй. 12 цагаас Латвийн Ерөнхийлөгчтэй уулзах юм. Гишүүд надаас юм асуух юм болов уу, санал хэлээд дуусах юм болов уу?

Р.Гончигдорж: -Латвийн Ерөнхийлөгч албан ёсны айлчлал хийж байгаа, Ерөнхий сайд 12 цагаас уулзана. Их Хурлыг төлөөлж би 1 цагаас уулзах ёстой юм байна лээ. Асуусан номоо өгнө гэж байна шүү дээ. Ерөнхий сайд.

Н.Алтанхуяг: -Лүндээжанцан даргаа, та Монголын шилдэг хуульчдын нэг. Би танаас энгийн юм асууя л даа. Хэн оруулсан нь хамаагүй. Үндсэн хуульд нээлттэй зөвшөөрчихсөн байгаа биз дээ. Та шилдэг хуульч хүн худлаа хэлэхгүй байлгүй дээ. Та тайлбар тавиад яах вэ дээ. Өнөөдөр Монгол Улсын Үндсэн хуульд энэ ажлыг давхар хийж болно гээд тодотгочихсон шүү дээ. 1999 онд бид нар байхдаа бөөгнөрч байгаад нэг юм оруулсан. 2000 онд та бүхэн Цэц хүчингүй  болгосныг олонх болоод дахиж оруулаад хууль хөдөлгөөнгүй болсон шүү дээ. Ийм хууль эрх зүйн орчинд юмаа ярья. Хэн ч хууль зөрчөөгүй, өнөөдөр Үндсэн хууль зөрчсөн бол ингэж суухгүй шүү дээ. Бүх юм хуулийнхаа дагуу, таны тэр их сургуульд заадаг хичээл тусдаа. Би амьдрал дээр байгаа хууль тэр тусмаа гол үндсэн хууль Монгол Улсын Үндсэн хууль үүнийг зөвшөөрсөн байгаа учраас яах вэ, та гарцаа хэл л дээ. Үндсэн хуульд өөрчлөлт оруулах  юм уу? Дахиад онолын маргаан үүсэж байгаа юм. Үндсэн хуульд ингээд тавьсан юмыг бид нар хууль санаачлаад таны хэлж байгаа шиг Ерөнхий сайд, үндсэн чиг үүргийнх байна гэж гаргая гэж бодъё. Энэ Үндсэн хуультай зөрчилдлөө гээд дахиад эцэс төгсгөлгүй маргаан. Та хуульч хүн ноён нуруутай яриад хэлмээр байгаа юм. Ард нийтэд ойлгомжтой хэлмээр байгаа юм. Би Лүндээжанцан гишүүнээс юу хүсэж байгаа вэ гэхээр Үндсэн хуулиар зөвшөөрсөн нээлттэй асуудал. Үүнийг хязгаарлая, цөөн хүнийг Их Хурлын гишүүнээс Засгийн газрын гишүүн болно гэж хууль гаргая. Энэ чинь онолын хувьд Үндсэн хуультай зөрчилдөнө шүү дээ. Би физикч хүний хувьд миний онолоор зөрчилдөнө шүү дээ. Яахаараа Үндсэн хууль ийм өргөн хүрээнд шийдсэн асуудлыг салбар хуулиар хязгаарладаг эрх байдаг юм уу Их Хуралд. Наадах чинь эцэс төгсгөлгүй хуулийн маргаан руу явна. Тийм учраас үүн дээр хэн нэгнийг буруутгаад яах юм бэ, байгаа нөхцөл байдал маань ийм байна. Энэ хүрээндээ байгаад асуудлаа шийдчихье. Одоо ганц сайд хурдан томилоод өгчих л дөө. Дахиад энэ хаваржин ярьсан асуудлаа ярилаа шүү дээ.

Р.Гончигдорж: -Батсуурь гишүүн.

Ж.Батсуурь: -Баярлалаа. Тэгэхээр Монгол Улсын Ерөнхийлөгч “Том төрөөс ухаалаг төр лүү” шилжье гэдэг асуудлыг улс орны өмнө дэвшүүлэн тавьж Их Хурлын гишүүдэд нээлттэй хэлэлцүүлэг зохион байгуулсан. Яагаад бид “Том төрөөс ухаалаг төр лүү” асуудал яриад байгаа юм бэ гэхээр миний хувьд  төрийн тогтолцооны гажиг үүссэн байна. Тийм учраас бид ухаалаг төр лүү шилжье гэдэг асуудлыг дэвшүүлэн тавьж байгаа гэж ойлгож байгаа. Төрийн тогтолцоо маань ямар нэгэн хэмжээгээр гажигтай, тийм учраас төр оршин тогтнох сууринаасаа гажсан. Энэ гажиг юунаас үүсэв, үүнийг засахын тулд бид яах ёстой вэ гэдэг асуудал ойлгогдож байгаа. Тийм учраас төрийн тогтолцооны гажиг бол хууль тогтоох байгууллага Улсын Их Хурал, Засгийн газар, Их Хурал нь Засгийн газраа бүрдүүлж томилж, бүтцийг нь шийдвэрлэж байгаа. Бүтцийг шийдвэрлэхдээ шууд И Хурлаас бүрдсэн Засгийн газар байна. Энэ бол манай төрийн тогтолцооны том гажиг, бие биедээ хяналт тавьж чадахгүй болж гэж үзэж байгаа юм. Тэгэхээр үүнээс үүдэлтэй дан, давхар дээлний хэрүүл яваад байгаа. Үүнийг бүгд мэдэж байгаа. Тийм учраас энэ төрийн тогтолцооны гажгийг аль болох хурдан засах тусам төрийн тогтолцоо ухаалаг төртэй болж цаашид энэ алдааг залруулж үр дүнд хүрэх юм гэж ойлгогдож байгаа. Төрийн тогтолцооны гажгийг хурдан засах тусам бид хурдан үр дүнд хүрнэ. Эдийн засгийн мөнгөнд асуудал байгаа биш, төрийн тогтолцооны гажиг улам даамжраад Улсын Их Хурал, Засгийн газар харилцан шүтэлцээтэй хариуцлага тооцож явах зарчим алдсан байна гэж үзэж байгаа юм. Тэгэхээр энэ гажгийг засахгүй гэж ойлгоод, дахиад сайдын асуудал гараад ирэхээр давхар дээлтэй, Улсын Их Хурал дотроос томилох асуудлыг юу гэж үзэж байгаа юм бэ гэж Ерөнхий сайдаас асууя гэж бодсон юм. Ухаалаг төр луу шилжье гэж байгаа Ерөнхийлөгчийн бодлого, үйл ажиллагааг дэмжиж, өнөөдрөөс эхэлж засаж залруулмаар байгаа юм. Үүнтэй зөрчилдөөд байгааг юу гэж ойлгож байгаа юм бэ?

Энэ гажгийг яаралтай засах шаардлагатай цаашид  төр нь төр шиг, ухаалаг төр лүү шилжихийг цаг алдалгүй  шийдмээр байгаа гэж яриад байгаа шүү дээ. Би ч гэсэн асуудал дэвшүүлж төрийн тогтолцооны гажгийг засах вэ гэсэн нийтлэлийг хэвлүүлж олон түмэнд хүртээл болгосон юм. Тэгэхээр үүнийг яаралтай үйл ажиллагаагаар засвал яасан юм бэ асуултыг нэр дэвшигч, Байнгын хорооноос асууж байгаа юм. 

Р.Гончигдорж: -Хариул. Түрүүн асуугаад Ерөнхий сайд хувийн байр суурьтайгаа тодорхой хариулсан шүү дээ. Гарамгайбаатар Эдийн засгийн байнгын хорооны дарга.

Б.Гарамгайбаатар: -Батсуурь гишүүний асуултад хариулъя. Асуулт асууж байгаа гишүүдийг сонсоод сууж байна л даа. Бид нар ухаалаг төрийн систем, Монгол Улсын төрийн ухаалаг болгох асуудлыг бүгд дэмжиж байгаа. Гэхдээ би нэг юмыг гишүүдэд сануулах юмсан гэж бодож байна. Монгол Улсын Ерөнхийлөгч давхар дээлний тухай хуулийг оруулж ирээгүй шүү дээ. Тодорхой  нэр томьёотой хуулийн төсөл оруулж ирсэн. Бид өөрсдөө Улсын Их Хуралд суугаад хууль хэлэлцээд хуулийн нэр томьёог зөв хэрэглэх ёстой гэж ард түмэнд ярьдаг хүмүүс дандаа дээл яриад байгаа юм. Дээлний тухай хууль Монгол Улсад байхгүй юм  байна лээ. Тийм учраас гишүүдийг асуух асуултаа хуулийнх нь нэр томьёогоор асууж байгаач гэж хүсэх гэсэн юм. Тэгэхгүй бол будлиулаад байгаа юм. Дээл яриад байгаа ч юм шиг сайд яриад байгаа ч юм шиг учир нь олдож өгөхгүй байна. Тийм учраас үүнийг анхаараасай гэж хүсэх гэсэн юм.

Хоёрдугаарт, Ерөнхийлөгчийн өргөн барьсан хуулийн төсөл тодорхой санал дэвшүүлсэн, тодорхой хугацаа заасан төсөл байсан. Энэ төслийг Их Хурал дээр орж ирж хэлэлцэхээр намууд өөр өөр байр суурь хадгалж байсан учраас Их Хуралд олонхын дэмжлэг авч чадаагүй унасан шүү дээ. Өнөөдөр Монгол Улсад мөрдөгдөж байгаа түрүүний Лүндээжанцан гишүүний хэлдэг шиг албан ёсоор мөрдөгдөж байгаа хуулийн хүрээнд асуудал ярьж байгаа гэж ойлгож байгаа гэж ойлгож байгаа юм. Тийм учраас сайдын асуудал тэр хуулийнхаа хүрээнд орж ирсэн. Үүнийг би танд хариулъя.

Р.Гончигдорж: -Түвдэндорж гишүүн.

Ш.Түвдэндорж: -Мэдээж ухаалаг төр лүү  явах нь зөв гэдгийг олон нийт, улс төрчид бүгд дэмжиж байгаа. Тэр зарчмын төлөө байгаа гэдгийг хэлмээр байна. Энэ бол яваандаа Монголын төрийн ирээдүй гэж ойлгож байгаа. Хувь хүний хувьд сайдаар нэр дэвшээд томилогдох гэж байгаа гэдэг утгаар одоо хэрэгжих, дараа хэрэгжих гэж ярихаар эвгүй байна л даа. Гэхдээ Монгол Улсын иргэн аливаа янз бүрийн зүйлээр ялгаварлагдахгүйгээр ажил албан тушаалд томилогдох эрх гэж яриад явбал өөр ухагдахуун болоод явна. Тэр үүднээсээ ухаалаг төрийн төлөө байгаа, тэрийг хэрэгжүүлэхийн төлөө ажиллана, энэ ажлыг тодорхой салбар дээр хэрэгжүүлэхийн төлөө би ажиллахад бэлэн байна гэж хэлмээр байна. 

Р.Гончигдорж: -Эрдэнэбат гишүүн.

Ж.Эрдэнэбат: -Тэгэхээр миний хувьд дан, давхар дээл ярихгүй. Их Хурлын талаар хэдхэн үг хэлмээр байна. Улсын Их Хурал гэдэг маань хууль тогтоох байгууллага. Их Хурал өөрөө хуулиа зөрчөөд дараа нь бид нар иргэн аж ахуй нэгжүүдээ та нар хууль хэрэгжүүл гэж хэлэх гээд байгаа юм бэ? Бид сөрөг хүчний хувьд хамаагүй хэлнэ шүү дээ. Эрх баригчид хүчээр асуудалд хандаад байгаа учраас ийм байдалтай яваад байна. Та нар маань очоод юу гэж хэлэх вэ? Эдийн засгийн хөгжлийн сайдын асуудал байна, Өрийн удирдлагын тухай хуулийн асуудал байна. Хууль зөрчиж хууль өргөн барьж болох уу гэдэг дээр манай намын бүлэг нэлээн тодорхой асуудлыг хэлээд яриад байгаа. Ийм байхад хүч түрсэн үйл ажиллагаа явуулаад хэрхэн үргэлжлэх нь сонин байна шүү дээ. Үүн дээр эрх баригчид маань анхаарлаа хандуулж ажиллаач гэдгийг хэлмээр байна. 

Нэр дэвшигчийн хувьд аж үйлдвэржилт чиглэл рүүгээ гол анхаарлаа хандуулна гэж байна. Тэгэхдээ аж үйлдвэржилтэд анхаарлаа хандуулахдаа үйлдвэрлэлээ явуулах түүхий эд рүүгээ гол анхаарал хандах ёстой юм болов уу гэж бодоод байгаа юм. Монгол Улсын үндэсний аюулгүй байдлыг нуруун дээрээ үүрээд явж байгаа гол хүмүүс хэн байна вэ гэхээр үндсэндээ монголчуудынхаа хүнсийг бэлдэж байгаа хэдэн малчид байна, өнөөдөр залгамж халаа нь байхгүй болох шахсан хүндрэл үүссэн байгаа. Дээр нь  хэдэн тарьсан юмаа амьтан хүн гуйж царай алдаж борлуулдаг хэдэн үр тариа, хүнсний ногоо тарьдаг тариаланч нар маань байна. Эдгээр хүмүүс рүү та хамгийн гол анхаарлаа хандуулах ёстой юм. Үүн дээр та ямар байр суурьтай байгаа вэ? 


Хөдөө аж ахуйн салбар бол үүрэг даалгавраар асуудалд ханддаг цэрэгжсэн байгууллага биш, тийм учраас таны хувьд малчид, тариаланчидтайгаа маш ойр байж тэдний дунд орж тэдэнд таарсан дэмжсэн бодлогыг гаргах бололцоо бүрдэнэ. Тийм учраас энэ чиглэлээр ажиллаж чадах уу гэж асуумаар байгаа юм. Дараагийн нэг зүйл бол өнөөдөр малчид маань хүнсний ногоо тариалагчид маань ч гэсэн хүсэж байгаа нэг зүйл бий. Тойрог дээр ажиллаж байхад малчид, хүнсний ногоо тариалагчид маань санал гаргаж байсан. Энэ нь малчны тэтгэврийн насанд өөрчлөлт оруулах тухай хуулийн төсөл Монгол ардын намын бүлгийн гишүүдээс өргөн барьсан. Дээр нь хүнсний ногоо тариалагч нар урамшууллын асуудал маш их ярьдаг. Хүнсний ногоо тариалагч, эрхлэгчдийн маань хувьд хүнсний ногоо тариалах сонирхол нь буураад эхэлсэн байгаа. Энэ тохиолдолд тодорхой хэмжээний дэмжлэгийн зүйлийг төр засгаас хийж өгөхгүйгээр цаашдаа эдгээр хүмүүсийг тариа тарь гээд үүрэг даалгавраар тариулаад байх бололцоо байхгүй болж байгаа юм. Тэгэхээр энэ хоёр хуулийг хэзээ батлуулах вэ? Бид нэлээн эрт өргөн барьсан, одоо болтол ингээд явж байгаа. Хүнсний ногооны урамшууллын тухай хууль Хөдөө аж ахуй яам дээр гацаасан байдалтай явж байгаа. Энэ салбар маань цаашдаа өмнө нь хийж байсан ..


Р.Гончигдорж: -Нэг минут сунгая. 


Ж.Эрдэнэбат: -Өмнө нь хийж хэрэгжүүлж байсан амжилтаас ухарсан байгаа. Бид үр тариа, төмсөө 100 хувь дотооддоо хангадаг байсан бол энэ байдал маань алдагдаад эхэлсэн. Яваандаа хүнсний 60 хувийг хангадаг байсан энэ асуудал маань алдагдах тал руугаа орж байгаа. Үр, газар, хөрсний үржил шимийн асуудал хамгийн гол нь тариа тарих сонирхлын асуудал байгаа. Үүн дээр ямар шийдвэртэй арга хэмжээнүүд зохион байгуулж энэ асуудлыг шийдэх вэ гэдэг асуулт байна. 


Р.Гончигдорж: -Түвдэндорж гишүүн.

Ш.Түвдэндорж: -Дэлхий ертөнц та бүхэн мэдэж байгаа олон газар өлсгөлөн, ядуурал, усны хомсдолоор олон сая хүн шаналж зовж байдаг. Монгол малын буян, малчид, тариаланчдын буянаар манай ард түмэн өнөөдрийг хүртэл өлсөж цангахын зовлонг үзээгүй ирсэн. Тэгэхээр малчин тариаланчдаар бахархаж эдний ажил амьдралыг байнга дэмжиж тэтгэж явах ёстой. Тэр үүднээсээ энэ талаар чиглэсэн нийгмийн чиглэлийн болон бусад бизнесийн дэмжлэгийн асуудлыг шаргуу авч хэрэгжүүлнэ гэж бодож байна. Социализмын үед бол оюутан байхад сангийн аж ахуй яваад тухайн үед магадгүй төрийн дэмжлэгтэйгээр ямар нэгэн хэмжээгээр эх орныхоо шороонд ургуулсан газар тариалан, төмс хүнсний ногоогоор ард түмнээ хангаж байсан. Эдгээр нөхцөл байдал өөр болсон ч гэсэн эргээд асуудал маань сэргэх боломж байгааг ард иргэд олж харсан. Тэгэхээр энэ тал дээр төрийн дэмжлэг шаардлагатай байгаа учраас тариалалт, тариа хураалт, хүн хүчний нөөц, дээр нь авсан хүнсний ногоо болон бусад зүйлээ хадгалах зоорь савны асуудалд анхааралтай хандана гэж бодож байгаа юм. 


Хойд аймаг Дархан, Сэлэнгэ, Төв аймгийн хойд талын сумдаар, би Төв аймгийн хойд сумдаар нэр дэвшиж байсан, Дарханд нэр дэвшиж байсан, мал, хүнсний ногоочид маань зоорины асуудал хүндрэлтэй байдаг. Урамшууллын асуудлыг тухайн үед ярьж байсан. Одоо хүртэл шийдэгдээгүй байгаа нь харамсалтай. Ялангуяа малчны тэтгэврийн асуудал хүнсний ногооны урамшууллын асуудлыг Их Хуралд яаралтай оруулж ирнэ гэж хэлмээр байна. 


Р.Гончигдорж: -Тлейхан гишүүн.

А.Тлейхан: -Би уг нь Ерөнхий сайдаас асуух гэсэн юм. Оронд нь хэн хариулах вэ, хариулах хүн байна уу? 


Р.Гончигдорж: -Асуултаа сүүлд асуух уу, Ерөнхий сайд Латвийн Ерөнхийлөгчтэй уулзаад орж ирэх байх. Таны асуултыг сүүлд өгье. Чойжилсүрэн гишүүн алга байна. Батболд гишүүн.

Сү.Батболд: -Уг нь Ерөнхий сайд бусад сайд нараас тодруулъя гэсэн юм байгаа юм. Гончигдорж дарга байж байна, ийм юм хараад байх юм. Ардын нам өглөөний  хурлын асуудлыг хөндөх бодолтой байна. Та өнөөдөр хурал удирдаад туршлагатай парламентын гишүүний хувьд өмнөх сөрөг хүчин байхад ч гэсэн та ямар уур амьсгалтай Ардын нам эрх барьж байхад, хамтраад барьж байхад зарчим нь ямар байсан бэ гэдгийг мэдэж байгаа байх. Дэмбэрэл дарга хурлыг зарчмаар явуулаад сөрөг хүчнийг зарчмын болон горимын саналыг хэлүүлээд хурлыг номоор нь удирдаад явдаг байсан шүү дээ. Тэгэхээр манай одоогийн эрх баригчид маань араншин гэдэг юм уу, байр сууриа хоёр жил өөрчлөхгүй байна. Үүнийг ч гэсэн та анхаарах ёстой гэж бодоод байх юм. Бүлэггүй гэж баахан явуулаад дараа нь завсарлагын тухай асуудлыг юу болсныг санаж байна. Завсарлага цаг хугацаагүй байх нь Ардчилсан нам сөрөг хүчин байхад туйлын ач холбогдолтой, Ардын нам асуудлыг улс орны эрх ашгийн томоохон асуудлыг шийдэхэд хугацаагүй завсарлага аваад явж болдог. Яг өөрсдөө олонх болоод ирсэн үедээ хугацаатай болж өгвөл амыг нь барих ийм юм руу оруулаад байна. Байнгын хороонд ороод саналаа өгөх эрхээ эдэлье гэхээр тэрийг нь байхгүй болгодог. Өнөөдөр өглөөний байдлаар Их Хурлын гишүүд, бүлгийн удирдлагууд горимын санал хэлээд санал хураалгая гэхэд өөдөөс өөрсдийнхөө барьж байгаа байр сууриар тайлбар хийгээд сөрөг  хүчнийг аль болохоор ардчиллаа хөгжүүлье гэж ярьж байгаа мөртлөө ажил дээрээ нам дарчих, дуугарах юм бол бүгд зэрэг  орилж байгаад нам дарах, эндээсээ микрофоноороо хурал даргалж байгаа хүн маань хаачих гээд байх энэ юм чинь өнөөдөртөө нэг асуудал шийдээд байгаа юм шиг боловч яг цаанаа улс орны хөгжлийн хувьд бидний яриад байгаа улс төрийн бодлого, эдийн засгийн хямралд уршигтай болоод байна гэдгийг хамгийн сайн ойлгож байх ёстой хүний нэг байгаа шүү дээ. Үүнийг ойлгож байгаа шүү. Ийм байдлаар яваад байгаа нь буруу байгаа юм. Үүнийг богино хугацаанд олонхоороо асуудлыг хүч түрээд, өөрсдөд нь таалагдаагүй юмыг өөрсдөө сөрөг хүчин байсан шигээ дайрч байгаад сөрөг хүчнээ зарчим, байр суурь, горим дэг, хуулиар нь тавих гэхээр тэрийг нь боомилж байгаад хуулийн дагуу асуудлаа оруулж ирээд ярь гэхээр нэг сайдынхаа асуудлыг оруулж ирж байгаад ойлгож байна. Дэвшүүлсэн Эдийн засгийн хөгжлийн сайдын асуудлаа хоёр 7 хоногоор нь хойш нь тавиад тодорхой болгоод ийм байдал бидний үед байгаагүй шүү дээ. Манай үед хамтарсан засаг ч байсан, Засгийн газар сайд нарын асуудлыг тавьж байхад хугацаандаа хийдэг байсан шүү дээ. Хэрвээ ийм байдал байсан бол юу болох байсан бол хачин юм болох байсан тэрийг та төсөөлж байгаа шүү дээ. Тэгэхээр ийм байдлыг та юу гэж үзэж байна. Нэгэнт Ерөнхий сайд байхгүй байгаа учраас хурал даргалж байгаа хүний хувьд  Монголын ардчилалд Ардчилсан нам, эрх баригчдын барьж байгаа хандлага, араншин зөв зүйтэй гэж бодоод байна уу? 


Р.Гончигдорж: -Батболд гишүүн 1 минут сунгая. 


Сү.Батболд: -Нэр дэвшиж байгаа Түвдэндорж гишүүний хувьд манай гишүүд асуучих шиг боллоо. Бодвол олонх  маань өөрсдийнхөө бодлогыг түрдэг хойно түрээд явах байх, түүн дээр хувь хүн дээр асуудал байхгүй. Ер нь өмнөх засгийн хийсэн ажлын болсныг нь дуугарахгүй байх, харлуулж болох ёстой юмыг нь харлуулах ёстой гэсэн ийм ойлголт төрсөн юм шиг байгаа юм. Гэтэл өмнөх засгийн үед Атар-3, Монгол мал хөтөлбөр, жижиг дунд үйлдвэрийг дэмжих бодлого гээд олон хэрэгцээтэй, хөгжүүлэхээр, эрчимжүүлэхээр зүйлүүд нэлээн байсан шүү дээ. Энэ бодлогыг та дурдаж уламжлал, уялдааг хангаж ажиллах уу, өмнөх засгийг дахиад бусад нөхөд шигээ хоёр жил өмнөх засгийн юмнууд хар, би гарч ирээд сайн болгоно гээд ярих уу, энэ уялдаа, бодит нөхцөл байдлыг та яаж ойлгож байгаа вэ? 


Р.Гончигдорж: -Түвдэндорж гишүүн.

Ш.Түвдэндорж: -Би Батлан  хамгаалахын сайд, мөн Засгийн газрын Хэрэг эрхлэх газрын дэд даргаар ажиллаж байсан. Төр, засагт ажиллаж байсан туршлагаа бодоод үзсэн ч гэсэн ямар ч байсан төрийн залгамж чанарыг байнга бодож явах ёстой. Яагаад гэхээр энэ Монголын Засгийн газар болохоос биш Батболд, Алтанхуягийн Засгийн газар биш. Тэр үүднээсээ Монгол Улсын Засгийн газар гэдэг ойлголтоор ажлыг үргэлжлүүлж хийнэ гэдгийг Байнгын хорооны хурал дээр хэлсэн байгаа. 2009 оны Монгол Улсыг үйлдвэржүүлэх хөтөлбөр байна, 2009 оны Хүнсний аюулгүй байдлын үндэсний хөтөлбөр байна. 2010 онд Монгол мал үндэсний хөтөлбөр байна, 2010 оны Чацаргана хөтөлбөр байна гэх жишээтэй. Өмнө нь авч хэрэгжүүлж байгаа хүмүүст хэрэгтэй манай малчдад хэрэгтэй иргэд, хэрэглэгчдэд хэрэгтэй өмнө хэрэгжүүлж байсан үйл ажиллагаануудыг цаашид үргэлжлүүлж явна. Байгаа юмыг байгаагаар нь хэлэх сайхан, тэгэхгүй улс төржиж бүх юм дээр хандаж болохгүй гэдэгтэй санал нэг байна. 


Р.Гончигдорж: -Тал талдаа бодох юм байгаа шүү дээ. Түүхчлээд яривал хуульд яагаад ийм өөрчлөлтүүд ороод явсан билээ гэвэл бид нарт бүгдэд нь нэлээн удаан ярих түүх байгаа шүү дээ. Бид нар хамтраад хуулиа өөрчлөх ёстой юм байна, хуулиа цэгцлэх ёстой юм байна, цаг  хугацаа Үндсэн хууль тэрийгээ хангах ёстой юм байна, олонх нь олонх, цөөнх нь цөөнх байдаг тэр жам ёсны дэгээрээ байх ёстой юм байна гэдгийг үндэслээд хуулиа гаргаад асуудлаа өргөн барьж шийдээд явсан шүү дээ. Тэгэхээр зэрэг бид нар нэг л зүйлийг мартаж болохгүй. Өнөөдөр бусдад гайтай болгож байгаа зүйл өөр дээр чинь дараа нь гайтай болж буудаг юм шүү. Тийм учраас энэ парламент хуулиа байнга шинэчлэх өөрчлөх замаар явж байгаа шүү дээ. Бат-Эрдэнэ гишүүн.

Б.Бат-Эрдэнэ: -Баярлалаа. Надад  хоёр асуулт байгаа. Өмнө нь санал хэлье. Их Хурлын дарга, хурал удирдаж байгаа хүн үг битгий тасалдуулаарай гэдгийг эхлээд гуймаар байна. Тэгэхээр бид нар нэг зарчимтай баймаар байгаа юм л даа. Засгийн газрын гишүүнийг огцруулах асуудал, Засгийн газрын гишүүнийг томилуулах тухай асуудал хуульд юу гэж заасан тэр зарчмыг баримталж ажилламаар байгаа юм. Огцруулах тухай асуудал хуульд заасан 30 хоног хамаагүй, томилуулах тухай асуудал нь өөр байдаг ийм байдлаар хандаж болмооргүй байгаа юм. Цаашилбал эдийн засгийн ажил амьдралтай холбоотой асуудал ч гэсэн улсын өрийн босгыг нэмэгдүүлэх тухай асуудал, өр нэмэх тухай асуудал, нөгөө талд нь ашигт малтмалын тусгай зөвшөөрөл нээх тухай асуудлууд нэг л асуудал гэж бодож байгаа юм. Үүн дээр манай улс төрчид, өөр өөр байр сууринаас өөртөө ашигтай байдлаар тайлбар хийдэг, асуудалд ханддаг байж болохгүй гэж хэлмээр санагдаад байгаа юм. Улс орны өрийн хэмжээг нэмэгдүүлэх нь аюулгүй байдлыг эрсдэлд оруулж байгаа юм. Яг үүнтэй адилхан ашигт малтмалын тусгай зөвшөөрлийг нээнэ гэдэг бол тэр хэмжээнд эрсдэлтэй байдалд оруулдаг. Энэ хоёр зовлонг Монголын ард түмэнд бид бүгд туулж үзэж болохгүй юм байна гэдэг дээр тогтсон. Тийм учраас үүн дээр нэг байр сууринаас улс төрийн хүчнүүд,  улс төрчид хандах хэрэгтэй. Ингэж хандаж чадаж байна уу, үгүй юу гэдгийг ард түмэн харж байгаа, харах  хэрэгтэй байгаа юм. Ашигт малтмалын тусгай зөвшөөрлийг замбараагүй олгоод байгаль орчин сүйрлийн ирмэгт хүрээд эндээс улс орны хөгжил бодитой юуг бий болгов гэдэг нь харьцангуй ийм байдалд хүрсэн. Тийм учраас Монгол Улсын Ерөнхийлөгч санаачилга гаргаад ашигт малтмалын тусгай зөвшөөрлүүдийг өмнө олгосныг цэгцэлсний дараа дараагийн асуудлыг шийдье гэсэн ийм хуулийн төсөл оруулсан. Энэ  хуулийн төслийг Монгол ардын нам эрх барьж байхдаа 45, 46 суудалтай олонх байхдаа дэмжиж ийм шийдвэр гаргасан. Өнөөдрийн энэ хугацаанд 4, 5 жилийн хугацаанд өмнө нь лицензийг цэгцэлж журамлаж чадсан уу гэвэл чадаагүй байгаа юм. Харьцангуй багассан боловч бүрэн хэмжээнд цэгцэлж чадаагүй байгаа юм. Ийм зүйлүүдийг анхаарч асуудалд хандмаар байгаа юм.


Ард түмэнтэй уулзаж явахад хаана ч, хэн ч хайгуул, ашигт малтмалын тусгай зөвшөөрлийг нээгээд өгөөч гэж хэн ч асуудал тавихгүй байгаа шүү дээ. Энэ зөвшөөрлийг нээх юм бол бид нарын аж амьдралд хэрэгтэй байна гэж нэг ч иргэн асуудал тавихгүй байгаа юм, эсрэгээрээ ажлын асуудал тавьж байгаа юм. Тийм учраас үүнийг анхаарч бодмоор байгаа юм. Өмнө олгогдсон лицензүүд дээр тодорхой нээгдсэн гэрээ хийгээд ашиглаад байгаа энэ орд газрууд чинь 3 сая хүний амьдрал, улс орны хөгжилд хангалттай бий болсон байгаа шүү дээ. Түүнийг цэгцэлж журамлаж чадаагүй байж дараагийн асуудал руу орно гэдэг байж боломгүй зүйл байгаа юм. Тийм учраас энэ тайлбар, саналыг иргэд олон түмэнд хандаж хэлж байгаа юм. Улс төрийн хүчнүүдийг, улс төрчдийг ард түмэн бид харах хэрэгтэй байгаа юм. Ямар байр суурь гаргах нь вэ гэж, би үргэлжлүүлээд нэг минутаа авъя.


Р.Гончигдорж: -Хэлэлцэж байгаа асуудал руугаа холбогдмоор байна. Бат-Эрдэнэ гишүүн.

Б.Бат-Эрдэнэ: -Асуудалтай холбогдоно шүү дээ. Би  танд эхлээд хэлсэн шүү дээ. Битгий тайлбар хийгээсэй, та тэсэх л ёстой. Би Түвдэндорж даргаас асуух гээд байгаа юм. Бид давхар дээлтэй холбоотой асуудал яригдаж байсан учраас Улсын Их Хурлын гишүүнийхээ үүргээс татгалзаад Засгийн газрын гишүүнээр ажиллах  уу гэдгийг асуугаад, ийм байр суурьтай байвал бүрэн дүүрэн дэмжинэ гэдгийг нэгдүгээрт хэлмээр байгаа юм. Хоёрдугаарт, Хэрлэнгийн голдрилыг нь өрөмдөөд усыг говийн бүс рүү шилжүүлэх төсөл яригдаад байгаа юм. Энэ төсөл өмнө нь хавар намрын шар усны үерийн хуримтлуулаад усан сан байгуулаад тэндээс  шилжүүлэх төслөөс дор төсөл танай яам дээр явагдаж байгаа шүү. Үүнийг бид зогсоох ёстой. Байгаль орчны яамнаас асуухаар тийм юм байхгүй бид төлөвлөгөөт усны шинжилгээний асуудал ярьж байна гэж тайлбар өгдөг. Яг бодит байдал дээр тийм биш. “Монгидро констракшн” гэдэг компани төсөл хийгээд..


Р.Гончигдорж: -Түвдэндорж гишүүн.

Ш.Түвдэндорж: -Би одоогийн байгаа эрх зүйн хүрээнд Их Хурлын гишүүн Засгийн газрын гишүүний үйл ажиллагааг давхар хашиж болно гэсэн дээр санал байгаа гэдгийг хэлье. Хоёрдугаар асуудал дээр би та бүхний итгэлийн даагаад хөдөө аж ахуйн салбар дээр очсон тохиолдолд өрөмдлөгийн асуудлыг судлаад анхааралдаа авч ажиллая. Би ч гэсэн тантай адилхан санаа зовж байна. 


Р.Гончигдорж: -Нямдорж гишүүн.


Ц.Нямдорж: -Түвдэндорж Их Хурлын гишүүнээс татгалзаад Худалдаа хөгжлийн банкны Мэдрээ Санхүүгийн зохицуулах хорооны дарга болоод Гансүх Их Хурлын гишүүн болох тухай яригдаж байгаа гэж хэвлэл дээр гарсан тэр бараг болно доо. Та нар ийм хуйвалдаан хийгээд давхар балиар юмнууд хийх гэж байгаа нь мэдрэгдэж байна. Хоёрдугаарт, нэг хугарахаар яс хугар гэдэг байдаг. Ерөнхийлөгч ийм байр суурьтай, өмнөх сайд чинь албаа өгөөд явчихсан байх үед Түвдэндорж уг нь нэрээ бодох байсан юм л даа. Татчих, татгалзчих байсан юм даа. Ардчилсан намд чамаас өөр яамны сайд хийхээр Их Хурлын гишүүн биш, сайхан залуучууд байгаа шүү дээ. Тэд нарт замаа  тавиад өгч яагаад болоогүй юм бол доо зайлуул. Мөн ч их дуртай юм даа.


Гуравдугаарт, би Түвдэндоржийг дэмжихгүй, энэ Монголын улс төрчдийг хариуцлагагүйн гортиг татаж байгаад гүйлгэх юм бол Түвдэндорж нэгдүгээрт ирнэ. Ямар ч өрсөлдөгчгүй нэгдүгээрт ирнэ. 1999 онд Халх голын 60 жилийн ойн арга хэмжээнд тэмдэглэх үеэр Дорнодод энэ хүнийг би анх  харж байсан юм. Ямар гээч хариуцлагагүй сайд ийм байдаг юм бэ гэж дотроо шимшрээд явж байсан юм. Жагсаалтаар орж ирээд Их Хуралд 2 жил суулаа, нэг жил нь Их  Хурал дээр харагдаагүй шүү дээ чи, нэхэл дагуулж болж Хууль зүйн байнгын хорооны даргыг олж ирсэн шүү дээ. Түүнээс хойш жаахан сууж харагдаад байгаа юм. Энэ хоёр жилийн хугацаанд Монголын хуулийн байгууллагыг та нар самраад дуусаж байгаа шүү дээ. Засгийн газраас орж ирсэн мангар тэнэг юм болгоныг түлхэж гаргасаар байгаад хуулийн байгууллагыг самраад хөдөлгөөнгүй болгосон. Тэнд хийгдэж байгаа хөрөнгө оруулалт юу ч байхгүй. Ийм хүнийг яаж сайдаар томилдог юм бэ? Баттулга хариуцлагагүй байсан нь үнэн. Баттулгаас бүр дор хариуцлагагүй хүн бол Түвдэндорж. Ардчилсан намд ямар зарчим тогтсон бэ гэхээр хариуцлагагүй байх тусам сайн юм байна гэдэг зарчим тогтоож байгаа юм байна гэж би ойлгож байна шүү дээ. 


Энэ яаманд яагаад мэргэжлийн хүн тавьж болдоггүй юм бэ? Мал мэдэхгүй, хөдөө мэдэхгүй, газар тариалан мэдэхгүй, Монголын Ардчилсан  холбоо гэж хийрхэхээс өөр юм мэддэггүй ийм этгээдийг сайдаар тавих гэж байна шүү дээ. Цаад хөдөө аж ахуйн салбар чинь сайхан мэргэжлийн хүмүүс байгаа шүү дээ. Яахаараа мэргэжлийн дандаа доромжилж байдаг юм бэ, арай дэндэж байна.


Энэ Монголын өмчийг нэг гэр бүлд Алтанхуягийн Засгийн газар шилжүүлж байгаа юм байна. Хөдөө аж ахуйн яаманд өмчийн газар байгаа. Өмчийн газрыг Түвдэндорж удирдах юм байна, хотын өмчийн газрын дарга нь Төмөрбаатар гээд Түвдэндоржийн төрсөн дүү нь байгаа. Ингээд Монголын бүх төрийн өмч Түвдэндорж гэдэг хүний гэр бүлийнхэнд шилжүүлж байгаа юм байна даа. Үүнийг чинь эсэргүүцэж байна, энэ луйврыг чинь эсэргүүцэхийн дээдээр эсэргүүцэж байна Түвдэндорж оо, Ардчилсан намаас хүн алга бараг 8, 9 хүн байна. Ийм юм сонсохоосоо Ерөнхий сайдаасаа эхлээд зугтчихлаа гэж надад ойлгогдож байна шүү дээ. Өөр та нарт хэлэх үг байхгүй. Хэлье  гэсэн ч ширэн нүүрлэхгүй бол хэлэх үг байхгүй л дээ. Арай дэндэж байна. Өнөөдөр эдийн засгийн хямрал цалин хөлс гэж яригдаж байхад бараа бүтээгдэхүүний үнэн 59.8 хувиар нэмэгдсэн гээд статистик дүн гаргаад байж байхад Хотын хурлын 18 төлөөлөгч Бразилд туршлага судлах нэрийдлээр хөл бөмбөг үзэх зардлыг улсаас гаргуулах явах, Батлан хамгаалахын дэд сайд Минжин хангайд нисдэг тэргээр зугаалаад явж байна шүү дээ. Твиттертэй үүнийгээ бичээд сууж байна шүү дээ. Минжин хангай гэдэг чинь хилийн застав байдаг юм. Би арван жил сайд байхдаа хоолыг нь хүргэж өгч ганцхан удаа очиж үзсэн юм. 


Р.Гончигдорж: -Санал хэллээ гэж ойлголоо. Энх-Амгалан гишүүн. Тлейхан гишүүн орж ирвэл Ерөнхий сайд ирсэн асуугаарай. 


Л.Энх-Амгалан: -Баярлалаа. Сая Их Хурал дээр ярилцаад Монгол Улсын нийгэм, эдийн засгийг 2013 онд хөгжүүлэх Үндсэн чиглэлийн биелэлтийг  хэлэлцсэн. Засгийн газрын 2012-2016 оны үйл ажиллагааны мөрийн хөтөлбөрийн хэрэгжилтийг бас хэлэлцсэн. Энэ хэлэлцэж байгаа энэ үеэр хамгийн чамлалттай байгаа салбар хүнс, хөдөө аж ахуйн үйлдвэрийн салбар байгаа юм. Үйлдвэрийн чиглэлээр хийгдэх ёстой ажлуудын биелэлт нь дөнгөж 34 хувьтай байна гэж байгаа юм. Гэтэл энэ Засгийн газар үндсэндээ замынхаа дундаас өнгөрсөн, хугацааны 50 гаруй хувь өнгөрөөд байхад хийх ёстой ажил нь хийгдээгүй, ноос ноолуур арьс ширний чиглэлээр хэрэгжүүлэх бодлого нь дөнгөж 36 хувьтай, уламжлалт мал аж ахуй, мах сүүний чиглэлээр хэрэгжүүлэх бодлого нь 45 хувьтай. Тэгэхээр энэ салбар дээр үндсэндээ сүүлийн хоёр жил бодитой өмнөх Засгийн газрын үед хэрэгжүүлсэн Монгол мал хөтөлбөр, Атар-3 аян, Хөдөө аж ахуйн биржийн тухай хууль гэж үндсэн Улсын Их Хурлаас баталсан хуулийн хэрэгжилт чамлалттай байгаа. Юунаас болов гээд үзэхээр яам дээр дэндүү их юм төвлөрсөн байгаа юм. Ардчилсан нам фракцынхаа зарчмаар хуваарилсан гэдэг шиг мал аж ахуйн бодлого, мал эмнэлгийн бодлого, газар тариалан, хүнсний үйлдвэрлэл, хөнгөн үйлдвэрлэл, хүнд үйлдвэрлэл хүртэл Хөдөө аж ахуй үйлдвэрийн яаманд очсон байгаа. Төрийн өмчийн хороо гээд үндсэндээ нэг яам дээр хэтэрхий юм төвлөрсөн бүтцийн алдаа болохоор бодлогын алдаа гараад байна уу гэж байгаа юм. Үүн дээр яамны сайдаар томилогдож очих юм бол өнөөдрийн яам дээр байгаа хоорондоо уялдаагүй  хоёр газар байна шүү дээ. Эрдэс баялгийн яам дээр нэг хүнд үйлдвэрийн газар байгаад байна, хүнс хөдөө аж ахуйн газар дээр нэг хүнд үйлдвэрийн газар байна. Энэ бүтэц зохион байгуулалт хоорондоо уялдаагүй бодлогыг та өөрчлөх үү, үүнийг та ойлгож байгаа юу, мэдэж байгаа юу? Сая Улсын Их Хурлаас хэлэлцсэн Монгол Улсын эдийн засаг, нийгмийг 2014 онд хөгжүүлэх Үндсэн чиглэлийн биелэлт, Засгийн газрын мөрийн хөтөлбөрийн биелэлттэй хэр зэрэг санал нийлж байгаа вэ? Энэ талаар тодруулга авахыг хүсэж байгаа юм.


Хоёрдугаарт, Улсын Их Хурал дээр нэр бүхий гишүүд малчдын тэтгэврийн насыг наашлуулах, малчдын нийгмийн хамгаалал тэтгэвэрт хамруулах асуудлаар хуулийн төсөл санаачлаад хоёр дахь жилийнхээ нүүрийг үзэж байна. Улсын Их Хурал ерөөсөө хэлэлцэхгүй байгаа. Хамгийн гол нь хөдөө аж ахуйн салбарт ажиллаж байгаа 160 гаруй мянган өрхөд 300 гаруй мянган малчин өрх байгаа, түүний 3 хувь нь нийгмийн даатгалд хамрагдсан. Цалин тэтгэвэр авах бололцоо  нь  хангагдсан. Үлдсэн 97 хувь нь буюу 240-250 мянган малчид маань нийгмийн даатгалд хамрагдах эрх зүйн бололцоо боломжийг Монголын төр олгоогүй. Энэ санаачилсан хуулийн төсөл Улсын Их Хуралд өргөн баригдсан. Хэрвээ та энэ салбарын сайдаар томилогдох юм бол төслийг дэмжих үү? 


Улсын Их Хурал дээр баталсан Хүнсний тухай хуулиар малчдад хөдөө аж ахуйн салбарт ажиллаж байгаа хүмүүст ямар боломжийг олгосон бэ гэхээр сүү, маханд урамшуулал олгох эрх зүйн актыг батлаад өгсөн. Засгийн газар дээр журам батлагдах ёстой. Гэтэл өнөөдөр хүртэл ямар хэлбэрээр урамшуулал олгох вэ гэдэг асуудал тодорхой болоогүй байгаа. Энэ асуудлыг мэдэж ойлгож байгаа юу? Сайд болохоороо энэ асуудал дээр анхаарлаа хандуулж ажиллаж чадах уу? 


Дөрөвдүгээрт, Улсын Их Хурлаас баталсан Монгол мал хөтөлбөрийн санхүүжилтийн эх үүсвэр нь маш тодорхойгүй болсон байгаа. Ингээд Улсын Их Хурлын нэр бүхий гишүүд Монгол мал хөтөлбөрийн санхүүжилтийн эх үүсвэрийг шийдэх Улсын Их Хурлын тогтоолыг бид нар өргөн барьж байгаа. Энэ тогтоолыг Их Хуралд өргөн барихад дэмжих үү? Гэсэн 4 асуултад тодруулга авахыг  хүсэж байна.


Р.Гончигдорж: -Түвдэндорж гишүүн.

Ш.Түвдэндорж: -Төрийн өмчийн хороо татан буудахаар яригдаж байгаа. Тэр үүднээсээ Төрийн өмчийн хороо компаниудаа хувьчлаад хэд хэдэн сан ч юм уу, өөр хэлбэрээр ажиллахаар Засгийн газар дээр яригдаж байгаа юм байна лээ. Түүнтэй холбоотойгоор Төрийн өмч, бүтцэд байгаа давхардал байх юм бол үүнийг өөрчлөхийн төлөө ажиллана. Хүнд үйлдвэрийн газар давхцаж байгаа бол Монголын малчдын тэтгэврийн нас, нийгмийн даатгалын асуудлыг Өргөдлийн байнгын хороон дээр хэлэлцэж байхад сонсож байсан. Чухал хэрэгтэй зүйл байна. Үүнийг оруулж ирэхдээ нягталж оруулж ирье гэсэн шийдэлд  хүрч байсан. Би үүн дээр дэмжиж байгаа. Дэмжих ч санал өгч байсан. Хүнсний тухай хууль, малчин, тариаланч бүх хүмүүст янз бүрийн хэлбэрээр урамшуулал олгож байгаа, үүнийг олгохын төлөө ажиллана. Би хэлсэн, биднийг тэжээж хооллож ундалж байгаа энэ  хүмүүсийн аж амьдралыг бид нар өөрсдөө харж үзэхгүй бол өөр хэн  харж үзэх вэ? Энэ тал дээр дэмжиж ажиллана. Монгол мал хөтөлбөрийг хариулсан, манай парламентын эрх баригчид, сөрөг хүчин гэлгүйгээр аль аль намаас орж хөтөлбөрийг явуулж байгаа. Үүн дээр дэмжинэ гэж хэлмээр байна. 


Р.Гончигдорж: -Сарангэрэл гишүүн тэгээд үдээс өмнөх хуралдаанаа завсарлуулъя.


Д.Сарангэрэл: -Төр засгийн бодлого бол жижиг дунд үйлдвэрийг дэмжих чиглэлд төсөл хөтөлбөр хэрэгжүүлээд явж байна л даа. Жижиг дунд үйлдвэр гэж 199 доошгүй ажилтантай жилийн орлого нь 1.5 тэрбум төгрөг байх юм бол жижиг дунд үйлдвэрт ороод явдаг юм байна. Өөрийнхөө амьдралыг аваад явж байгаа ардаа олон хүнийг тэжээж байгаа бичил үйлдвэрлэгчид жижиг дунд үйлдвэрийн тоо ажилтнаас болоод төсөлд хамрагдаж чадахгүй байгаа талаар 800 бизнес эрхлэгч эмэгтэйчүүд оролцсон зөвлөгөөн дээр үгээ хэлж байна лээ. Энэ чиглэлд таныг хэр анхаарч ажиллаж чадах вэ гэдэг талаар саналыг чинь сонсох гэсэн юм. 


Нөгөө талаас хэвлэл мэдээллийн хэрэгслээр гараад байгаа 22 мянган аж ахуй нэгж үүд хаалгаа хаачихлаа гэж, эдийн засгийг эрчимжүүлнэ, арга хэмжээ авна гэж яриад байна, эдийн засгийг эрчимжүүлэх, эдийн засгийг өөд нь татах нь мэдээжийн хувийн хэвшил шүү дээ. 22 мянган аж ахуй нэгж яагаад хаагдсан юм бол үүнд  ямар дарамт байв, хуулийн хяналтын байгууллага, мэргэжлийн хяналтын чиглэлийн дарамт байв уу, үгүй бол эдийн засгийн ямар асуудал байсан бэ? Энэ чиглэлээр та судалгаа хийж боломжтойг нь  нээх талаар арга хэмжээ авч ажиллах уу гэсэн хоёр асуулт байна. 


Р.Гончигдорж: -Түвдэндорж гишүүн.

Ш.Түвдэндорж: -Жижиг дунд үйлдвэрлэл, бичил үйлдвэрлэл чухал салбар байдаг. Европт хямрал болоход Итали, Францын жижиг үйлдвэрлэл эрхэлдэг хүмүүс олон байдаг. Тэд нар энэ хямралыг огт ажрахгүй давсан. Тэр нь юу вэ гэхээр тодорхой зүйлийг үйлдвэрлэдэг эзэн, худалдан авагч  бэлэн, үйлдвэрлэдэг хүмүүс нь энэ үйл ажиллагаагаа явуулаад ажил албаа алдахгүйгээр явж байсан. Энэ үүднээс хямралаас хөнгөн гарч байсан. Тийм учраас бичил үйлдвэрийг дэмжих  тал дээр засгаас бодлого барьж ажиллах ёстой. Гэхдээ жижиг дунд үйлдвэрийн асуудал бол Хөдөлмөрийн сайдын эрхлэх асуудлын хүрээнд байдаг учраас Засгийн газар дээр Засгийн газрын гишүүний хувиар энэ  асуудалд дэмжлэг үзүүлж ажиллана гэж хэлмээр байна. 22 мянган аж ахуй нэгж хаалгаа барьсан янз янзын асуудал байгаа байх эдийн засгийн, хууль хяналтын, магадгүй хэт их хөөсөрсөн эдийн засаг хэвэндээ орох, намраас эдийн засгийн байдал сайжирна, энэ үүднээсээ зөв бодлого барьж, аж ахуй нэгжүүдийг  дахин үйл ажиллагаагаа эхлүүлэхэд бүх талаар зүтгэж ажиллана гэж хариулмаар байна. 


Р.Гончигдорж: -Гишүүдэд баярлалаа. Үдээс өмнөх хуралдаанаа завсарлуулаад үдээс хойш Энхтүвшин гишүүнээс асуултаа асууна. Уучлаарай Латвийн Ерөнхийлөгчтэй уулзах ёстой гэнэ. Хуралдаан үдээс хойш 2 цагаас. 


Энхтүвшин гишүүний микрофоныг өгье. 


Ө.Энхтүвшин: -Өнөөдрийн хэлэлцэж байгаа асуудал үнэхээр ухаалаг төртэй болъё гэдэг Ерөнхийлөгчийн санаачилгыг эрх баригчид үнэхээр хүсэж байгаа юм уу, үгүй юм уу гэдгийг шалгаж байгаа зүйл болж байна л даа. Ерөнхийлөгчийн өргөн барьсан төслийг хэлэлцэх үед хугацаа дээр маргаж байсан, тэгснээ дараа нь Засгийн газрыг огцруулж байж асуудлыг шийдэхгүй, Засгийн газар огцрох гээд байна гэж ярьж байсан, өнөөдөр нэг хүний тухай ярьж байна. Үүн дээр ахиад Үндсэн хуулийн заалтын тухай яриад байна л даа. Түвдэндоржийг заавал энэ дотроос сайд болгосноор Засгийн газарт ямар ч асуудал байхгүй. Тэр бол ойлгомжтой асуудал. Үндсэн хуулийн зөрчилгүй гэж яриад байгаа юм. Үндсэн хуулийн зөрчлийн талаар та бүхэн нэг зүйлийг сайн санахгүй байх шиг байна. 2000 онд Үндсэн хуулийн 7 өөрчлөлтийн асуудлыг оруулахад эхнийх нь ойлгомжтой байсан тэр процедурын алдаа гарсан, Үндсэн хуулийн цэцээс санал аваагүй гэдэг зүйлийг яриад цэц шийдвэрээ гаргасан. Дараа нь 7 өөрчлөлтийг буцаагаад өргөн барьсан. Өргөн барихад Үндсэн хуулийн цэц саналаа өгсөн. Тэр санал дээр юу гэсэн бэ гэхээр Засгийн газрын гишүүдийн 3-ны 1-ээс илүүгүй нь Улсын Их Хурлын гишүүд дотроос байж болно гээд Үндсэн хуулийн цэц өгсөн байгаа юм. Үүний дагуу 2000 онд байгуулагдсан Засгийн газар 13 гишүүнээс 4-ийг нь Улсын Их Хурал дотроос томилоод явж байсан. Түүний өмнө 1992 онд мөн ялгаа байхгүй ингэж байсан. Тэгэхээр одоо 19 сайдын 17 нь Их Хурлын гишүүн болоод байгаа юм. Тэгэхээр Үндсэн хуулийн цэцийн санал ийм байгаа юм шүү Алтанхуяг Ерөнхий сайдаа, Үндсэн хуулиар бүгдийг нь дотроосоо тавь гэсэн заалт байхгүй, 3-ны 1-ээс илүүгүй нь байж болохыг Үндсэн хуулийн цэцээс өгөөд түүний дагуу байгуулагдаад явж байсан юм. Үүнийг санах хэрэгтэй, хольж хутгаад хэрэггүй юм. 


Хоёрдугаарт, Ерөнхий сайдын үгэнд сайд байсан хүн заавал сайд хэрэгтэй, өмнө нь сайд байсан хүн сайд байдаг юм гэж хэлээд байна. Үүнтэй санал нэгдэхгүй. Сайд байсан хүмүүс, сайд байгаагүй ч гэсэн сайдын албыг хаших чадалтай хүмүүс Ардчилсан нам эрх баригчдын дотор хангалттай байгаа. Зөндөө олон хүн байгаа, чихэлдэж байгаа гэж би бодож байгаа юм. Хүсэл байгаа бол тэрийг мартаад байгаа бол бид энд нэрийг нь хэлж өгч болно. Тийм хүмүүс байна гэж хэлж өгч болно. 


Гуравдугаарт, Түвдэндорж нэр дэвшигч өөрөө хэлж байна, олон нийтийн судалгаа гэдэг юм байгаа юм уу? Тийм судалгаа байхгүй байх. Олон нийт ингэж үзээд байна гэдгийг яриад байгаа болохоос биш, тэгэхээр судалгаа байна. Би та бүхэнд судалгаа үзүүлье. Улс төр, нийгмийн амьдрал сэдэвт суурь судалгаа 2014 оны 5 дугаар сарын 20-оос 6 дугаар сарын 03-ны хооронд хийсэн  судалгаанд олон асуулт байгаа. Түүн дотроос Улсын Их Хурлын гишүүн Засгийн газрын гишүүний албыг давхар хашихыг дэмжиж байна уу гэдэг дээр 78 хувь нь дэмжихгүй байна гэсэн байна. Ийм том судалгаа байгаа юм. 


Р.Гончигдорж: -Хариултаа авъя. Ерөнхий сайд хариулах уу? 


Н.Алтанхуяг: -Улсын Их Хурал дээр бид нар байгаа Үндсэн хууль болоод өнөөдөр мөрдөгдөж байгаа хууль тогтоомжийнхоо хүрээнд юмаа ярина шүү дээ. Түүнээс биш 1999 онд юм уу, 2000 онд Үндсэн хуулийн цэц санал өгч байсан нь ач холбогдолгүй, тэр үедээ тийм санал өгч байж магадгүй. Үндсэн хуульд тэр нь тусаагүй учраас дээр үед тийм санал гаргаж байсан гэж ярих бол хэрэггүй. Яагаад гэхээр Үндсэн хуульд тусаагүй. Өнөөдөр Улсын Их Хурлын гишүүд, Засгийн газрын гишүүний ажлыг давхар хавсарч гүйцэтгэж болно ганцхан энэ ажлыг давхар хавсарч болох юм шүү гэж Монгол Улсын Үндсэн хуульд бичигдсэн. Таны хэлж байгаа 3-ны 1  гэдэг хязгаарлалт Үндсэн хуульд байхгүй. Тэр үедээ тийм юм ярьж байсан магадгүй. Бид нар цагаан дээр хараар бичсэн  хуулиа барьж ярина л даа. Хоёрдугаарт, өнөөдөр социологийн судалгаа Их Хурал ярихгүй л дээ. Энэ бол хэдүүлээ ярьж байгаад социологийн судалгаан дээр үндэслээд хуулиа өөрчилнө гэвэл ярьж болно. Гэтэл өнөөдөр бид нар байгаа хуулийнхаа хүрээнд асуудлаа ярьж байна л даа. Хэдүүлээ бодоход Их Хурлын гишүүдийн тоо харьцангуй бага байгаатай холбоотой хөндөгдөөд байгаа юм. Уг нь дэлхийн практик дээр манай шилдэг хуульчдын нэг Лүндээжанцан даргаас асуусан хар цагаан дуугүй аргагүй үнэнийг няцааж чадахгүй байна лээ дээ. Тэгэхээр дэлхий дээр ийм практик зөндөө байна шүү дээ. Улсын Их Хурлын гишүүд нь сайдаа хийгээд явдаг. Би 100 хувь гэж хэлээгүй, өнөөдөр 100 хувь байхгүй байгаа л даа. Энхболд дарга бид нар өнгөрсөн Засгийн газарт хамт байж байхад манайх чинь 13 сайдаас байснаас түүнээс Отгонбаяр гаднаас байсан Бадамжунай гаднаас байсан шүү дээ. Бусад нь тэгээд хамт байсан юм. Тэгэхээр хэдүүлээ өнөөдөр бий болоод байгаа асуудал биш юм, ер нь үүнийгээ өөрчилье гэвэл 2016 оноос яриад өөрчилье л дөө. Миний хувь хүний байр суурь нийцэхгүй байгаа ч гэсэн Их Хурлын гишүүд олонхоороо буруу юм байна гэж шийдвэл тэр  хуулиа дахин ярьдаг юм уу, шийднэ биз дээ. Өнөөдөр Түвдэндоржийн асуудалтай холбоогүй, Үндсэн хуулиар Түвдэндоржийг бичээгүй боловч Их Хурлын гишүүнийг давхар хийгээд явна, болж байна тоо нь 100 хувь байх боломж бол Үндсэн хуульд байгаа. Тэгэхээр өглөө би Лүндээжанцан даргад хэлсэн, хэдүүлээ үүн дээр ойлголцмоор байгаа юм. Үндсэн хуульд ингээд бичсэн юмыг хэдүүлээ тойрч сууж байгаад олон нийтийн санаа бодлыг судалж байгаад 3-ны нэг нь байхгүй, илүүгүй байна гээд хууль баталъя.  Нэг нөхөр Үндсэн хуулийн цэцэд өгнө шүү дээ. Үндсэн хуульд тоон хязгаарлаагүй байхад яахаараа Улсын Их Хурал Үндсэн хуулийн эрхээс давж тоог хязгаарладаг юм бэ гэдэг асуудал дээр очоод унана. Тийм учраас хэдүүлээ үүн дээр жаахан зөв яриад зөв шийдвэр гаргаад гэхдээ түүнийгээ улс төрийн асуудал болгохгүйгээр дараагийн парламентад хэрэгжихээр би нэг л юманд эргэлзээд байгаа юм. Мянган хууль гаргалаа гэхэд Үндсэн хуулиа өөрчлөхгүй бол тийм зөрчилд орно шүү дээ. Гарцаа байхгүй нэг нөхөр Цэцэд өгнө, Цэц бол бид нарт юу гэж хэлэх вэ гэхээр Үндсэн хуулийн өргөн хүрээнд заасан байна. Та нар яахаараа 3-ны 1-ээр хязгаарладаг юм бэ, та нар яахаараа Ерөнхий сайд байна гэж хэлдэг юм бэ гэдэг маргаан бол аль ч тохиолдолд бид нарыг хүлээж байгаа л даа. Тэгэхээр бид нар энэ хаваржин ярьж байгаад ийм Үндсэн хууль зөрчсөн асуудалд орох гээд байгаа учраас Их Хурлын гишүүд Засгийн газрын гишүүнийг давхар хийж болно гэснийг орхисон асуудал. Үүн дээр хэдүүлээ ойлголцмоор байна. Уг нь та нар ойлгоод байгаа л даа. 


Р.Гончигдорж: -Энхтүвшин гишүүн нэг минут сунгая. 


Ө.Энхтүвшин: -Алтанхуяг Ерөнхий сайдаа, 2000 онд 7 өөрчлөлтийг Цэц саналаа өгөхдөө дараа нь асуудал тавихад Цэц хүлээж аваагүй шүү дээ. 3-ны 1 гэж ойлгоод тэгээд 2000 оны Засгийн газар бол 13-аас 4-ийг нь дотроос, бусдыг нь гаднаас тавиад тэр маргаан тэгээд дууссан юм. 3-ны нэгээс хэтэрч болохгүй юм байна гээд дууссан байгаа юм. Тэгэхээр тийм жишиг тогтоод байхад тэр үедээ Цэц дээр санал өгсөн юм бол үгүй биз гэдэг юм байхгүй шүү дээ. Дараа нь Элбэгдорж ерөнхий сайд 100 хувь дотроос нь бүрдүүлсэн. Дараа нь 2005 онд, тэгээд тэр хүн ойлгоод болохгүй юм байна гээд асуудлыг тавиад байгаа юм. Баттулга сайд давхар хаших нь болохгүй юм байна гэж ойлгоод ухамсарлаад сайдаасаа болиод байгаа юм. Үүнийг хүчээр нөгөө талаас  нь яриад байгаа шүү дээ. 


Р.Гончигдорж: -Ерөнхий сайд. 


Н.Алтанхуяг: -Энхтүвшин гишүүн Улсын Их Хурлын хэн нэгэн ухамсартай гишүүн, ухамсаргүй гишүүн гэсэн ойлголт байхгүй шүү дээ.  Хууль бол хууль. Таны хэлж байгаагаар магадгүй танайхан 76-аас 70 суудал авсан үед нэлээн хүчтэй байх үедээ Үндсэн хуулийг эцэслэж батлуулсан. Тэгэхэд 3-ны 1 гэж ярьсан байж магадгүй. Тэгээд та нар 3-ны 1-ээр хийсэн байж магадгүй би сайн мэдэхгүй байна. Тэгэхдээ Энхболд дарга бид хоёр зэрэгцээд нэг кабинетад сууж байхад 3-ны 2-оос илүү нь байсан юм. Би дөнгөж өнгөрсөн 4 жилийн тухай ярьж байна шүү дээ. Тэгэхээр хуулийг дураараа ойлгохоо больё л доо гэж хэлээд байна. Эсвэл нэг нөхөр ухамсраараа давхар хийхгүй гэдэг нь ухамсартай шинж биш шүү дээ. Бас юмаа ойлгохгүй байгаагийн шинж шүү дээ. Эсвэл явцуу ойлгож байгаагийн шинж шүү дээ. Тэгэхээр хэдүүлээ хуулийг дураараа тайлбарлахыг больё. Байгаа пактыг хүлээн зөвшөөрөөд явъя. 


Р.Гончигдорж: -Мэндчилгээ дэвшүүлье. Өвөрхангай аймгийн Нарийнтээл сумын иргэдийн Төлөөлөгчдийн Хурлын 22 төлөөлөгч Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе. 


Арвин гишүүн.


Д.Арвин: -Баярлалаа. Эдийн засаг биднээс шалтгаалж байгаа, шалтгаалахгүй байгаа олон зүйл шалтаг шалтгаанаас болж өсөлт уналт бий болж байгаа гэдгийг бид бүгд мэдэж байгаа. Тэгэхээр Эдийн засгийн хөгжлийн сайдыг ирэх 7 хоногоос бүлгүүд дээрээ яриад эдийн засгийн яг өнөөгийн нөхцөл байдлаа сайн ярих нь зүйтэй гэж бодож байгаа. Гэхдээ далимдуулж Монгол Улсын эдийн засгийг ганцхан сайдтай холбож ярина гэвэл дэндүү ухамсаргүй тэнэг асуудал гэж бодож байгаа юм. Ийм учраас ирэх 7 хоног эдийн засгийнхаа асуудлыг сайн ярьж аль нь болохгүй, болж байна вэ гэдэг талаар ярих цаг ирэх байх гэж бодож байна. Бид нар байгаа байдалдаа санаа тавьж байгаа мөртлөө ганц томилгооны асуудлыг кноп дараад шийдэхийн оронд бүтэн хоёр өдрөөр ярьж байгаа асуудал бол улс орны эдийн засагт санаа тавихгүй амандаа орсон болгоноо ярьж болохгүй юм. Бид нар давхар дээлийн асуудлыг Улсын Их Хурал асуудал болгоод хаасан байгаа шүү дээ. Тэгэхээр Байгаль орчны байнгын хороонд сууж амжаагүй байтал Ардын намын бүлгийн дарга манай бүлэг дэмжиж байгаа гээд, тэгээд өнөөдөр аятайхан явах байх гэсэн чинь өнөө өглөө орвонгоороо эргэсэн байх юм. Өчигдөр саналаа өгөөд өнөөдөр болохоор үгүй гэж болохгүй, бодож ярьж бай гэж хэлмээр байна. Ерөнхий сайдаа, засаглалыг бэхжүүлэх Ерөнхийлөгчийн хууль сайн хууль Монголын төрд хэрэгтэй хууль. Үүнийг аль ч улс төрчид гаргах бодолгүй явдаг. Ерөнхийлөгч үүнийг өргөн барихдаа 2016 оноос хэрэгжинэ гэж өргөн барьсан. Энэ цаашдаа Монголын улс төрд хэрэгтэй. Ийм учраас энэ хуулийг заавал 2015 оноос хэрэгжүүлнэ гээд улс төржүүлээд хуулийг нь унагаад сүүлдээ Ерөнхийлөгч, Ардчилсан намыг  хооронд нь хагарал үүсгэх ийм юм хийгээд байгааг би мэдэрч байгаа. Ийм учраас Ардчилсан намын бүлэг Ерөнхийлөгчийн энэ хуулийг дахин өргөн барих хэрэгтэй. 2016 оноос Монгол Улсын төр цаашдаа зөв явахад хэрэгтэй учраас үүнийг ойрын хугацаанд энэ  хуулийг өргөн барих ёстой гэсэн ийм саналтай байна. 

Ингээд нэгэнт шийдсэн юмыг давхар дандаа ярина гэдэг бол асуудал биш юм гэж бодож байна. Энэ хуулийг эргэж өргөн барья гэдэг саналыг тавьж байна. Тэгээд Түвдэндорж сайд болно, тэгэхээр сайдаа аваад олигтой ажиллана шүү. Юмны үнэ, махны үнийг чинь тогтоох бүх юм байгаа шүү дээ. Бид нар зах зээлд бизнест чирэгдээд явсан, энэ олон жилийн уршигтай бодлого явсан. Ийм учраас бидний үгийг аваад олон удаа энэ талаар чалчсан. Үг биелүүлдэг нэг ч сайд гараагүй. Дандаа бизнес хийгээд эхэлсэн. Хөдөө аж ахуйн бүх сайд бизнес хийдэг байсан. Тийм учраас ийм арга барилаар битгий яваарай, бид нарын үгийг сайн аваарай, олон жил бодож байсан бодлого юмны үнийг нэмэхгүй байх, хүнс, хөдөө аж ахуйг дэмжих ард түмнээ дэмжих бодлого чинь бэлэн байсаар байтал аль ч үеийн  Засгийн газар авч байгаагүй. Та үүнийг аваад улс төр, бизнес, фракц бүх юмаа орхиод маргаашаас эхлээд хариуцлага өгч байгаа юм. Манай сайд нараас хамгийн яршигтай, ядаргаатай сайд биш, салбар чинь хөдөө аж ахуйн салбар болоод байгаа шүү дээ. Юмны үнэ нэмэгдэх энэ салбартай холбоотой. Ийм учраас та баярлаж сайдын албыг аваад байх явдалгүй, зогсоо зайгүй ажиллах ийм сайд шүү. Маш өндрөөр ухамсарлаж ажиллаарай гэж хүсье.


Р.Гончигдорж: -Н.Энхболд гишүүн.


Н.Энхболд: -Энэ удаагийн олонхын араншин, үйл ажиллагаа, түүний дотор манай хурал удирдаж байгаа дэд даргын гаргаж байгаа байр суурь үндсэндээ Монгол Улсын Их Хурлыг парламентын хувьд булшилж байгаа. Хууль дээдлэх ёсыг уландаа гишгэж байгаа тод жишээ шүү дээ. Улсын Их Хурлын олонхоос хууль мөрдөхийг шаардаад нэмэргүй болсон. Хууль хэрэгжүүлэх ажлыг Улсын Их Хурлын өмнө хариуцах үүрэгтэй Ерөнхий сайд, Засгийн газраас бас хууль хэрэгжүүлэхийн  шаардаад ямар ч нэмэргүй болсон. Өөрөө индэр дээрээс юм хийх гэж байхад хууль ямар хамаатай юм бэ гэж хэлж байгаа удирдагчтай Засгийн газартай хууль хэрэгжүүлэх талаар юу ярих вэ дээ. Монгол Улсын Ерөнхийлөгч энэ талаар байр сууриа илэрхийлэх цаг болсон. Энэ Их Хурал байгуулагдсанаас эхлээд олонх болоогүй мөртлөө эвссэн намуудтайгаа нийлээд, сүүлдээ эвссэн намуудаа тоохоо байж байгаа юм байна л даа. Дангаараа оруулж ирээд нөгөөдүүл нь хойноос нь бид нартай асуудлаа яриагүй шүү дээ гомдол мэдүүлээд сууж байдаг ийм юманд хүрч байгаа юм байна. Энэ байдлын талаар Монгол Улсын Ерөнхийлөгч байр сууриа илэрхийлэх цаг болсон. Их Хурал хууль хэрэгжүүлэхгүй байна гэж хэлж байхыг нь би ерөөсөө сонсоогүй юм байна. Улсын Их Хурал удирдаж байгаа хүмүүс Ерөнхий сайд хуулийг уландаа гишгээд байна гэж яг ийм утгаар хэлж байхыг нь сонсоогүй юм байна. Үүн дээр Төрийн тэргүүн байр сууриа илэрхийлэх болсон гэж бодож байна. Бид нар шинээр нэг гараанаас эхэлсэн улс орнуудынхаа дунд Азид ардчиллыг нутагшуулж байгаа, шилдэг загвар болж байгаа гэж яригддаг шүү дээ. Сүүлийн үед Киргиз, Мьянмарт ардчиллыг дэлгэрүүлэхэд нь үлгэр жишээ болж байгаа орны хувьд тус нэмэр болно гээд Гадаад харилцааны яамны дэргэд тодорхой хэмжээний хөрөнгө мөнгө гаргаад яриад ажиллаад эхэлсэн. Тэгээд үнэлэлт хар юм болгонтой холбож муулаад байгаа Монгол ардын намын төрийн эрх барьж байсан, барилцаж байсан үеийн үйл ажиллагаа, тэр ажлынх нь үр дүнд бий болсон ийм үнэлэлт байсан юм. 


Парламентыг төлөвшүүлэх, хууль дээдлэх ёсыг хэрэгжүүлэх гээд яваад байгаа хүмүүс гэж байна. Одоо тийм юм байхгүй. Бид ардчилсан парламент, зөвшилцөл эрх мэдлийн зохистой хуваарилалт, хяналт хариуцлагын тогтолцоо ийм байж болдоггүй юм шүү гэдгийг үзүүлэхийн тулд бусад улс орнуудад үзүүлж харуулах юм байна уу гэхээс өөр юм үлдэхгүй болж байна шүү дээ. Хамгийн хортой нь нийгэмд ийм сэтгэгдэл үлдэж байна. Хууль хэрэгжүүлэхгүй байж болдог юм байна, өөрийнхөө тайлбарлаж болдог юм байна, хууль дээдлэх ёс, эрх зүйт төр гэдэг бол цаасан дээр байдаг улс төрчид хэрэгтэй үед өөрсдөд нь хэрэгтэй бол ашигладаг, шаардлагатай бол бие биенийгээ намнах, ангуучлах үед  хэрэг болдог зэвсэг төдий зүйл байна, хоосон тунхаглал юм байна. Тэгэхээр яаж ч амьдарч болох нь. Энэ чинь цаашаа үргэлжлээд яваад байвал эмх замбараатай, хуультай, дүрэмтэй, ёс зүйтэй хүний олонлог байхаа байгаад чадалтай нь чадалгүйгээ, эрхтэй нь эрхгүйгээ дээрэлхэж байдаг ийм амьтны нийгэм болох нь байна шүү дээ. Санал асуулга хамаагүй гэж байна. Гэхдээ энэ үгээ та нар сонгуулийн өмнө хэлээрэй. Ард түмэн юу бодож байгаа, санал асуулгаар ямар дүн гарч байгаа нь хамаагүй гэж тэр үед нь бас сануулна. 1 минутаа нэг мөр авъя. Бүх байдал Засгийн газар анх байгуулагдахдаа Ардчилсан намын эрх ашгийн бүлэглэлүүдэд эрхийг нь мөнгөтэй нь хувааж өгөөд дураараа өөрийнхөө яв гэж хуваарилсан цагаас эхтэй шүү дээ. Парламентын хяналт, хариуцлагын тогтолцоо үнэндээ байхгүй болсон. Хамтарч байх үед муу байна гэж ярьдаг байсан, муу ч гэсэн бид байдаг байж бие биедээ шаардлага тавиад, завсарлага авдаг цагаараа хязгаарлаад болохгүй бүтэхгүй байсан юмаа зогсоодог байж. Одоо тийм юм байхгүй болсон. Үүнтэй холбоотой шүү дээ, өнөөдөр ярьж байгаа Түвдэндорж,  асуудлыг оруулж ирэхээрээ айгаад байгаа Батбаярын асуудал үүнтэй холбоотой. Нэгдмэл бодлого байхгүй, сүүлд нь ганц Их Хурлын даргаас юм асууя. Та яагаад түрүүн манай бүлгийн даргыг завсарлага авна гэхэд дэгийн хуулийн 27.1.1-ийг ..


Р.Гончигдорж: -Цог гишүүн алга байна, би  хариулна. Би түрүүн тайлбараа хэлсэн дахиж давтаж хэлэхгүй. Цог алга байна, Номтойбаяр гишүүн.


Н.Номтойбаяр: -Би Энхболд даргын асуултыг үргэлжлүүлээд асууя. Та хариулах нь зөв байх. Дэд дарга танаас асуухад та өөрөө дэд дарга болохдоо яаж болж байлаа. Бурмаа гишүүн байхгүй байсан хажуу талаас нь кнопыг нь дарсан, Ганбат гишүүн байхгүй байсан бас дарсан 29:31-ээр та Их Хурлын дэд дарга болж байсан. 


Р.Гончигдорж: -Дэд даргыг огцруулах санал оруулж болно шүү дээ. 


Н.Номтойбаяр: -Та өөрөө ёс зүйтэй байх хэрэгтэй байна. 


Р.Гончигдорж: -Залуу хүн байна тал талдаа учир зүйтэй байгаарай. 


Н.Номтойбаяр: -Та залуу хүнд үлгэр жишээч болох ёстой юм. Төрийн залгамж халаа гэж байх ёстой шүү дээ. Тэр тусмаа залуу хүмүүст үлгэр жишээч байх ёстой. Энхболдын асуусан асуултад хариу сонсмоор байна. Адилхан асуулт асууж байна. Хоёрдугаарт, Байнгын хорооны хурал дээр хэлсэн үгийг мушгиад байх шиг байна. Би нэр дэвшигчийг дэмжсэн юм байхгүй, харин төр нийгэмд 14 жил ажилласан юм байна. Парламентын ёс, хяналт тавих зарчимд суралцсан хүн байх ёстой. Тэр үүднээсээ Их Хурлын гишүүнийхээ дээлийг тайлаад Засгийн газрын гишүүний дээлийг өмсвөл дэмжинэ гэж хэлсэн. Үүнийг Арвин гишүүн мушгиад байх шиг байна. Тийм юм байхгүй. Хууль зүйн байнгын хорооны даргаар ажиллаж байгаа. Тэр үүднээсээ танаас асуулт асууя гэж бодож байна. Юу вэ гэхээр өөрсдөдөө ашигтай, таатай нөхцөл бүрдэхээр Үндсэн хууль ярьж цэцэрхээд байдаг.  Өөрсдийнх нь ашиг сонирхолд нийцэхгүй юм ярихаар хууль мэддэг юм бэ, тэр хууль чинь ийм гээд үндэслэлгүй тайлбар өгөөд байдаг. Жишээ нь Үндсэн хуулийн хүрээнд Дорнод аймгийн Засаг даргын хүрээнд маш олон хууль барьж явсан. Манайх тэнд ялсан болохоор Засаг дарга нь томилогддоггүй, тэгэнгүүт яг адил нөхцөлтэй Төв, Баянхонгорын Засаг дарга төрийн албанд ажиллаж байгаагүй, тэрийг нь шууд 30 минутын дотор анкетыг нь засаж байгаад томилдог юм байна лээ. Цаашид яах ёстой юм бэ? Өнгөрсөн 2 жилийн хугацаанд Хууль зүйн байнгын хорооны дарга хийхдээ ямар ахиц дэвшил авчирсан бэ? Хууль хоёр нүүртэй байгаа тал дээр гавьяа шагнал байгуулсан юм өнөөдрийг хүртэл сонсоогүй байна. Дорнодтой холбоотой хэд хэдэн асуулт, Гончигдорж Их Хурлын дэд даргаас хариулт авмаар байна. 

Р.Гончигдорж: -Хугацаатай шийдвэрлэх ёстой асуудал. Их Хурлын даргын даалгаврын дагуу Их Хурлыг удирдаж хуралдуулж байна. Их Хурал хугацаатай ажлыг хойшлуулж байгаад хугацааг нь алдагдуулж хууль зөрчсөн, хугацаа хэтрүүлсэн байдал оруулах оруулах ёсгүй. Тийм учраас хугацаатай асуудал дээр завсарлага өгөхгүй. Завсарлага авах боломжгүй, харин бусад асуудал дээр завсарлага авч болно. Тэр надтай хамааралгүй юм. Би өөрөөсөө хамаараад хууль зөрчихгүй байдал, нөхцөлийг бүрдүүлэх Их Хурлын зохион байгуулалтыг хангах тэг чиг үүргээрээ явж байгаа юм. Даргын дэргэдэх Зөвлөлөө хуралдуулаад асуудлаа шийдвэрлээд Байнгын хороо хуралдуул гэсэн шийдвэр  гаргаад явах байх л даа. Дургүй юм дээр би тийм шийдвэр гаргасан бол эрх мэдлээ хэтрүүллээ гэж хэлэх байх. Тийм учраас шийдвэр гаргадаг даргын дэргэдэх Зөвлөл хуралдаад Байнгын хороо хуралдах шаардлагатай гэвэл асуудлаа ярина биз. Бямбацогт гишүүнийг дараа нь авъя. Содбаатар гишүүн алга байна, Хаянхярваа гишүүн.

Д.Хаянхярваа: -Өнөөдрийн хуралдаан дээр сайд томилох тухай асуудал ярьж байна л даа. Сайд томилох тухай асуудал болдог процесс, явдгаараа явна. Улсын Их Хурал ямар өнгө төрхтэй яаж ажиллаж байна вэ гэдгийг Монголын ард түмэн харж байгаа байх. Бид нарт үнэнээ хэлэхэд бол Их Хурлаар хийж байгаа, хууль зөрчиж байгаа үйлдэл, олонхын хүч түрж байгаа байдал, өмнөх болж бүтэхгүй байгаа юмыг байнга сөхөж ярьдаг гээд ингээд ёс зүйгүй асуудлуудыг байнга давтан ярьсаар байгаад үндсэндээ сүүлийн 4, 5 сарыг өнгөрөөж байна. Бид нар ярьж байгаа юм, ажил болохгүй байна гэж энэ танхимд олон юм сонслоо. Хөдөө аж ахуйн сайдыг хурдан томилохгүй бол газар тариалан, мал аж ахуй бүх юм болохгүй боллоо. Эдийн засгийн ажлаа хурдлахгүй бол энд ажил болохгүй байна гэж гэтэл өнөөдөр нарийндаа давхар дээлний тухай асуудлыг хурдан шийднэ гээд Засгийн газрын гишүүн, Улсын Их Хурлын гишүүнийг давхардуулж болохгүй гэдэг асуудлыг хэлэлцэхэд хэнийх нь хамгийн их цаг хугацаа авсан, Эдийн засгийн сайдын асуудал дээр та нар хар, хугацаандаа байх ёстой байсан, өнгөрсөн 7 хоногт  Эдийн засгийн байнгын хорооны хуралдаанаар завсарлага авахаа байсан байна шүү дээ. Асуудлыг судална гэж хойшлуулдаг болсон байна. Тийм дэг Дэгийн хуульд байхгүй байх  гэж бодож байгаа юм. Өнөөдөр Түвдэндоржийн асуудлыг бас өнгөрсөн 7 хоногт  хэлэлцээд дуусах ёстой байсан. Бас л цаг хугацааны хувьд явсаар байгаад цаг алдаад байдаг. Нэг амаараа ажлаа хурдлуулъя гээд байдаг нөгөө талдаа өөрсдөө хамаг цаг хугацаа авч дотоод зөрчлөө зохицуулах гэж завсарлага авч яваад эцэст нь Ардын нам ажил хийлгэхгүй байна гэж яриад байдаг. Ийм юмнаасаа салмаар болж байна. Энэ арай дэндэж байна. Өнөөдөр бид нар ярьж байхад Алтанхуяг дарга ярьж байна лээ, манай намыг гарч ирэхээр давхар дээлийн тухай яриад унах юм гэж байна. Тийм биш шүү дээ, өнгөрсөн парламентын төгсгөл дээр Ардчилсан намынхан засгаас гарахад эхэлж Монгол Улсын Ерөнхийлөгч санаачилсан, дараа нь ухаалаг төрийнхөө бодлогын асуудлыг дэвшүүлж тавьсан. Дараа нь сайд нарын асуудлыг өөрийнхөө байр суурийг илэрхийлсэн. Та бүхэн алба давхар хашиж болохгүй гэдэг асуудал ярихаар Ерөнхийлөгч хориг тавина гэдгийг мэдэж байгаа. Тэгсээр байж хугацааг нь наашлуулах гэж байна гээд тэр үед  зүтгээд байсан. Өнөөдөр Ерөнхийлөгч болохгүй, дэмжихгүй байна гэдгийг нь хэлээд байна шүү дээ. Түүнээс биш сайдын хувьд энэ  хүн ажил хийж чадах уу, үгүй юу гэдэг асуудал дээр бид нар ярихгүй. Яагаад гэхээр энд байгаа хүмүүсийн хэнд ч гэсэн энэ ажлыг хариуцуулаад өгөхөд хийгээд явах чадвартай гэж ойлгож байгаа юм. Эцсийн дүндээ бид нар өөрсдийн байдлаас болоод Монголын ард түмний амьдрал ямар болсон билээ гэдгийг та нар арай дэндүү хайхрамжгүй хандаж байна. Ард түмнийхээ амьдралыг та нар үнэхээр гараад үзээрэй. Эдийн засаг тардагтаа тултал унаж байна. Оны эхнээс өргөн хэрэглээний барааны үнэ, хүнсний бараа бүтээгдэхүүний үнэ 50-60 хувь өсөөд байна, талхаа хувааж авч байна, ургамлын тосоо граммлаж авч байна. Тэгэхэд бид нар энэ асуудлыг хөндөж ярихгүй мөртлөө сайд дар нарын асуудал ярихаар цаг хугацаа аваад сунжраад байдаг тийм шуурхай бол та нар хугацаанд нь 7, 14 хоногт нь шууд тасхийгээд шийдээд яв л даа. Сайдын асуудлыг шийдэхэд 10 секунд хэрэгтэй шүү дээ нарийн ярих юм бол. Энэ хүнийг дэмжиж байна уу, дэмжихгүй юу гэж санал хураахад 10 секунд байдаг шүү дээ. 10 секундэд дэмжээд шийдээд явах бололцоотой шүү дээ. Ийм байдалтайгаар бид нар хол явахгүй л даа. Би нэг  минутаа авъя. 

Ганц жишээ хэлье, та нар магистраль зам гэж байгаа Дархан, Улаанбаатар хоёрын хооронд замыг хар даа, бөөн шороо манан татсан том юм зөөдөг тэрэг шавар шавхайд суусан, уралдаан зарласан. Энэ чинь олон улсын Монголын ганц зам ухаантай юм шүү дээ. Өдийд тэр дээр нэг ширхэг хүрз бариад зогсож байгаа хүн байхгүй шүү. Хуучин цагт вагончик аваачиж тавиад өдөртөө хоол хийж идээд хүрз бариад хоёр хүн зогсож байдаг байсан  юм. Ажил хийе гэвэл та нар нүдэн дээр харагдаж байгаа зүйлээс ажлаа эхэл. Үүнийгээ шуурхайл. Өмнөх ухаж, би төрийн ажлыг өмнө нь алдаж байсан бол засаж залруулж явах ёстой гэж ойлгодог. Түүнээс биш өмнө нь танайх алдаж байсан, одоо манайх үүнийг чинь давтаж байгаа хохино гэдэг тавлах байдлаар явж ард түмнээ басамжилсан байдлаар хандаж болохгүй. Алдаа байвал зас, засаж чадахгүй гэвэл бид нар засаж чадахгүй гэдгээ ард түмэндээ хэлэх ёстой гэж ойлгож байгаа юм. Асуулт алга.

Р.Гончигдорж: -Мэндчилгээ дэвшүүлье. Завхан аймгийн Сонгино сумын 8 жилийн  дунд сургуулийн 1989 оны 20 дахь төгсөлтийн 25 жилийн уулзалтад оролцож байгаа 44 иргэн Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе. 

Тлейхан гишүүн.

А.Тлейхан: -Баярлалаа. Засгийн газрын сайдыг томилох тухай асуудал ярьж байна. Засгийн газрын үйл ажиллагааг ямар байсан бэ гэдгийг хэлье. 2012 онд байгуулсан Засгийн газар маань ихээхэн алдаатай бодлого явуулсан. Хууль зөрчөөд ирсэн, хууль хэрэгжихээ байсан, хоёр гуравхан хуулийн заалт  хэлье. Хөгжлийн банкны тухай хуулийн 8 дугаар зүйлд заахдаа жил болгон Хөгжлийн банкны хөрөнгөөр хэрэгжүүлэх төсөл, арга хэмжээг хаврын чуулганаар Их Хурлаар батлуулна гэж хуульчилсан байдаг. Гэтэл өнөөдөр нэг ч хууль Засгийн газар батлуулахаар оруулж  ирэхгүй. Засгийн газар тогтоолоор шийдэж байгаа нь хууль зөрчиж байгаа хэрэг. Төсвийн тухай хуулийн 28 дугаар зүйлээр 4 жилийн хөрөнгө оруулалтын хөтөлбөрийг батлуулна. 2013 оны нэгдүгээр улиралд багтааж энэ хөтөлбөрийг батлуул гэсэн. Өнөөдрийг хүртэл бид нар Хөгжлийн хөтөлбөр буюу хөрөнгө оруулалтын хөтөлбөр гэж байхгүй урсгалаараа явж байгаа. Хууль зөрчиж байгаа хэрэг. 

Мөн Төсвийн тухай хуулийн 6 дугаар зүйлд Засгийн газрыг өр үүсгэж бүрдүүлсэн бонд бусад эх үүсвэрийг төсвийн бүрэлдэхүүнд оруулж Улсын Их Хурлын  хөрөнгөөр хэрэгжүүлж батлуулж ёстой. Өнөөдөр Чингис, Самурай бондын хөрөнгөөр хийж байгаа нэг юм Их Хурлаар орж ирэхгүй байх шиг байна. Тогтоолоор батлаад явж байх шиг жишээтэй. Энэ бүгдээс харахад Засгийн газар маань Улсын Их Хурлын бүрэн эрхэд халдаж байгаа хэрэг. Нөгөө талд Засгийн газар Их Хурлын дээр гарч суусан ийм байдал ажиглагдаж байгаа. Ийм учраас Монгол Улсын Ерөнхийлөгчөөс хууль санаачилж Засгийн газар, Их Хурлын харилцааг өөрчилье, Их Хурлаас Засгийн газарт хяналт тавих нөхцөлийг бүрдүүлье, Засгийн газрын 19 сайдын 17 нь Их Хурлын гишүүн байгаа, энэ тоог цөөл, багасга гэдэг даалгавар өгөөд байгаа юм. Гэтэл өнөөдөр юу болж байна вэ? Алдаатай бодлогын үр дүнгээр гадаадын хөрөнгө оруулалт маань 50 гаруй хувиар явсан, гадаадын өр сүүлийн 2 жилд 3-4 дахин нэмэгдсэн, үндэсний мөнгөн тэмдэгтийн төгрөгийн ханш 33 гаруй хувиар буурч, өргөн хэрэглээний барааны үнэ 30-70 хувиар өссөн. Ард иргэдийн худалдан авах чадвар муудсан. Ядуурал газар авсан хүрээнд явж байна шүү дээ. 

Засгийн газар их зүйл хийж байна гэж өдөр болгон ярьж байгаа. Аливаа ажлыг хийснээр нь биш, хүрсэн эцсийн үр дүнгээр дүгнэх учиртай. 17 сайдыг  Их Хурлын гишүүнээс тавьснаасаа болж Засгийн газар захирагдахаа байсан, хяналт тавихаа байсан, Их Хурлын хийх ёстой  ажлыг Засгийн газар булааж авдаг байдалд орсон шүү дээ. Та хамгийн баян Ерөнхий сайд, төсвөөс гадуур Хөгжлийн банкны мөнгө байна, Чингис, Самурай бонд гээд 13 их наяд төгрөгийн хөрөнгийг зарцуулж байгаа. Ийм их хөрөнгө зарцуулсан мөртлөө тодорхой үр дүнтэй ажил хийж чадахгүй байна шүү дээ. Эцэст нь өр нэмэгдлээ, амьдралын түвшин буурлаа, худалдан авах чадвар буурлаа гэсэн дүн гарч байгаа юм. Засгийн газрын сайдыг огцруулах асуудал 7  хоногт Байнгын хороо хэлэлцэж дүгнэлт гаргах ёстой гэсэн хуультай. Гэтэл 2 долоо хоног хэлэлцэж чадахгүй яваад байгаа шүү дээ. Сайд томилох болохоор 30  хоногт багтааж хийж ёстой гээд байгаа шүү дээ.

Би нэг л зүйлийг асууя. Их Хурлын гишүүнийг Засгийн газрын гишүүнээр битгий тавиач, өөр хүн тавиач гэж манай Монгол Улсын төрийн тэргүүн танд санал болгосон. Та хоёр нэг намаас сонгогдож гарсан Ерөнхийлөгч, Ерөнхий сайд. Яагаад Ерөнхийлөгчийн саналыг хүлээж авахгүй байгаа юм бэ? Яагаад өөрчлөөд байгаа юм бэ? Та хоёрын хооронд ямар яриа хөөрөө зөрчил байгаа юм бэ? Нийгэм хүлээгээд байна шүү дээ. Тийм учраас Ерөнхийлөгчийн саналыг хүлээж авахгүй яасан юм бэ гэдэг.

Р.Гончигдорж: -Сүүлийн асуулт Ерөнхий сайд.

Н.Алтанхуяг: -Би уг нь Байнгын хорооны хурал дээр ярьсан, Ерөнхийлөгч галын бэлтгэл хангуулахаар оруулж ирээд тэрийг нь та нар хээрийн сургууль хийх гэж байсан чинь дайн болгож хувиргасан энэ хаврын тоглоом чинь тэр болсон шүү дээ. Ерөнхийлөгчийн хувьд буруу юм байхгүй, энэ хуулийг батлаад 2016 оноос хэрэгжүүлье гэж оруулж ирсэн. Тийм заалттай байсан. Тэрийг нь та нар энэ хавар Засгийн газрыг байхгүй болгоно гэж үзсэн. Тэгээд тэр хууль чинь батлагдаагүй шүү дээ. Та надаас асуугаад яах вэ, Ерөнхийлөгч бид хоёрын хооронд ямар ч зөрчил алга, Ерөнхийлөгчийн гэгээн сайхан сэтгэлээр оруулж ирсэн хуулийг нь байлдаан болгож хувиргасан учраас тэр хууль батлагдаагүй. Их Хурал дээрээ хэдүүлээ ярьж байгаад цаашдаа түүнийгээ өөрчилнө гэвэл яриад өөрчилнө биз тэр бол нээлттэй байгаа асуудал шүү дээ. 

Р.Гончигдорж: -Баярлалаа. Гишүүд асуулт асууж дууслаа. Гишүүд саналаа хэлж болно. Санал хэлэх гишүүдийн нэрсийг авъя. Бямбацогт гишүүнээр тасаллаа. Хүрэлбаатар гишүүн. Түрүүн хэлээд явсан хоёр бүлгийн дарга нар уулзалттай байгаа юм. 

Ч.Хүрэлбаатар: -Би Ерөнхийлөгчийг “Том төрөөс ухаалаг төр лүү” шилжье гэдэг саналыг гаргахдаа бусад орнуудын туршлагыг үзсэн юм байна, Монголын төрийн тогтолцооны алдааг харж, бодлогын алдаа Монголын нийгэмд сөрөг нөлөө үзүүлж байгааг харгалзаж үзээд ийм санал гаргасан юм байна гэж бодсон юм. Сая Ерөнхий сайдын өгсөн хариултаас үзэхэд Ерөнхийлөгч маань  наадам хийх гэж байсан чинь дайн болгосон гэж яриад байх юм. Тэгвэл тэр “Том төрөөс ухаалаг төр лүү” шилжинэ гэж ярьж байсан бол найр наадмын асуудал байсан юм уу? Засгийн газар үүнийг сүр дуулиантайгаар хүлээж авч ёслол хийгээд аймаг орон нутаг, хүн болгон руу ухаалаг байна шүү гэдэг мессеж тараагаад байсан. Энэ бүгд худлаа байсан юм уу? Тоглоом байсан юм уу? Хэрвээ Монголын ард түмнээр тэр дотроо парламентаараа тоглож байсан бол тоглоом байсан юм гэдгээ  хэлээд Засгийн газар тоглоом байсан юм шүү дээ. Та нар үүнд битгий итгээд бай гэж хэлэхгүй яасан юм бэ? Гэнэн хонгор юм болохоор бид нар итгээд нээрээ өнгөрсөн хугацаанд Монголын төрд болохгүй бүтэхгүй байсан зүйл үүнтэй холбоотой юм байна гэж явж ирсэн, итгэсэн. Итгэл үнэмшлээрээ ярьцгаасан. 

Тэгэхээр энэ удаад болохгүй юм байна, засах байх гэж ойлгож байсан чинь Баттулга сайд саналаараа өөрөө дээлээ тайлаад оронд нь хэнийг оруулж ирэх бол гээд сууж байсан чинь танхим дотроосоо хүн оруулаад, өнөөдөр Монгол Улсын эдийн засаг хямралтай байгаа нь Засгийн газрын алдаатай бодлого, энэ алдаатай бодлогыг нь засаж чадаагүй Их Хурал хариуцлага хүлээх ёстой. Их Хуралд нь Их Хурал шиг ажиллаж чадаагүй, Засгийн газар нь Засгийн газар шигээ ажиллаж чадаагүй. Их Хурал нь Их Хурал шиг ажиллах нөхцөл бололцоог нь хангаж өгөөгүй. Ийм учраас бид нар бараа бүтээгдэхүүний үнийг тэнгэрт тулгаад, ард иргэдийнхээ амьдралыг доош нь тавиад туучихсан, аж ахуй нэгжүүд нь дампуурчихсан, нэг доллар нь 1830 төгрөг  хүрчихсэн, аж ахуй нэгжүүд нь үүд хаалгаа хаачихсан, эрх мэдэлтнүүд нь дураараа дургичихсан, хөрөнгө оруулагчид Монгол Улсаас дайжаад зугтаад 2016 он  хүртэл харъя даа гэсэн байдалтай болчихсон байна шүү дээ. Тэгэхээр бид нар үүссэн нөхцөл байдалдаа зөв дүгнэлт хийж нэг хоногийн өмнө ч гэсэн засмаар байгаа юм. Тэгэхээр төрийн институц хоорондын ялгаа эрх мэдлийг нь сайтар салгаж өгч, асуудлаа шийдэж явахгүй бол болохгүй байгаа юм. Түвдэндорж гишүүний хувь хүний хувьд хэлж ярих зүйл бидний хувьд алга байна л даа. Үг хэлэхдээ нэг үг хэлдэг, дараа нь үйлдэл нь тэр хэлсэн үгийнхээ эсрэг яваад байхаар Монголын нийгэм чинь Монголын төрд итгэхгүй байна шүү дээ. Та бүгдийг амьдрал сайхан байгаа гээд ярихаар гадуур хүмүүс шоолж инээж байна шүү дээ. Шоолно, дараа нь энэ чинь үзэн ядалт болно, ингээд Монголын ард түмнийг хэдэн хэсэгт хуваагаад шаардлага бидэнд байгаа юм уу? Үүнийгээ нэг хоногийн өмнө ч гэсэн засаад явах нь Монголын төрийг төлөвшүүлэх, тогтворжуулах, Монголын улс төржсөн байдлыг бага ч гэсэн хэмжээгээр буулгахад хувь нэмэр үзүүлнэ гэж үзэж байгаа юм. 

Би өнөөдөр Гончигдорж даргыг хурлаа хариуцлагагүй удирдаж байна гэж ойлгож байгаа юм. Тэгж ч үзэж байгаа юм. Өглөө бүх юм хэвийн байдлаар явах байтал дан улс төржсөн байдлаар Их Хурлын гишүүдийн эрх ашигт шууд хөндлөнгөөс оролцож хуралдаад өглөөний уур амьсгал өөр болж байгаа шүү дээ. Тэгэхээр бид нар энэ асуудал дээр Үндсэн хуулийг агуулгаар нь зөрчсөн, Улсын Их Хурлын дэд даргын хууль зөрчиж байгаа энэ үйл явдлыг бид нар тэвчиж өнгөрөөж болох юм уу? Цаашдаа өөрсдөө хууль зөрчсөн зүйл дээр нь ороод баахан үг хэлдэг, дараа нь кноп дараад яваад байж болох юм уу? Тэгэхээр Их Хурлын дэд даргыг өнөөдрийн  хуралдаан, уур амьсгалыг орвонгоор нь эргүүлж хаясан хүн гэж үзэж байна. Хууль байдаг юм бол бүгдэд нь  хэрэгжих ёстой. Батбаярт ч тэр хууль үйлчлэх ёстой, Түвдэндоржид ч үйлчлэх ёстой. Түүнээс биш Батбаярт үйлчилдэггүй хууль Түвдэндоржид үйлчлүүлэх гээд зүтгээд байгаа юм биш шүү дээ. Хуулиа ялгахгүй бүгдэд нь эрх тэгш үйлчилдэг байхыг бид нар шаардаж байгаа юм. 


Р.Гончигдорж: -Энхтүвшин гишүүн.

Ө.Энхтүвшин: -Ерөнхий сайдын яриад ийм юм их гарах юм, Их Хурал ажил хийгээсэй, Ардын намынхан саад болохгүй байгаасай гэж, энэ хаврын  хэлэлцсэн юм дээр удсан асуудлыг аваад үзвэл Ардын нам санаачлаад оруулаад гацаагаад байгаа юм байхгүй шүү. Дан, давхар дээл гээд байгаа чинь Монгол Улсын Ерөнхийлөгч өргөн барьсан асуудал. Тэмүүжинг огцруулна гэдэг чинь эрх баригчдын нэг Баасанхүүгийн өргөн барьсан асуудал шүү дээ. Баттулга өөрөө өргөдлөө өгөөд ярьж байгаа асуудал. Та бүхний дотроос тавьж байгаа асуудал. Үүн дээр бид нар ярьж байна. Үнэхээр хүсэл байгаа бол өнөөдрийн хэлэлцэж байгаа асуудлыг эвтэйхэн шийдчих хэрэгтэй байсан юм. Үүний өмнө Ерөнхийлөгчийн өргөн барьсан хуулийг ярьж байхад Засгийн газар огцрох гээд байна гэж ярьсаар байгаад тэгсэн. Тэрийг нь тэгж ойлгоё, тэгвэл өнөөдөр үүн дээр гадна талаасаа тавихад яагаад болохгүй байгаа юм бэ? Үнэхээр хүсэж байгаа л юм бол ухаалаг төр Монголд хэрэгтэй гэж үзээд байгаа бол үүнийг яагаад шийдэж чадахгүй байгаа юм бэ? Ингээд үүгээр хүсэлгүй байна гэдгийг эрх баригчид та бүхэн олон түмэнд нотолж байгаа хэрэг  л дээ.

Хоёрдугаарт, та бүхэн дандаа барьцсан юм яриад байгаа юм, өш санасан ч гэх юм уу, барьцсан, та нар тэгж байсан 20 жил бид нарыг лааз өшиглүүлсэн, та нар өмнө нь тэгж байсан, одоо бид нар тэгнэ гэж, үнэхээр улс орныг аваад явъя гэж байгаа улс төрийн тулхтай, өөрийн бодлоготой хүчин мөн юм бол тийм юм ярих ёсгүй юм. Болохгүй байгаа бүхнийг нь засаад явахыг бэлтгэгдсэн тулхтай стратегитай улс төрийн хүчин гэж үзнэ. Үүн дээр тийм юм яриад байх юм. Та нар болж байсан юм чинь бид нар яадаг юм бэ гэж үнэхээр болохгүй байгаа бол үүнийгээ өөрчлөөд явъя гэж байгаа шүү дээ. Шинэчлэл гэдгийг юу гэж ойлгодог вэ гэхээр өнгөрсөн хорин хэдэн жилийн хугацаанд амьдрал, нийгмийн практикаар шалгагдаад энэ болж байна, энэ болохгүй байна гээд олж хараад болохгүй байгаа зүйлээ өөрчлөхийг хамгийн түрүүнд шинэчлэл гэж үзэж байгаа. Та бүхэн бүхнийг шинэчлэл гээд байгаа шүү дээ. Бүгдийг шинэчилнэ, зөвхөн Нацагдоржийн шүлэгт байдаг шиг нарыг хэвээр үлдээгээд бусдыг нь бүгдийг нь шинэчилнэ гээд байгаа юм. Үнэхээр болохгүй байсан бол өөрчлөх ёстой шүү дээ. Тийм хүсэл үүн дээр байхгүй байна. Гуравдугаарт, Ерөнхий сайд та бас үе үе үгийн алдаа гаргах юм. Олон түмний судалгаа ямар хамаатай юм бэ гэх юм, Улсын Их Хурал, Засгийн газар чинь олон түмнийг санал бодлыг судалж байж тэд нар юу хүсэж байна вэ, тэрийг нь мэдэж байж үйл ажиллагаагаа явуулж бодлогоо тодорхойлдог юм байгаа биз дээ. Тэгэхгүйгээр олон түмний санал бодол ямар хамаатай юм бэ? Гэж ярьж байгаа чинь Засгийн газар Их Хурлын дээгүүр гарсан одоо дээр нь ард түмнийхээ дээр нь гарна гэсэн санаархал сая илэрхийлэгдлээ гэж бодож байна. Судалгааны дүнг маш тодорхой хэлсэн. Үнэхээр тийм л байна лээ. 87 хувь  нь дэмжихгүй гэж олон түмний 2000 гаруй хүний дунд хийсэн судалгаагаар тэгэхээр энэ ямар хамаатай юм бэ гэхээр хэний төлөө юуны төлөө ажиллаж байгаа Засгийн газар, юуны төлөө ажиллаж байгаа Засгийн газар байх вэ? 

Сонин юм ингээд та үе үе хэлчих юм. Гончигдорж дарга түрүүн сонин юм хэллээ. Нэг цаг нэг минутын өмнө Түвдэндоржийг тавимаар байна. Тэгэхээр үүний цаана юу бодож байв гэхээр 100 хоногийн дотор Засгийн газар маань баахан өмч хөрөнгийг хувьчилна гэж жагсаалт оруулаад ирж байгаа юм байна лээ. Ерөөсөө 100 хоногийн дотор тусгай хамгаалалттай зарим газрыг гаргаж дайрч орно, баахан өмч хөрөнгийг эзэнжүүлнэ гэдэг нэрийдлийн дор хувьчилж авах зүйл хийх гэж байна. Энэ хувьчлалын ажлыг түргэн шуурхай хийлгэх хүн бол Түвдэндорж болж тодрох юм байна. Тийм учраас Түвдэндоржийг хурдан тавья гэж байгаа юм байна. Яагаад гэхээр Төрийн өмчийн  хороо сайдын мэдэлд байгаа. Баахан жагсаалт оруулаад ирсэн байна лээ Засгийн газар. Ахмадыг ганц үнэ төлбөргүй эмчилдэг сувиллын газрыг хүртэл хувьчилж авна гээд оруулаад ирсэн байна. Том жижиг гэхгүй бүгдийг ялгахгүйгээр хувьчилж авна гээд оруулаад ирсэн байна. Энэ бодлого байгаа учраас яараад байгаа юм уу даа. Түүнээс биш..

Р.Гончигдорж: -Хэн юунд яардгийг өөрсдөө дотроо бодож бай. Батзандан гишүүн.

Ж.Батзандан: -Өглөөний 9 цагаас хойш энэ танхимд болж байгаа процесс, гишүүдийн  хэлж байгаа үгийг анхааралтай харлаа. Манай сөрөг хүчний амнаас сайхан ч үг гарч байна, муухай ч үг гарч байна. Гэхдээ нэг зүйлийг энэ танхимд сууж байгаа бүх хүн ойлгох хэрэгтэй. Эрх баригчид чөтгөр шиг муухай болчихсон, сөрөг хүчин бурхан шиг сайхан болсон зүйл байхгүй. Давхар дээлний асуудлыг энэ танхимд эрх баригч, сөрөг хүчин гэхгүйгээр манай гишүүд эрүүл саруулаар хандаж чаддаг байсан. Олон асуудал дээр энэ танхимд байгаа гишүүд намчрахгүй асуудалд хандаж чаддаг гэдэгт итгэдэг. Өнөөдөр сөрөг хүчин өнгөрсөн асуудалтай хэт их зууралдаж байна. Давхар дээлний асуудлыг бид нам харгалзахгүй асуудал яриад эцсийн цэгийг нь тавьсан. Цэг тавьсан тэр асуудал яригдаад дууссан гэж бид ойлгож байгаа. Тийм учраас Засгийн газар, Ерөнхий сайд өөрийн бүрэн эрхийн хүрээнд дараагийн сайдын асуудлыг оруулж ирж байгаа гэж би ойлгож байна. Энэ хүрээнд энэ асуудлыг ярьж байхад хэлэхгүй өнгөрч болмооргүй өрөг хүчиндээ хандаж хэлэх хэдэн зүйл байна. Дэлхий дээр байгаа сөрөг хүчнийг хоёр хуваадаг юм. Бүтээлч сөрөг хүчин байх уу, нураагч сөрөг хүчин байх уу, хөгжлийн урагш түрдэг сөрөг хүчин байх уу, хойш нь татдаг сөрөг хүчин байх уу, шүүмжлэгч сөрөг хүчин байх уу, хамтрагч сөрөг хүчин байх уу гэдгээ манай сөрөг хүчин бодох хэрэгтэй. Би ч бас сөрөг хүчин байсан. Гудамжинд олон жил жагсаж байсан, намайг жагсаж байхад тухайн үеийн эрх баригчид энэ үгийг хэлдэг байсан. Сөрөг хүчинд бас нэг том өвчин байдаг юм. Хардах өвчин, хартай авгай шиг болдог. Манай сөрөг хүчний хартай авгай шиг шинж чанар хэрээс хэтэрч байна гэж би харж байна. Тийм учраас илүү бүтээлч, хөгжлийн урагш нь түрэгч, хамтрагч сөрөг хүчин байгаасай билээ гэж би та бүхнээс хүсье гэж бодож байна. 

Түвдэндорж даргын хувьд нэг зүйл хэлье. Би Түвдэндорж даргад өөртөө нь уулзаад хэлсэн. Давхар дээлний асуудлаа шийдвэл таныг дэмжихэд бэлэн байна. Давхар дээл дээр ямар байр суурь баримталсан тэр байр сууриа барина гэж Түвдэндорж даргад хэлсэн. Түвдэндорж дарга өмнө нь Их Хурлын гишүүн байсан. Хууль зүйн байнгын хороог удирдаж байсан. Батлан хамгаалахын сайд байсан, энэ хүнд төрийн ноён нуруу, төрийн ажлыг хийгээд явах туршлага дадлага мэдлэг чадвар байгаа гэдгийг би ойлголоо. Тэр тусмаа Түвдэндорж даргын Монголын ардчилалд, Ардчилсан намын хөгжилд оруулсан  хувь нэмрийг олон хүн өндрөөр үнэлнэ гэдгийг индэр дээрээс хэлэхийг хүсэж байна. Энэ хүний муу талыг харахаасаа илүү сайн талыг ярих нь зүйтэй байх. Түвдэндорж гэдэг энэ улс төрчийн амнаас эх оронч үзэл, үндэсний эрх ашгийн тухай бодлогууд их гардаг гэдгийг мэднэ. Эрүүл мэнд нь дааж чадах юм бол сайдын ачааг үүрч чадах хүн гэж бодож байгаа. Улсын Их Хурлын гишүүд олонхоороо энэ асуудлыг шийдэх ёстой. Түвдэндорж даргад ажлын өндөр амжилт хүсэн ерөөе. Санаачилгатай, дайчин ажиллаарай гэж хүсэх байна.

Р.Гончигдорж: -Лүндээжанцан гишүүн.

Д.Лүндээжанцан: -Тэгэхээр би өнөөдөр юм ярихгүй гэж бодсон  хүн л дээ. Гэтэл өглөөнөөс эхлээд юм хурцдаад явчихсан. Парламентат ёс гэдэг юмныхаа утга учрыг ойлгомоор санагдаад байгаа юм. Энэ дотор давхар хашаад Засгийн газрын гишүүн болох бодолтой хүмүүс байгаа байлгүй дээ. Эр хүний дотор эмээлтэй хазаартай морь гэж яагаад энэ асуудал гарах вэ гэхээр үндсэн ерөнхий асуудлаа зөв шийдэхгүйгээс болоод асуудал гарч ирсэн. Би юмаа ойлгуулж чадаагүй юм байлгүй л дээ. Мушгиад байна л даа. Үндсэн хуулийн болно гэдэг үгэн дээр их тоглож байна л даа. Үндсэн хуулиар Их Хурлын гишүүн Засгийн газрын гишүүнээр давхар байна гэсэн заалттай байвал гаднаас тавихыг хориглосон заалттай байвал бид маргаад байх юм алга яг Үндсэн хуулиараа яривал, Үндсэн хуулийн ерөнхий агуулга бол болно гэж заагаад тэгээд тодорхой хэмжээ хязгаартайгаар бүтээлчээр хэрэглэх тухай асуудлыг ярьж байгаа шүү дээ, Батзандан гишүүнээ. Энэ бол бүтээлчээр хандах, Үндсэн хуулийн ерөнхий үзэл баримтлал бол төрийн эрх мэдлийг тэнцвэртэй хуваарилах, харилцан хяналттай байх тухай асуудал байгаа юм. Тэгэхээр байх ёстой, байгаагийн хоорондын тохирооны асуудал, жам ёсны эрх ба позитив эрхийн асуудал гээд ярьсан л даа. Үүнийг би лекц яриад ойлгохгүй учраас яриад яах вэ, Ерөнхий сайд үүнийг мушгиж тайлбарлаад байгаа юм. Би юу гэж ойлгосон бэ гэхээр Үндсэн  хуулийн заалтыг органик хуулиар зохицуулж болох уу, үгүй юу гэдэг маргааны асуудал. Органик хуулиар зохицуулах асуудлын удаа дараагийн оролдлого юунаас болоод мухардалд ороод унаад байгаа вэ гэхээр улс төрийн намын амбицаас болоод байгаа юм. 


Бид өмнө нь өргөн барьсан хэлэлцэгдэхгүй байсан. Харин Ерөнхийлөгч өргөн барьсан тулдаа хэлэлцэгдэж эргэлтэд орсон. Тэгээд үр дүнд хүрээгүй. Тэгэхээр дараа нь Үндсэн хуульд очоод зарга үүснэ гэж та тайлбарлаад байна. Ийм юм гарахгүй. Зарга гарна шүү дээ. Үндсэн хуулийн цэц хэлэлцэнэ, тэгээд  эцсийн шийд гаргана. Тэнд мухарлаад зөрчсөн, зөрчөөгүй байна гэж гарсны дараа Үндсэн хуулийн асуудал гарцаагүй яригдана. Энэ тохиолдолд органик хуулиар Үндсэн  хуулиа угаасаа тайлбарлаад явж ирсэн юм. Их Хурлын хууль, Засгийн газрынхаа хуулиар гэдгийг хэлье. Би өнөөдөр зөвхөн зарчим ярьж байна. Энэ асуудлыг олон түмний санаа бодол, нийгмийг сэтгэл зүй, өмнөх нь хүн нь давхар байна гэдгийг больё гэж гарсан байхад дахиад үүнийг оруулаад ирж байгаа, Монгол Улсын төрийн тэргүүн Ерөнхийлөгч энэ асуудал дээр зөвшөөрөхгүй байна гэдгээ хэлсэн байхад шууд зөрж орж байгаа нь Ерөнхий сайд болоод Ардчилсан намын бүлэг зөрүүд байдлаар хандаж байна гэсэн ийм асуудал байгаа юм. Үндсэн хуулийн заалтыг бүтээлчээр хэрэглэхдээ юуг баримтлах вэ гэхээр жам ёсны эрх гэдэг юм заавал байдаг юм. Шударга ёс гэдэг юм заавал байдаг юм. Зүй ёс гэдэг юм заавал байдаг юм. Энэ бүхэнтэй зөрчилдөөд байгаа юм. Тэгэхээр сөрөг хүчин сөрж байх гэдэг утгаараа биш, ийм юмыг хэлэхгүй бол сөрөг хүчин үүргээ биелүүлээгүй болж байгаа юм. Ингээд бид энэ асуудлаар Үндсэн хуулийн суурь тулгуур асуултын цагаан толгойг улс төрчид, хууль тогтоогчид ойлгодог баймаар байна гэдгийг хэлмээр байна. Би энэ яваад өгөх юм байх гэж бодсон, үнэн хэрэг дээрээ зарчмын маргаан болоод хувирлаа. Бодвол олонх асуудлаа аваад гарах байх л даа. Тэр бол ойлгомжтой. Гэлээ гэхдээ Монголын парламентат ёс цаашаа хөгжиж, төрийн эрх мэдэл зөв хуваарилалттай байж, үүнийгээ бид үйл ажиллагаагаа залж зөв явуулах нь Монголын төрийн тогтвортой байдал, цаашдын хувь заяанд чухал ач холбогдолтой учраас протоколд ч болтугай орог гэж хэлэхээс өөр аргагүй. 


Р.Гончигдорж: -Г.Баярсайхан гишүүн.


Г.Баярсайхан: -Би бас эхний ээлжид залруулга хийе гэж бодож байгаа юм. Түрүүн Энх-Амгалан гишүүн тухайн салбар 2013 оны биелэлт 34 хувьтай гэж ийм тоо хэлж байна л даа. Та үүн дээр ташаа мэдээлэлтэй байсан байна гэдгийг хэлмээр байна. 78 хувьтай байгаа нийт 60 арга хэмжээ зохион байгуулахаар төлөвлөсөн байсан, 5 бүлгээр нь яривал хүнд аж үйлдвэр, хөнгөн, хүнс, мал аж ахуй, газар тариалан гээд тоог нь хэлж болохоор байгаа юм. Тэгэхээр Их Хурлын чуулган дээр хэдий Их Хурлын гишүүн хариуцлага хүлээхгүй ч гэсэн олон нийтэд зөв үнэн мэдээлэл түгээж байх нь бидний үүрэг гэдгийг ойлгох хэрэгтэй. 


Хамтарсан Засгийн газрыг эргээд саная. Хойгуур сууж байгаа гишүүд сүрхий шүүмжилж байна. Миний санахад хамтарсан Засгийн газрын үед сайд нараа сольж, голж байсан. Тухайн үед өнөөдөр шүүмжлээд байгаа гишүүд өөрсдөө уухайлаад дэмжиж байсныг санаж байна. Норовын Алтанхуяг сайдтай шинэчлэлийн Засгийн газрыг хувьдаа бодоход дэлхийн зах зээлийн үнийн уналттай үед засаг барьж байгаа нь азгүй байна л даа. Гэхдээ ийм үед сөрөг хүчин эрүүл саруул хамтраад ажиллах зайлшгүй шаардлага байна. Та бүхний улс төрийг харж байхад Энхтүвшин дарга  хэлээд байна. Бид танайхыг боломжийн бүх чадлаараа дэмжиж байгаа гэж байна. Тийм биш л дээ Ардын нам маань хөгжил, урагшаа явах хөгжлийн чөдөр тушаа болоод байна. Надад ингэж хэлэх үндэслэл байгаа, яагаад вэ гэхээр “ЭЗЭН-100” хөтөлбөрийн хоёр чухал зүйл байна. Ашигт малтмалын тухай хууль, нөгөөдөх нь Газрын тухай хууль. Бид ажлын хэсэгт бүгд ойлголцоод мөр мөрөн дээрээ алгадаад салдаг. Бүх зүйл дээр тохирлоо гэж, Ашигт малтмалын хууль уул уурхайн салбарт шинэ түлхэц өгөх, шинэ хуудас нээх, яг нарийн ярих юм бол эдийн засгийг сэргээх хамгийн гол хөшүүрэг гэж би хувьдаа ойлгож байгаа юм. Тэгэхээр та бүхэн Ашигт малтмалын тухай, Газрын тухай хуулийг улс төрийн зорилгоор бас л гацааж байгаа. Газраа эдийн засгийн эргэлтэд оруулъя. Бид бэлчээр хувьчилъя гэсэн зүйл ерөөсөө яриагүй шүү дээ. Гадныханд газрыг эзэмшүүлээд өмчлүүлье гэсэн зүйл ерөөсөө яриагүй. Та бүхэн бид нарыг дэндүү хардаад байна. Энэ хоёрыг хийвэл эдийн засаг энэ намраас босоод ирнэ. Ардчилсан намыг хүндрэлтэй байгаа дээр нь дэвсээд авъя гэсэн ийм зүйл харагдаад байна л даа. Ардын намын нөхдүүд маань ганц сайдын томилгоо дээр асар том улс төр хийж байна. Би сүүлийн 6 жил парламентад суулаа, нэг сайдыг  нэг салбарыг бүтэн өдөр  багтахгүй та бүхэн хар будгаар будаж дайрч байна шүү дээ. Зүй ёсоор үүнийг дэмжээд ажил хэрэгч саналаа хэлээд явуулах ёстой гэж би хувьдаа бодож байгаа юм. 


Өмнөх Их Хурлаар Гадаадын хөрөнгө оруулалтын тухай хуулиас эхэлсэн шүү дээ. Гадныхан үргээд явсан. Сая манай гишүүд маань ярьж байна. Хойдохоо хараад яах вэ, урагшаа хамт хараад явъя гэж байна. Ингээд өнгөрсөн зүйлийг яриад явах юм бол асар их танай манайд буруу юм байгаа байх. Би Түвдэндорж даргыг дэмжиж байгаа. Салбарыг илүү сайн судлах хэрэгтэй. Бодлогоо яаралтай оруулж ирэх хэрэгтэй. Вакцины нөөцөө сайн анхаарч ажиллаж яваарай гэдгийг  хэлье. Цаана чинь рапсын талбайг өнгөрсөн жилийнхээс 6 хувиар бууруулсан байна. Ирэх намар ургац арвин хурааж авах бололцоо боломж нь бүрэн байгаа гэдгийг хэлье. Ганц сайдын асуудал дээр улс төр хийгээд явах хэр зохистой юм бол гэдгийг хэлмээр байна. Та хэд маань ажил хэрэгч хандаач. 


Р.Гончигдорж: -М.Энхболд гишүүн.


М.Энхболд: -Би Ерөнхий сайдад хандаж хоёр зүйл хэлмээр байна. Ерөнхий сайд улс төрийн зүтгэлтэн, Монгол Улсын Ерөнхий сайдыг хоёр хийлээ. Тэр нийгмийг зүтгэлтэн болж байгаа. Сайн муу ажилласныг ард түмэн дүгнэж байгаа байх. Тэгэхдээ ийм хүн аливаа асуудалд нэг зарчмыг барьж ажилладаг. Асуудал болгонд зарчим байр суурь нь өөрчлөгддөггүй ингэж ажиллах ёстой. Дөнгөж хэдэн минутын өмнө дан, давхар дээлийг тайлах хуулийг Ерөнхийлөгч зөв зүйтэй хуулийг 2016 оноос хэрэгжүүлэхээр оруулж ирсэн. Сайхан зүйл байсан. Гэтэл үүнийг Ардын нам 2014 он болгоод энэ хуулийг завхруулсан гэж ярьж байгаа юм. Гэтэл өнөөдөр Ерөнхийлөгч болж байгаа асуудал дээр мөн энэ байр суурь зарчмаа бариад Улсын Их Хурлын гишүүн Үйлдвэр худалдааны сайдаар байж болохгүй, дахин зөвшилц гэсэн ийм байр суурь илэрхийлсэн байгаа юм. Гэтэл та болохоор өнөөдрийн илэрхийлсэн байр суурийг нь хүлээж авахгүй, өчигдөр илэрхийлж байсан байр суурийг сайн сайхан байр суурь байсан гэж ингэж өөрийнхөө оруулсан асуудалд тааруулж асуудлыг тайлбарладаг энэ байдлаа болих хэрэгтэй. Ерөнхий сайд хүн нэг зарчимтай ажиллах ёстой. Нэг зүйлд баярлаж байна. Манай Ерөнхий сайд Энхболд даргаа өмнөх Засгийн газарт чинь бид нар олуулаа Их Хурлын гишүүн байсан биз дээ гэж хэлж байна. Та өнгөрсөн хоёр жилийн туршид дандаа өмнөх Засгийн газар гэж ярьсан хүн шүү дээ. Өмнөх Засгийн газарт би таныг байгаагүй гэж боддог шүү дээ. Хоёр жил таны наад суудал дээрээс ярьж байгааг чинь сонсоод энэ хүн өмнөх Засгийн газарт байгаагүй юм байна гэсэн итгэл үнэмшилтэй болоод байгаа шүү дээ. Бүтэн хоёр жил өмнөх Засгийн газар гэж муухайгаар яриад өнөөдөр Энхболд даргаа бид хоёр нэг кабинетад сууж байсан гэх юм. Ингэж байр сууриа өөрчилж байх нь төрийн том  хүнд зохихгүй. Та цаашдаа өөрийнхөө холбирдог байр сууриа өөрчилдөг байдлаа засаач гэж таны өмнө Ерөнхий сайд хүний хувьд зөвлөж байна. 


Өнөөдөр Улсын Их Хурлын үйл ажиллагаа юу болж байна вэ? Хугацаагүй завсарлага авдаг байсан олонхоороо түрж байгаад 5 хоногийн завсарлагатай болгосон. Өнөөдөр завсарлага авах эрхгүй болгосон. Монголын ард түмний 40 орчим хувийн саналыг авсан Монгол ардын нам парламентад завсарлага авах эрхгүй боллоо. Тэгээд цаг хугацаатай асуудал болохоор завсарлага авч болдоггүй гэж хурал даргалагч айлтгах юм. Тийм дэг хаана байгаа бэ? Тэгвэл өнөөдөр 30 хоногийн дотор шийдвэрлэх ёстой асуудлыг өнөөдөр завсарлага авахад дараагийн 7 хоногт шийдэхэд өргөн барьснаасаа хойш 14 хоногийн дараа шийдэгдэж байгаа хэрэг. Тэгвэл 7 хоногийн хугацаатай асуудал 15 дахь хоног дээрээ хагас сар болоод байхад яагаад хугацааны зарчмаа баримтлахгүй байгаа юм бэ? Ингэж Их Хурлын үйл ажиллагаанд өөрийнхөө үзэл бодлоор удирдаж таарахгүй. Улсын Их Хурлын үйл ажиллагаа ямар явагдаж байгааг Монголын ард түмэн харж байгаа. Би ичиж байгаа юм, Монголын ард түмэн, төр дампуурчээ. Өнөө өглөөний болсон байдлаас ичиж байна. Яагаад сөрөг хүчнээ сонсоод хэлэлцэх эсэх асуудал дээрээ оруулах оруулахгүйгээ яриад явж болдоггүй юм бэ? Улсын Их Хурлын үйл ажиллагаа ийм болж байгаа явдал бол Улсын Их Хурал хяналт тавих чадвараа алдсантай холбоотой. Энэ нь юутай холбоотой вэ гэхээр Улсын Их Хурлын 17 гишүүн Засгийн газарт сууж байгаатай холбоотой. Засгийн газарт хөтлөгдсөн хууль тогтоох дээд байгууллага болж Үндсэн хуулийн зарчим алдагдаж байна. Тэгээд энэ алдаатай байдлаа засаж залруулаач гэж ард түмэн, олон түмэн саналаа илэрхийлэхээр тэр судалгаа, ард түмний санал бодол хамаагүй гэж байна. Бид ард түмний санал бодлыг авахгүй, сонсохгүй яваад байвал дүнгээ тавих цаг болох байх, дөхөж байгаа шүү. 


Р.Гончигдорж: -Хаянхярваа гишүүн.


Д.Хаянхярваа: -Тэгэхээр гишүүд нэлээн ярилаа л даа. Бид нарын өнцгөөс харахад ийм юм ойлгож сууна л даа. Бид нар тарааж өгдөг материал, эрх баригч нарт тарааж өгдөг материал хоёр өөр юм өгөөд байдаг юм биш биз дээ? Түрүүн Гарьдхүүгийн Баярсайхан гишүүн ийм юм ярьж байсан Энх-Амгалан гишүүн худлаа ярилаа гээд Монгол Улсын Засгийн газрын 2012-2016 оны үйл ажиллагааны хөтөлбөрийн хэрэгжилт гээд ногоон ном тараасан байна. Энэ номын танилцуулга гэсэн хамгийн эхний нүүрэн дээр үйлдвэржүүлэх чиглэлээр 34.4 хувь, ноос ноолуур, арьс ширний чиглэлээр хэрэгжүүлэх бодлого 36.6 хувь, уламжлалт мал аж ахуй, мах сүүний хэрэгжүүлэх бодлого 45 хувь гэж цагаан цаасан дээр хараар хувийг нь бичсэн байх юм. Тэгэхээр бид нарт ийм ном өгдөг, эрх баригчид өөр номтой байдаг юм уу гэсэн нэг хардлага төрж байна. Энэ бол хардах үндэс. Юмаа үзэж харж, уншиж мэддэг бол үүнийгээ хараад яривал зүгээр байна. 


Хоёр, бид нарыг өнгөрсөн хоёр жилийн хугацаанд чөдөр тушаа боллоо гэдэг юм их ярьж байна. Би асууя, ямар юм дээр чөдөр болсон юм бэ, ямар юм дээр тушаа болсон юм бэ? Та нар нэрлэ, Чингис бондыг авчраад тараасан, бид нарын оролцоо байсан уу байгаагүй, Үнэ тогтворжуулах хөтөлбөр хэрэгжүүлсэн үү бид нарын оролцоо байсан уу? Байгаагүй. Самурай бондын авчирч тараасан уу тараасан. Бид нарын оролцоо байсан уу байгаагүй. Эдийн засгийн ямар том арга хэмжээ авч та нар хэрэгжүүлэх гээд Монгол ардын намын бүлэг тэрийг чинь дундуур нь тас цохиод явуулсангүй вэ? Ичих хэрэгтэй шүү дээ, ийм юм ярихдаа. Ер нь ичиж сурах хэрэгтэй. Өнөөдөр улаан цагаандаа гартал худлаа яриад байж болохгүй. Ард түмэн мэдэж байгаа. Та бүхний явуулж байгаа бодлого зөв байна уу, буруу байна уу гэдгийг би Ерөнхий сайдад  хандаад нэг зүйлийг хэлье. Улсын Их Хурлын гишүүдэд Монголбанкны эхний 5 сарын тайлангийн гүйцэтгэлийг та өөрөө танилцсан байх, энэ Их Хурлын гишүүддээ танилцуулаад үзээрэй. Төсвийн гүйцэтгэлээ танилцуулаад үзээрэй. Эдийн засаг гэдгийг дэлхийн улс орнууд үнэлэхдээ макро эдийн засгийн үндсэн түвшний 5 том үзүүлэлтийг хараад энэ оронд цаашдаа итгэж болох уу, болохгүй юу? Энэ орны эдийн засаг зөв явж байна уу, буруу явж байна уу, бодлого нь зөв байна уу, буруу байна уу гэдгийг чинь томьёолж тодорхойлдог олон улсын хэмжээнд байдаг үзүүлэлтүүд байдаг юм гэнэ. Тэгэхээр Монголбанкны эхний 5 сарын гүйцэтгэлийг надад хуудсаараа байгаа, би энд тоо ярихгүй, Ерөнхий сайд та олонхын бүлэг дээрээ танилцуулаад, өөрөө сайн ухаж хараад энэ юу болж байна вэ гэдгийг хараарай. Өнөөдөр энэ улс орны эдийн засаг хоёр хууль баталвал босоод ирнэ гэж нэг гишүүн хэлж л байна. Тийм биш болсон юм шиг байна шүү Ерөнхий сайдаа. Бид нар ухаан зарахгүй бол болохгүй байх.


Дөрөвдүгээрт, би юу хэлэх гээд байна вэ гэхээр бүтээлч, шүүмжлэгч, нураагч ийм сөрөг хүчин байдаг гэнэ. Сөрөг хүчин янз бүр байж болдог байх. Гэхдээ эрх барьж байгаа хүчний засаглах ухаан, хамтарч ажиллах ухаан, уламжлалаа хадгалж үлдэх ухаан, тэгээд Монголын хөрсөн дээр бий болсон сайн сайхан юмыг өвлөж хөгжүүлэх ухаан олон зүйл эрх баригчдаас  хамааралтай. Бид бүхнийг мануухай, мангас мэтээр үзээд ямар  нэгэн асуудал дээр зөвшилцөл, хамтраад ажиллах тухай асуудлаар санаачилга хэзээ хаана гаргасан бэ гэдгийг өөрсдөөс чинь асуумаар байгаа юм. Өнөөдрийн хуралдааны эхлэлийг хар, байж байгаа хар. Хамтарч нийлж, нэгдэж ажиллах олон асуудал байна гэдэг дээр бид нар санал нэгдэж байгаа юм. Энд олон гишүүн хоорондоо ярьдаг, хэлэлцдэг юм байгаа. Хамгийн гол нь Алтанхуяг даргаа, би танаас хичээнгүйлэн нөхөр ёсоор хүсэж байна. Ер нь санаачилга таны гарт байх ёстой байх. Эрх баригч хүчин, Ерөнхий сайд, намын дарга улс орныхоо эдийн засгийг том  хөрс сууриар нь хараад дараа  нь бодлогоо яаж авч хэрэгжүүлэх вэ гэдгээ ярьж хэлэлцэх цаг үе ирсэн гэдгийг би ойлгож байна. Тийм учраас үүн дээр ухаантай байх ёстой шүү. Эцэст нь нэг  зүйлийг хэлэхэд бол бид нар Засгийн газарт орж та нартай хамтарч ажиллая гэж энэ үгийг хэлж байгаа юм биш. Сөргөлдүүлэх биш, эвцэлдүүлэх талаас нь ухаанаа зарж ажил төрлөө зохион байгуулж ажиллаасай гэж бодсондоо энэ үгийг  хэлж байгаа юм. Баярлалаа.


Р.Гончигдорж: -Мэндчилгээ дэвшүүлье. “Тахидаг овоо” компанийн 30 ажилтан Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе. 


Болор гишүүн.


Б.Болор: -Баярлалаа. Өнөөдөр нэлээн их ярьж байна. Бид бүтээлч байх шаардлагатай. Сая тойргоор яваад ард иргэдтэй уулзаад явж байхад аль аль талд хэлээд байх юм. Эцэс төгсгөлгүй улс төржилтөө зогсоогооч, улс төржилтөөс чинь болоод улс орны эдийн засаг болохгүй байгаа юм биш үү гэсэн асуулт тавиад байгаа юм. Ер нь орон нутагт явж байхад хамгийн их хүмүүсийн санаа зовоож байгаа асуудал энэ л байна. Түүнээс давхар дээл ярьж байгаа хүн тэнд нэг ч алга. Давхар дээлтэй байна уу, давхар дээлгүй байна уу. Давхар дээлтэй байлаа гээд юу нь болохгүй байгаа юм бэ? Энэ ажлыг давхар хийгээд яваад болж байсан шүү дээ. Өмнө нь болоод байсан Ерөнхийлөгч энэ хуулийн төслийг оруулж ирэхдээ 2016 оноос гэж зөв хууль оруулж ирсэн шүү дээ. 2016 оноос мөрдөөд явах нь зөв шүү дээ. Өнөөдөр мөрдөөд явж байгаа хуулиараа явах нь зөв шүү дээ. Зөрчөөд байгаа юм байхгүй. Үүний өмнөх 4 жилд хамтарсан засаг байсан, би дэд сайд хийгээд явж байсан. Тэр үед давхар дээл яригдаж байсан. Засгийн газрын Хэрэг эрхлэх газрын дарга нь Долгор гээд байсан, Их Хурлын гаднаас томилогдсон, болохгүй байна энэ заавал Их Хурлаас байх ёстой гэсээр байгаад Хүрэлбаатар гишүүн тухайн үед дарга болж байсан шүү дээ. Тэр үед ийм асуудал ерөөсөө яригддаггүй байсан. Одоо Ерөнхийлөгчөөс өргөлөө гэж хооронд нь муудалцуулах гэж байгаа юм шиг яриад байх юм. 2012 оны 01 сард Засгийн газрын гишүүдийг батлуулах гээд орж байхдаа одоо өөдөөс хараад сууж байхад Дашдорж, Хаянхярваа, Энхбаяр гишүүн ороод Ерөнхийлөгч бүгдийг нь буцаагаад гаргаж байсан. Дахиж оруулж ирээд батлаад явж байсан шүү дээ. Давхар дээлтэй байхгүй болохгүй гээд явсан шүү дээ. Тэрийг чинь би буруу гэж яриагүй байна шүү дээ Номтойбаяр аа. Тийм учраас одоо байгаа хуулийнхаа хүрээнд явахад болохгүй юм алга байна гэж харж байгаа юм. Сая Батзандан гишүүн хэллээ, сөрөг хүчин гэж ямар байх ёстой юм бэ, би нураагч, сөрөг гэж хэлэхгүй. Бүгдээрээ хамтдаа урагшаа хараад улс орныхоо төлөө бүтээлч ажиллаад явах нь зүйтэй байна гэж үзэж байгаа юм. 

Түвдэндорж гишүүний хувьд дэмжиж байгаа, энэ ажлыг хийгээд явчих чадалтай, яам нь ч гэсэн боловсон хүчин сайтай, Монгол Улсын хамгийн чухал салбар байгаа, энэ ажлыг хийгээд явчих чадвартай хүн гэж үзэж байгаа юм. Хэдэн зүйлийг захиж хэлэхэд хөдөө аж ахуйн салбар, үйлдвэрийн салбар, аж үйлдвэрийн салбар Монгол Улсын хамгийн чухал салбарууд байгаа юм. Хөдөө аж ахуй гэж  хэлмээр байгаа юм. Манай улс өнөөдөр 50 сая малтай айл болсон байгаа. Тийм учраас та өнөөдөр асуултад хариулж байхдаа үйлдвэрлэл, аж үйлдвэрийн салбар луу гэж түлхүү яриад байх шиг байна лээ. Мал аж ахуй, малчдад чиглэсэн бодлого руу нэлээн сайн анхаарч ажиллах  хэрэгтэй. Архангай аймгийн хувьд энэ жил хамгийн их мал тоолуулсан аймгийн тодорсон байгаа. Ингээд тойроод явж байхад малчидтай холбоотой асуудал зөндөө байгаа юм.


Нэлээн олон гишүүн малчдын тэтгэврийн асуудал ярилаа. Малчдын тэтгэврийн насыг наашлуулах тухай хууль санаачлагч гарсан байгаа. Энэ хуульд ямар нэгэн улс төржилтгүй бүх гишүүн оролцсон байгаа шүү дээ. Миний бие энэ хуулийг санаачилсан гишүүдийн тоонд явж байгаа. Тэгэхээр манай нам, танай нам санаачилсан гэж ярихгүй, энэ  хуулиа бүгд батлуулаад явъя гэдэг дээр санал нэгдээд явмаар байгаа юм. Тэгэхгүй бол түрүүн хараад байхад Ардын нам санаачилсан гэж яриад байгаа юм. Миний харснаар тэнд бүлэг бүлгийн бие даагч нар гээд хүмүүс байгаа. Тийм учраас энэ хуулийг байх нь зүйтэй гэж бүгд үзэж байгаа учраас үүнийг дэмжээд явна, та бас үүнийг дэмжиж ажиллаарай гэж хүсмээр байна. Танд амжилт хүсье, баярлалаа.


Р.Гончигдорж: -Отгонбаяр гишүүн.


Ё.Отгонбаяр: -Баярлалаа. Би ч гэсэн улс төржөөд байх сонирхолтой хүн биш. Хэд хэдэн зүйл үүн дээр бодож ярих ёстой байх. Нам улс төрийн асуудал гэхээсээ Улсын Их Хурлын нэр хүндийн асуудал, бид нар зарчмаа нэг чиглэлээр хэрэглэдэг тухай асуудал юм. Өнөөдөр энд бид нар  олон түмний өмнө хэдэн удаа муухай эргэж харагдлаа. Үүнд би их санаа зовж байна. Зарчмыг дуртай цагтаа хэрэглэж болдог, дургүй цагтаа хэрэглэдэггүйг харууллаа. Огцрох сайдын асуудлаар хугацаа хамаагүй байдаг юм байна, хууль хамаагүй байдаг юм байна. Томилох сайд дээр хугацаагаа бариад шахаад завсарлага өгөхгүй байдаг юм байна. Их Хурлын дэд дарга нь хурлаа удирдахдаа сөрөг хүчин завсарлага авъя гэхээр өгөхгүй гэж гүрийдэг юм байна. Ардчилсан хөдөлгөөнийг үндэслэгчийн нэг. Захын хэрүүлч авгай шиг хэлсэн хүн болгоны үгэнд хариу тайлбар тавьж хурлын уур амьсгалыг эвдэж байна. Бид нар олон юм дээр ойлголцох ёстой гэж ярьдаг. Ингээд ойлголцохгүй байгаа юм. Орж ирээд түрээд, бөхөөр бол барилдаж чадахгүй шороо аваад хүний нүд рүү шидээд байгаа хүн шиг л ийм байдалтай байгаа учраас энэ асуудал чинь болохгүй байна гэж яригдаад байгаа юм. Олон түмний нүдэн дээр бид нар юу хийв? Бүх юмаа зөрчлөө, зарчмаа нугаллаа, Түвдэндоржийг би олон жил мэднэ. Хөдөө аж ахуйн том мэргэжилтэн гэж бодохгүй байна. Улс төрч хүн, өнөөдөр Түвдэндоржийг улс төрийн тодорхой тооцоо тохироо явж байгаа шүү дээ. Хүн болгон хүнийг мэдэж байгаа, энэ танхим мэдэж байгаа, телевизээр үзэж байгаа хүмүүс мэдэж байгаа. Ард түмэн бүгд мэдэж байгаа. Тэрийгээ хэлээд ийм учиртай гээд явцгаа л даа. Тэгэлгүй аваачаад буруу тийш  нь мушгиад янз бүр болоод байх юм. 


Дан, давхар дээл дээр зарчмын асуудал шүү дээ. Ардчилсан намын бүлэг шийдвэр гаргаад давхар дээлтэй байх нь буруу юм байна, тэгэхдээ 2016 оноос засъя гэж хэлсэн биз дээ? Тийм шийдвэр гарсан шүү дээ. Манайх буруу юм бол одоо засъя гэсэн шүү дээ. Бурууг нь хэлж болж байгаа учраас тэр хүртэл хуруугаараа хийж байя гэдэг ийм юм үлдлээ шүү. Нөгөө Ерөнхийлөгчийн санаачилга чинь мухардлаа шүү, ухаалаг төр чинь тэнэгээрээ үлдлээ шүү. Үүнийгээ бид нар бодох ёстой. Дээрээ толгойноосоо өтөөд байвал доошоо юм хэлэх эрхгүй болно. Үүнд дахиад ёс суртахуун, Улсын Их Хурлын үзүүлэх ёстой жишгийн асуудал хөндөгдөж тавигдаад байгаа юм шүү гэдгийг хэлэх нь зүйтэй гэж бодсон юм. Түвдэндорж санал хураалтаар томилогдох юм уу, яах юм бэ гэдгийг санал хураалтын дүн харуулах байх. Томилогдвол хэлмээр хэдэн юм байна. Монгол мал хөтөлбөрийг үргэлжлүүлээрэй, ард нь мөнгөгүй болсон байгаа шүү, цаас болчихсон байгаа шүү. Уг нь сайхан хэрэгжээд хөдөө орон нутагт үр дүнгээ өгч байсан юм. Газар тариалангийн бодлогоо яаралтай гаргаж ирээрэй. Атар-3 аяныг үргэлжлүүлээрэй. Одоо яамны явуулж байгаа бодлого тариаланчдыг биш үйлдвэрлэгчдийг дэмжих, тарьсан тариаг нь хямд хурааж авах ийм бодлого явж байгаа. Энэ бол аажимдаа Монголын газар тариаланг сүйрүүлээд импорт чинь 100 мянга биш цаашаа нэмэгдэх үүдийг нээнэ. Ийм харалган бодлого явуулж болохгүй. Хүнсээ бид нар өөрсдөө үйлдвэрлэх ёстой, хөрш орны түүхий эдийг нийлүүлдэг тэгээд хөрсөө бохирдуулж байдаг ийм харалган бодлого Монгол Улс явуулж болохгүй. 


Малчдын хөдөлмөрт хүндэтгэлтэй хандаж тэтгэврийн насны тухай хуулийг дэмжээрэй гэж хүсэх байна. Жижиг үйлдвэрлэгч нарыг дэмжээрэй, танай яам дахиж битгий сурагчийн форм оёорой. Энэ чинь асар олон жижиг үйлдвэрлэгчийг сөнөөж байгаа шүү. Бид нар нэг удаагийн хурал дээр нэг хүн уйлаад ярьсан шүү дээ. Хоёр сургуулийн форм оёдог байсныг хоолгүй болголоо гэж, Цагаан сарын ууц битгий чанаарай монголчууд өөрсдөө чанаж чадна, наадах чинь төрийн ажил ерөөсөө биш.


Хөдөө аж ахуйн урт удаан хугацааны бодлого дээр анхаараарай, 3 жил дараалаад малын үүлдэр угсаа сайжруулах төсөл боловсролын яам дээр явж байгаа шүү. Хөдөө аж ахуйн яам дээр явах ёстой асуудал шүү. Энэ бүхнийг анхаараарай. Яам чинь мэргэжлийн боловсон хүчингүй болсон талаар хөдөө орон нутаг тойрогтой явж байхад мэргэжлийн хүмүүс ярьж байна. Яам дээр очоод ярьж байгаа юмыг минь ойлгох  хүн бараг байхгүй болж гэж ярьж байна. Үүнийг нэлээн анхаарах хэрэгтэй. Бид нар эдийн засгийн хямралтай байдлын тухай ярьж байна. Хөдөө аж ахуй гэдэг бол хамгийн олон ажлын байр, хамгийн их хямд үнээр гаргадаг салбар. Тийм учраас одоо ажлын байрыг хадгалах олшруулах гэдэг дээр их чухал салбар шүү.


Р.Гончигдорж: -Оюунхорол гишүүн.


Д.Оюунхорол: -Өнөөдрийн парламент маань цагийг сонин уур амьсгалтайгаар өнгөрөөж байна даа. Энэ бол Монголын эдийн засаг, улс төрийн хямрал, засаглалын хямрал бодитойгоор нүүрлэж байгааг харуулж байгаа хамгийн том загвар болж байна гэж бодож байна. Монголын улс төрд үүссэн үл ойлголцол хүндрэлийг эрүүлээр дүгнэж харж чадахгүй байна. Энэ асуудалд Монгол Улсын Ерөнхий сайд, Ардчилсан намын дарга Алтанхуяг та илүү анхаарал хандуулаасай гэж танаас хүсэж байна. Монголын парламентын ардчиллыг устгаж, үгүй болгох алхам, асуудлыг хүчээр түрж шийддэг загварыг бол Гончигдорж дарга маш сайн харуулаад байгаа юм. Таны энэ байдал сэтгэл эмзэглүүлсэн сэдэв болж байна, тийм учраас та мэдрэмжтэй улс төр хийгээч. 27.1.4-өөр бидэнд ямар байдлаар чөлөө өгсөн бол өнөөдрийн хурал бүтэн өдөр хуралдахгүй байсан байх. Асуудлыг эрүүлээр ярья гэхээр та хурцатгаад мэдрэмжгүй улс төр хийж байгаа нь харамсалтай байна.


Монгол ардын намын юм хийхгүй, Ардчилсан намын хийж байгаа болгоныг харлуулах гэж байна гэж яриад байх юм. Тийм юм ерөөсөө байхгүй. Монгол ардын намын сонгогдсон 26 гишүүний цаана байгаа мянга мянган ард түмний төлөө гэсэн цохилох зүрхтэй, бидэнд улс орноо хөгжүүлье гэсэн мөрөөдөл байгаа юм. Энэ мөрөөдөл маань бүтэхгүй байгаа учраас бид та бүхэнд үгээ тээж хэлээд байгаа гэдгийг илүү бодитой шүүмжилж яриад байна гэдэг талаас нь ойлгож хараасай. Бид улс орон муухай, хөгжихгүй байгаасай гэж хэн нь ч бодоогүй. Улс орон сайхан, эдийн засаг нь боломжтой, ард түмний амьдрал сайхан болсон, татвар төлөгчид, баялаг бүтээгчид маань ямар нэгэн улс төр, эдийн засгийн дарамтгүй байгаасай гэж хүсэж байгаа юм. Үүний төлөө зүтгэж байгаа. Энэ бол бидний мөрөөдөл. Тийм учраас ижил зөв өнцгөөс харж, бие биедээ их мэдэгчийн дүрээр том ярьж, дүгнэж яримааргүй байна. Манай Их Хурлын гишүүд зарим нь дарга нартай таалагдах гэж мессеж тээж ярьдаг болсон байна л даа. Энэ бол 2000-2004 оны улс төрд бий болсон улс төрийн хамгийн муухай үзэгдэл байсан  юм. Бид нар улс төрч болоод парламентын танхимд орж ирсэн юм бол амьдралын бодит үнэнийг ярих чадвартай болох ёстой юм шиг байгаа юм. Тэр л бидний үнэт зүйл байх ёстой юм байна гэж бодож хардаг. Тэгэхээр өнөөгийн нөхцөл байдлыг хариуцлагатай, бодитой үнэлж дүгнэж Их Хурлын гишүүд ярьж байгаасай гэж хүсэж байна. Өнөөдөр харилцан буулт чадахгүй байна шүү дээ. Сөрөг хүчнийхээ хууль ёсны ашиг сонирхлыг хүндэтгэж үзэхгүй байна. Шууд тулгах, хүчээр шийдэх гэж оролдож байгаа чинь ямар нэг байдлаар улс төрийн эвгүй уур амьсгалыг бий болгож байна, магадгүй цаашдаа улс төрийн тогтворгүй байдлыг бий болгох нөхцөлийг бүрдүүлнэ. Энэ үл ойлголцол цаашдаа сайн үр дагаврыг Монголын улс төр, эдийн засагт авчрахгүй. Тийм учраас энэ бүх байдалтай зөв дүгнэлт хийгээсэй гэж хүсэж байна. Бид ч гэсэн энэ талаас нь илүү харж боддог. 


Эдийн засгийн хямралын үед бие биетэйгээ ойлголцох, итгэлцлийг бэхжүүлэх, хамтран ажиллах, Болор гишүүний хэлсэн шиг бидэнд хамтраад өргөн барьсан олон хууль байгаа. Олон хүүхэдтэй эхчүүдийн урамшууллыг олгох талаар хуульд Ардчилсан нам, эвслийн бүлэг, бие даагчдын бүлгээс гишүүд ороод өргөн барьж байгаа. Энэ хуулийг батлаад өгөөсэй гэж бодож байгаа юм. Малчдын тэтгэврийн  насыг нааш нь татаж байгаа энэ хуулийг явуулмаар байна. Баруун алслагдсан бүсийн нэмэгдлийн асуудлыг хамтаараа шийдвэрлэх юмсан, нийгэмд  хүлээлттэй байгаа олон хуулийг хамтраад шийдвэрлэе гэдэг дээр санал нэг байна. Тэгэхээр Монголын улс төрийг эрүүл болгоё гэж бодвол бид нар итгэлцлийг бий болгож, ам ажлаа итгэлцэл рүү ойртуулах алхмыг хийгээсэй гэж та бүхнээс хүсэж байна. Өөр хэлэх зүйл алга. 


Р.Гончигдорж: -Баярлалаа. Одоо 5 гишүүн үг хэлээд санал хураалтад орно. Тийм учраас Улсын Их Хурлын эрхэм гишүүд чуулганы хуралдаанд орж ирэхийг урьж байна. Нямдорж гишүүн.


Ц.Нямдорж: -Баярлалаа. Өнөөдөр Баттулга “Үндэсний шуудан” сонинд ярилцлага өгсөн байна л даа. Яг Баттулгын хэлсэн үгээр би хэдэн зүйл хэлье. Тодорхой болсон зүйл Монгол элгээрээ хэвтсэн. Засгийн газар, намын бүлэг дээр юу ч яриад нэмэр алга. Намаас дэмжлэг алга, бүх фракцыг албан тушаалаар хүлсэн. Элбэгдоржийг сонсохоо байсан. Элбэгдорж Үндсэн хуулийн өөрчлөлтүүдийн авторуудын нэг. 100 хоногт улсын эдийн засгийг байтугай  нэг компанийн эдийн засгийг босгож болдоггүй юм гэж хэлсэн байна. Үүнийг та  нар уншсан байх. Миний хэлж байгаа биш, та нарын дунд байсан дөнгөж саяхан давхар дээлтэй явсан хүний хэлж байгаа үг. Үнэн чинь энэ. 


Хоёрдугаарт, ер нь эрх барьж байгаа 45  хүнээс дотроо шаналж явж  байгаа хүмүүс бий. Та нар юу хийж байна вэ? Засгийн газрыг огцруулах уу, сайдыг огцруулах уу гэсэн санал асуулга интернэтээр явагдахаар 75 дээш хувь нь дандаа огцруулъя гэсэн байх юм. Гэтэл үүнийг Ерөнхий сайд нь тэр ямар хамаа байсан юм бэ гээд сууж байх юм. Өөрөөр хэлбэл ард түмнээ сонсохгүй. Ерөнхийлөгч давхар хашиж байгаа явдал болохгүй байна үүнийг өөрчилье гээд хууль оруулж ирэхээр нь унагаад дараа нь энэ саналын дагуу асуудал тавих юм болов уу гэж бодож байсан чинь дахиад давхар хашдаг хүн оруулаад ирэх юм. Ерөнхийлөгчөө та нар сонсохоо байсан, болсон болоогүй Ардчилсан намаас нэр дэвшиж ард түмнээс олонхын санал Ерөнхийлөгч л дөө. Энэ хүнийг та нар сонсохоо байлаа. 


Гуравдугаарт, өөрсдийн чинь дотор байгаа эрүүл саруул төр, улсын төлөө үг хэлсэн гишүүдээ ад үзэж сонсохоо байсан. Амаржаргал, Батзандан гэх мэтээр жаахан юм ярихаар нь захиалгат нэвтрүүлгээр хойноос нь бүгдийг нь толгой дараалан хөөж алдаг интернэт, хэвлэл мэдээллээр тэгээд өөрсдийгөө сонсохоо байсан. Сөрөг хүчнийг сонсох тухай ярихаа байя. Та нар ер нь юу хийж байна вэ, Түвдэндоржийг оруулж байгаа явдал чинь Засгийн газрыг огцруулах санал гарах үед нэг саналын кнопыг өөрийнхөө талд авч үлдэхийн тулд энэ хүнийг оруулж шараа болгож байна шүү дээ. Түвдэндоржид зовлонтой байх. Сандал суудалтайгаа зууралдаж төрийн хуулийг, төрийн уландаа гишгэдэг, төрийн бүх зарчмыг худалддаг эд хөрөнгө албан тушаалаар ийм байдлаар амиа аргацааж байна шүү дээ. Тэмүүжинг огцруулах саналыг татах үед та нарын цаана далд шантааж явж байгаа мэдэрч байна гэхэд үгүй гээд үсрээд байсан. Дараагийн 7 хоногийн хагас сайны хуралдаан дээр “Мон атом”-ын захирлаар хэнийг тавьсан бэ? Ингэж л та нар төрийг худалдаж амьдарч байна шүү дээ. Баасанхүүгийн өрөөнд суудаг хүнийг та нар захирлаар тавьсан байна лээ шүү дээ. Ичиж үхэх болоогүй юу та нар. Ардчилсан намын фракцуудын ил далд зөрчил, шантааж ардын төрийн гал голомтыг самарч голын таслахад хүрч байна. Арай дэндэж байгаа юм биш үү? Одоо Ерөнхийлөгчийг харах үлдлээ. Би Ерөнхийлөгч Түвдэндоржийг томиллоо гэхэд хориг тавих байх гэж найдаж байна. Хэрвээ үнэхээр чин сэтгэлээсээ тийм санал гаргасан бол одоо Ерөнхийлөгчийн үнэн царайг харах цаг боллоо. Хэрвээ хориг тавихгүй бол бас л нэг улс төрийн жүжиг байсан байна гэдэг нь ард түмэнд ойлгогдоно. Ингэж та нар Элбэгдоржийг хүнд байдал оруулж яах гэсэн юм бэ дээ. Та нарын дотор Ардчилсан намын төлөө сонгуульд гүйж явсан өчнөөн сайн боловсон хүчин байж л байгаа шүү дээ. Дэд сайд нар байж л байна, эд нараас тавихад яадаг юм бэ? 


Эцсийн дүнд Гончигдорж даргаа, энэ Их Хурал чинь Засгийн газрын хуулийн тасаг болоод удаж байгаа шүү. Засгийн газрын  хэлсэн болгоныг  хүчээр гүйцэлдүүлдэг  хуулийн тасаг болсон шүү. Үүндээ хэзээ дүгнэлт хийх юм бэ? Монголын төрийн толгой доошоо хараад хоёр жил боллоо шүү. Одоо та нар дүгнэлт хийх цаг болсон юм биш үү? 


Р.Гончигдорж: -Алтанхуяг гишүүн.


Н.Алтанхуяг: -Өглөөнөөс хойш ярилаа. Ерөнхийдөө ойлголцох шиг боллоо шүү дээ. Бид нар хаваржин ярьсан юмаа дахиад ярилаа л даа. Тэгээд ярьж байгаа хүмүүс болохоор Ерөнхийлөгч бид нарыг зөрчилдүүлэх гэж үзээд байх шиг байна. Тийм юм ер нь байхгүй л дээ. Би хэлсэн. Энэ хуулийг өөрчилье гэдэг дээр олон  гишүүд санал нийлдэг юм байна лаа. Гэхдээ 2016 оноос эхэлье гэсэн, түүнийг энэ хавар заавал солих юм шүү гэсэн учраас энэ бол зогссон шүү дээ. Одоо түүнийг дахиж яриад яах вэ, түрүүн Лүндээжанцан гишүүн ярьсан. Нөгөө концепц нь бол Үндсэн хуулиар олгосон эрхийг өөр хууль гаргаж хязгаарлаж болдог юм уу, үгүй юм уу гэдэг асуудлыг гишүүд өөрөө өөрийнхөөрөө ярьж байна. Минийхээр дахиад Үндсэн хуулийн цэц дээр очих асуудал байгаа юм. Яагаад заавал зүтгүүлээд байгаа юм бэ гэхээр Ерөнхийлөгч Ардын намын бүлэг Ерөнхий сайдыг томилоход оролцоогүй байгаа юм. Манай сайд нарыг томилоход бас оролцоогүй байгаа юм. Тэгэхээр түрүүн Оюунхорол гишүүн ярьж байна л даа ойлголцоод ажиллая гэж уг нь ойлголцоод ажилламаар байгаа юм. Тэгээд гурван юмны хоёр нь хар, 4 нь цагаан байхад зургаан зүйлийг хар гэж хэлээд байгаа юм л даа. Бид нарын нүдний хараа муудаад байгаа юм уу, эсвэл та нар бүгдийг нь өөрөөр хардаг болоод байгаа юм уу? Аль аль талдаа юмаа зөв хардаг болохгүй, өчигдөр статистикийн мэдээ гарсан юм байна лаа. Статистикийн газрын өгснөөр хараад сууж байна. 9 үзүүлэлт байна, амны билгээс ашдын билэг гэж хар муу, сайн юм байна. 


Ноднин жилийн өнөө үетэй харьцуулахад 1235 хүүхдээр илүү байна, хүүхдүүд маань өсөж байна. Бүртгэлтэй ажилгүй иргэдийн тоо 3000 орчмоор багассан байна. Бүртгэгдсэн гэмт хэргийн тоо өссөн байна. Инфляци маань оны эхний 4 сард нэлээн хэцүү барьж явсан. 5 сард инфляцийг 1 гаруй хувиар алдаж байна. Энэ сөрөг зүйл мөн үү гэвэл мөн юм. Хэдүүлээ тойрч суугаад цаасаа барьж байгаад яримаар байх юм. Гадаад худалдааны тэнцэл өнгөрсөн жилийн 5 сард 824 сая долларын алдагдалтай байсан бол одоо 204 долларын алдагдалтай 620 сая доллараар юм сайжирч л байна. Бойжуулсан төл ноднин жил 14.4 сая байсан бол энэ оны эхний 5 сарын байдлаар 1.4 сая төл илүү бойжиж байна. Тариалсан талбай ноднин жилийнхээс 40 мянгаар нэмэгдсэн байна. Үүн дээр байгаа юмыг авахад бид нарт анхаарахаар юм байна. Засгийн газрын хувьд инфляцид анхаарах шаардлагатай байна, гэмт  хэрэг дээр анхаарах шаардлагатай байна, ийм байдлаар юмаа яриад явах юмсан гэсэн хүсэл эрмэлзлийг хэлээд байгаа юм. Түүнээс биш бүх юмыг хараар будаад хэлээд байхаар хамтарч ажиллах нь байтугай хавь ойрын хүмүүс хүртэл гайхаж байна шүү дээ. Тэгэхээр хэдүүлээ зөв нэг тоог адил яриад явдаг болмоор байна.


Өглөөнөөс хойш ярьсан юм чинь Түвдэндорж гишүүнийг та бүхэн маань дэмжээд өгөөрэй гэж хүсье. 


Р.Гончигдорж: -Бямбацогт гишүүн. Дараа нь хэлье гэнэ, Эрдэнэбат гишүүн.


Д.Эрдэнэбат: -Баярлалаа. Тэгэхээр өнөөдөр нэр дэвшигч Түвдэндорж гэдэг хүнийг Их Хурал, манай цөөнх хүнийг яаж муулдгийг яруу тодоор мууллаа. Хүн ямар ч байж болно. Засгийн газар кабинет, багийн зарчмаар ажилладаг байгууллага. Ардчилсан нам өөрийнхөө шийдвэрийг гаргаад энэ хүнийг нэр дэвшүүлж оруулж ирж байгаа юм. Тийм учраас бид нар энэ  хүнд итгэл өгөөд ажиллуулъя гэж байгаа юм. Би бүгд сайн энхийн цагаан тагтаанууд байна гэж бодохгүй байна. Дутагдал хүн болгонд байдаг, давуу тал ч байдаг. Тэгэхдээ хүнийг ингэж олны нүдэн дээр үнэн худлаа юмаар доош хийхээ боль. Энэ чинь өөрөө та нарын хэлж байгаагаар ёс суртахуун юм. Ийм ёс суртахуунгүй үйлдлийг хийгээд энэ хүнийг дээлээ тайл, чи суртахуунтай байх ёстой гэж шаарддаг зүйл хаанаас байх ёстой юм бэ гэдгийг гайхаж байна. Тийм учраас бид нар аливаа нэг ажлыг явуулъя гэвэл зөв ойлголцож, бие биенээ хүндлэх хэрэгтэй. Ядахдаа доромжлохгүй дуугүй байж сурах хэрэгтэй. Энэ чинь хүн шүү дээ. Тийм учраас үүн дээр цөөнх цаашдаа ч гэсэн бодож байгаарай. 


Аливаа ажлыг эсэргүүцэхийн тулд зөв ч байсан, буруу ч байсан зүтгэхээ болимоор юм шиг байна. Та нарын Засгийн газрыг огцруулах санаа анхнаасаа гарсан шүү дээ. Алтанхуяг сайдыг огцруулах тухай ярьсан, 6 сарын дараа хоёр сайдыг огцруулах тухай ярьсан, өнөөдөр яг 6 сарын дараа Батбаярыг огцруулах бичгийг хоног тоолж байгаа юм шиг өргөн барьсан. Намар хэнийг өргөн барих юм мэдэхгүй. Үнэхээр энэ засгийг ажиллуулах сонирхол байна уу, үгүй юу гэдгээ цөөнх хэлэх хэрэгтэй. Олонх цөөнхөөрөө улс орны эдийн засгийг дээш нь татах юм дээр хамтарч ажиллах уу, үгүй юу гэдэг үнэнээ хэлэх хэрэгтэй. Тэгэхгүй ард түмний төлөө санаа зовсон хүмүүс яриад төрийн ажлыг гацаадаг байдлыг цаашдаа болих хэрэгтэй гэж би бодож байна. Үнэхээр бид нар ойлголцъё гэж боддог. Энэ хэдэн ач холбогдолтой хуулиудаа явуулъя гэж боддог. Тэгээд ярих гэхээр зөрөөд  суудаг. Ашигт малтмалын хуулийг хар л даа хэдэн хоног ярьсан бэ 45  хонож байна. Сүүлийн 7 хоног танай бүлгийн шийдвэр гарахгүй гээд дахиад 7 хоног хоцорлоо шүү дээ. Тэгэхээр бид  нар ийм хариуцлагагүй байж болохгүй. Яриандаа эзэн байх ёстой шүү гэдгийг та бүгдэд сануулаад  хэлье гэж бодож байна. 


Юм болгоныг хараар будах хэрэггүй, эдийн засгийн хүндрэл байгаа гэдгийг бүгдээрээ хүлээн зөвшөөрч байгаа. Гэхдээ эх гарал угшлыг яривал олон юм ярина. Тэрийг ярихаа байя. Гэхдээ бид нарт нэг хоног, цаг  хэрэгтэй байгаа үед сайдын асуудлыг бүтэн өдөр ярьж цаг алдаж байхын оронд хуулиа ярьж байсан бол бид нарт хэрэгтэй, ард түмэнд хэрэгтэй байсан юм. Харамсалтай нь үүнийг ярихыг та нар хүсэхгүй байна. Тийм учраас та нар энэ араншингаа татаач гэж хэлмээр байна. Экспорт болохгүй байгаа юм чинь аажмаар өсөж байгаа юу гэвэл өсөж байгаа, инфляцийн түвшний хурдац саарч байгаа юу гэвэл саарч байгаа. Мэдээж ядуу хүнд  амьдралтай үнийн инфляцид өртсөн цалин өртөг нь бага газар байгаа юу гэвэл байгаа. Энэ бүгдийг бодитой ярихаас биш бүх юмыг хараар будахаа боливол яасан юм бэ гэдгийг шууд хэлье гэж бодож байгаа юм. Батбаяр сайдын асуудал дээр хууль зөрчсөн зүйл байхгүй, Батбаяр сайдын асуудлаар гурван удаа завсарлага аваагүй. Би үүн дээр албан ёсоор хариу өгье гэж бодож байна. Эхнийх дээр нь Байнгын хорооны ирц хүрээгүй нь үнэн, дараагийн асуудал Байнгын хороон дээр асуудал хэлэлцэж эхэлсэн нь үнэн, үүний дараагийн 7  хоног ирц бүрдвэл бид нар асуудлаа шийдээд дүгнэлтээ гаргавал явна. Тэгэхдээ эдийн засгийн энэ хүнд үед Эдийн засгийн сайдыг огцруулна гэж орж ирдэг нь бол Монголын ардын намын бодлогыг шүүмжилж байгаа, энэ ингэж болохгүй зүйл гэдгийг дахин сануулаад хэлье гэж бодож байна. Эдийн засгийн сайд ажлаа хийж байгаа, ажлаа хийж байгаа сайдыг өнөө маргааш огцруулах тухай ярихгүй баймаар байна, огцруулахгүй бол эдийн засаг муудна гэж ямар лам нь зааж хэлээд байгааг би ойлгохгүй байгаа юм. Тийм учраас энэ асуудал явдгаараа явна. Би нийт гишүүддээ юу гэж уриалж байна вэ гэхээр Түвдэндоржийг Үйлдвэр, хөдөө аж ахуйн сайдад дэмжиж өгөх нь бидний зарчмын асуудал. Үнэхээр энэ салбарын ажилд эзэн байх ёстой, энэ хаврын тариалалт бүх ажил эхэлсэн үед үүнийг санаатай болоод санамсаргүйгээр эсрэг дарах нь бид өөрсдөө хэлсэн үгнийхээ эсрэг явж байгаа шүү гэдгийг манайд гишүүд сайн ойлгоосой гэж бодож байна. Тийм учраас дэмжих нь зүйтэй гэсэн Ардчилсан намын саналыг дэмжиж байгаагаа илэрхийлж байна. Баярлалаа. 


Р.Гончигдорж: -Бямбацогт гишүүн.


С.Бямбацогт: -Бид нар хувь хүний асуудал яриад муу бол сайн гэж боддоггүй л дээ. Бас л мушгиж яриад байх юм. 2012 оны сонгуулийн үр дүнгээр Монголын ардын нам 29 суудал авсан, Ардчилсан нам 31 суудал авсан байсан. Хүчээр 2-ыг нь булааж аваад, нэгийг нь хулгайлж аваад өнөөдөр 34:26 болсон нь үнэн. Бид нар 2008-2012 онд 45 суудалтай байхдаа 25 суудалтай Ардчилсан намыг сонсдог, хүндэлдэг, харилцан ярилцаж зөвшилцөж ойлголцдог, завсарлага авахад нь хугацаагүй завсарлага өгүүлдэг ийм байдлаар өнгөрсөн 4 жил явж байсан. Сууж байсан болохоор мэдэж байна. Харамсалтай нь 2012 оны сонгуулиас хойш энэ байдал байхгүй болсон. Юм л бол хүч түрдэг, хууль зөрчдөг дөнгөж 31 суудалтай мөртлөө бусад жижиг нам, бие даагчдаа татаж аваад 29 суудалтай намаа 26 болтол нь багасгаад хүч түрээд хууль зөрчөөд явж байгаа нь үнэн шүү дээ. Зөвшилцье, ойлголцъё, улс орны хөгжлийн төлөө бодлогоо нэгтгэе, Монгол Улсаа хөгжүүлэх  нэгдсэн бодлоготой болгоё, улс төржихгүй байя гэдэг санаачилгыг бид Засгийн газрын мөрийн хөтөлбөр баталж байх үед ярьж байсан, хэлж байсан. Харамсалтай нь тийм юм байхгүй, бид олонх болсон юм чинь өмнөх хамаа байхгүй хүч түрээд явна гээд хүч түрээд явж байгаа. Эцсийн үр дүнд Монгол Улсын эдийн засаг муудлаа, ард иргэдийн амьдрал доройтлоо, ажилгүйдэл ядуурал газар авлаа, ажил, орлоготой болгоно гээд байсан монголчууд маань ажилгүй, орлогогүй боллоо. Эдийн засгийг галзуу хөгжүүлэх биш, эдийн засгийг галзуу унагах ийм юм боллоо шүү дээ. Энэ асуудал дээр бид нар хариуцлага ярья, асуудал ярьж байгаа.


Харамсалтай нь өнөөдөр хуулиа зөрчөөд хамгаалаад яваад байгаа юм. Эдийн засгийн хөгжлийн сайдыг хууль зөрчөөгүй гэж яриад байна л даа. Үндсэндээ 14 хоног хүлээгдэж байна огцруулах асуудал. Улсын Их Хурлын тухай хуулийн 38.1-д Байнгын хороогоор асуудлыг 7 хоногийн дотор хэлэлцэж санал, дүгнэлтээ гаргана гэсэн заалттай, 14 хоног хойшлоод 3 удаа хойшлогдоод хууль зөрчөөд явж байна. Үйлдвэр, хөдөө аж ахуйн сайдыг томилох үйл ажиллагаа хууль зөрчих гээд байгаа учраас өргөн барьснаас хойш 12 хоног өнгөрч байна,  30 хоног хэтрэх гээд байгаа учраас томилохгүй бол болохгүй хууль зөрчиж болохгүй гээд явж байна. Энэ чинь юу юм бэ? Цөөнх асуудал тавихаар хууль зөрчиж болдог, олонхын санаанд нийцэхээр хууль зөрчиж болохгүй гэдэг нэрээр хүч түрээд явж болдгийг харуулж байна шүү дээ. Өглөө бид нар горимын санал гаргаж хууль зөрчиж байгаа асуудлаа шийдье. Үүгээр санал хураалгаж өгөөч гэхээр Улсын Их Хурлын дэд дарга маань хураалгасангүй. Завсарлага авъя Улсын Их Хурлын хуульд заасан хэдийд ч ямар ч асуудлаар Улсын Их Хурал дахь нам, эвслийн бүлэг завсарлага авч болно гэж заасан, үүнийг хориглох эрх Улсын Их Хурлын хуралдаан даргалагчид байхгүй, гэтэл завсарлага өгсөнгүй. Энэ байдал чинь цаашаа яваад байна шүү дээ. Бид ойлголцъё, зөвшилцье, улс орныхоо хөгжлийн төлөө хамтраад явъя. Бид та бүгдийг алдааг засаж залруулах гэж хэлээд байгаа юм. Монгол Улсаа хөгжөөсэй, ард иргэд маань сайхан амьдраасай гэж би асуудлыг яриад байгаа юм. Сонсдоггүй, бодлогогүй, дээрээс нь буруу бодлого явуулснаас болж ийм байдалд хүрээд байгаа шүү дээ. Ард иргэд ядуурч байна, өлсөж байна. Ийм учраас бид асуудал ярьж байгаа юм. Ухаалаг төр лүү хэн шилжье гэж ярьсан юм бэ? Монгол Улсын Ерөнхийлөгч шилжье гэж ярьсан. Ухаалаг төр лүү шилжих нь зөв шүү гээд Эрдэнэбат дарга намайг хөтөлж аваачиж байгаад Иргэний танхимд 20-иод гишүүн зогсоож байгаад бүгд хамт гарын үсэг зурсан шүү дээ. Хамтдаа Том төрийг ухаалаг болгоё, жижиг болгоё гэж ярьсан. Гэтэл үүнийг хэн унагасан юм бэ? Өөрсдөө унагасан шүү дээ. Ухаалаг төр лүү явахгүй данхар том төр хэвээрээ байна гэж. Ингээд муу л бол хойд зүгийн хар овоохой гэж бидэнд бурууг битгий чихэж байгаач. 


Өнөөдөр Үндсэн хуульд Улсын Их Хурлын гишүүн Засгийн газрын гишүүний ажил давхар хийж болно гэж заасан болохоос биш 100 хувь бай гэсэн юм байхгүй. 11 яамтай байсныг 19 сайдтай болгоод бүгдийг нь Их Хурлаас байна гэж, ухаалаг төр лүү шилжих ёстой гэж ярьсан мөртлөө шилжихгүй, дотроос нь давхар дээлтэй сайд томилох гээд байгаа нь өөрөө Үндсэн хуулийг агуулгаар нь зөрчөөд байна. Ийм учраас бид энэ санал хураалтад оролцох боломжгүй. Үндсэн хуулийг агуулгаар нь зөрчиж байгаа учраас, хоёрдугаарт, ингэж хүч түрж Улсын Их Хурлын гишүүдийн бүрэн эрхэд халдахаа боль. Горимын санал гаргаж хураалгаж болдоггүй, завсарлага авах бүлгийн бүрэн эрхийг эдлүүлэхгүй, ийм учраас бид өнөөдрийн сайд томилох  санал хураалтад оролцох боломжгүй гэдгээ та бүхэнд албан ёсоор хэлье. Ингээд Монгол ардын намын бүлгийн гишүүд санал хураалтад оролцохгүй. 


Р.Гончигдорж: -Санал хураалтаа явуулъя. Гишүүд үг хэлж  дууслаа. Байнгын хорооны саналаар Засгийн газрын гишүүн, Үйлдвэр, хөдөө аж ахуйн сайдаар Шаравдоржийн Түвдэндоржийг дэмжье  гэдгээр санал хураах гэж байна. Өглөөний хуралдаанд байсан хүмүүс. Уянга гишүүн байсан. 


Санал хураалт явуулъя. Санал хураалт.


Зөвшөөрсөн 34 гишүүн, татгалзсан 6 гишүүн, 85.0 хувийн саналаар Шаравдоржийн Түвдэндоржийг Засгийн газрын гишүүн, Үйлдвэр, хөдөө аж ахуйн сайдаар томилох саналыг дэмжлээ. 


Байнгын хорооны санал дэмжигдсэн тул Засгийн газрын гишүүнийг томилох тухай Улсын Их Хурлын тогтоол батлагдсанд тооцогдож байна. Гишүүдэд баярлалаа.


Дараагийн асуудалдаа оръё. 


Хоёр. Галын аюулгүй байдлын тухай /шинэчилсэн  найруулга/ болон холбогдох бусад хуульд нэмэлт, өөрчлөлт оруулах тухай хуулийн төсөл  /хэлэлцэх эсэх/


Бямбацогт гишүүний микрофоныг өгье. 


С.Бямбацогт: -Сая тэгээд бараг хууль зөрчөөд Баянсэлэнгэ гишүүн та Их Хурлын гишүүний бүрэн эрхэд халдаж байна шүү дээ. Гишүүн өөрөө санал хураалтад оролцох, оролцохгүйгээ картаа сугалах үгүйгээ өөрөө шийдэх ёстой. Би түрүүн хэлсэн Үндсэн хууль зөрчиж байна, Их Хурлын гишүүдэд бүлэг завсарлага авах горимын санал гаргах эрхэд нь халдаж байна гэж хэлсэн. Асуудлаа ярья, хүний олон хүнээ барьдаггүй юм, дайр хангалттай сонсъё. Юманд ээлж байдаг юм шүү. Тийм учраас эдийн засгийг хямрааж байгаа эдийн засгийн хямралын саадыг огцруулах асуудлыг хэлэлцэхгүй байгаа учраас үүнийг хэлэлцтэл бүх асуудлаас бид нар завсарлага авч байна. 


Р.Гончигдорж: -Галын аюулгүй байдлын тухай хуулиас уу? Бүх асуудлаас? Хэд хоногоор авч байгаа юм бэ? 5 хоногоор, Улсын Их Хурал хэлэлцэх асуудалгүй, тэгвэл шинэ асуудал оруулж ирж болох юм байна. Өнөөдрийн хуралдаан дээр өглөө уншсан 12 асуудлаас нэгийг хэлэлцэж дууссан. 11 асуудлаар Ардын нам 5 хоногийн завсарлага авч байна. Нэг асуудлаар завсарлага авдаг л даа. Дараагийн өөр асуудлыг хэлэлцэж болно. Тийм учраас Даргын зөвлөл хуралдаад завсарлага авсан бусад асуудлаас бусад Улсын Их Хурал руу орж ирсэн асуудлуудыг хэлэлцэнэ. Завсарлага авахдаа уг асуудал дээр авдаг болохоос өөр хэлэлцвэл орно, орохгүй гэсэн нөхцөлөөр тавигддаггүй шүү дээ. Тийм учраас саяын тавьсан асуудалтай, хэдэн редакц сонсгоё. Саяын тогтоолын редакцыг танилцуулъя. 


Монгол Улсын Их Хурлын тогтоол


2014 оны 6 дугаар сарын 12-ны өдөр. Улаанбаатар хот


Монгол Улсын Засгийн газрын гишүүнийг томилох тухай 


Монгол Улсын Үндсэн хуулийг 25 дугаар зүйлийн 1 дэх хэсгийн 6 дахь заалт. Монгол Улсын Засгийн газрын тухай хуулийн 21 дүгээр зүйлийн 21.2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.7 дахь хэсгийг тус тус үндэслэн Монгол Улсын Их Хурлаас тогтоох нь:


1.Монгол Улсын Засгийн газрын гишүүн, Үйлдвэр, хөдөө аж ахуйн сайдаар Шаравдоржийн Түвдэндоржийг томилсугай. 


2.Энэ тогтоолыг батлагдсан өдрөөс нь эхлэн дагаж мөрдсүгэй.


Редакц дээр саналтай гишүүд байна уу? Алга байна.


Монгол Улсын Засгийн газрын гишүүн, Үйлдвэр, хөдөө аж ахуйн сайдаар томилогдсон баяр хүргэж ажилд нь амжилт хүсье. Өөр хэдэн редакц байгаа, гишүүдээ түр сууж бай даа. Эцсийн найруулгыг сонсъё.


Компанийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүд байна уу? Алга байна, сонслоо.

Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүд байна уу? Алга байна, сонслоо.
 
Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүд байна уу? Алга байна, сонслоо.

“Компанийн тухай хуульд нэмэлт, өөрчлөлт оруулах тухай хуулийг хэрэгжүүлэх  арга хэмжээний тухай” Улсын Их Хурлын тогтоолын эцсийн найруулга дээр саналтай гишүүд байна уу? Алга байна, сонслоо.

“Компанийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төсөл буцаах тухай” Улсын Их Хурлын тогтоолын эцсийн найруулга дээр саналтай гишүүд байна уу? Алга байна сонслоо. 

 Хуулийн этгээдийн улсын бүртгэлийн тухай хуульд нэмэлт оруулах тухай хуулийн  эцсийн найруулга дээр саналтай гишүүд байна уу? Алга байна сонслоо. 

Даргын зөвлөл хуралдаж маргааш хэлэлцэх асуудлаа өглөө чуулгантай шүү дээ. Одоо эд нар саяын асуудлуудаар завсарлага авлаа шүү дээ. Тэгэхээр зэрэг бид нар төлөвлөсөн асуудал хэлэлцэгдэхгүй. Тийм учраас завсарлага аваагүй асуудлуудаар маргааш өглөөний чуулганы хуралдаан хуралдана шүү дээ. Тамгын газар хянаад байх, хэн хариулт өгөх вэ? Өнөөдрийн хэлэлцэж байгаа бүх  асуудлаар гэсэн, хэрвээ энэ хууль зөрчигдөж байгаа бол эхний  асуудал Галын аюулгүй байдлын тухай хуулиас завсарлага авсан гэж ойлгохоос өөр арга байхгүй. Яагаад гэхээр энэ асуудлыг хэлэлцье гэж хуралдаанд зарласан. Зарласны дараа завсарлага авсан. Тамгын газрын даргаа нэг хуулийг  хэлэлцье гэж зарласан, Ардын намаас бүх хууль дээр хэлэлцье гэсэн асуудлаар завсарлага авлаа гэж мэдэгдсэн. Завсарлагыг зөвшөөрсөн, гэхдээ би завсарлагыг зарласан хуулийнхаа төсөл дээр зарлага гэж ойлгох уу, эсвэл өнөөдөр хэлэлцэхээр төлөвлөсөн бүх асуудал завсарлага гэж ойлгох уу? Хуулийн ишлэл хэлээд байх. Нааш нь аваад ир протоколд оруулаад уншъя. 


Улсын Их Хурлын тухай хуулийн 27.1.4 Нэгдсэн болон Байнгын, дэд, түр хорооны хуралдааны үед хэлэлцэж байгаа асуудалтай холбогдуулан завсарлага авах, хэлэлцэхийг зарласан асуудал уншигдсан асуудал бол Галын аюулгүй байдлын тухай /шинэчилсэн найруулга/ болон холбогдох бусад нэмэлт, өөрчлөлт оруулах тухай хуулийн төслүүд хэлэлцье гэж хуралдаан даргалагчаас зарласан.  Энэ үед Ардын намын бүлгийн дарга завсарлага авахаа мэдэгдсэн. Тийм учраас  завсарлага авч байгаа нь Галын аюулгүй байдлын тухай болон холбогдох бусад нэмэлт, өөрчлөлт оруулах тухай хуулийн төсөлд хамаарна. Энэ асуудал дээр 5 хоногийн завсарлага авсан байна. Хэлэлцье гэж хэлээгүй байгаа асуудал, хэлэлцэхээр төлөвлөсөн асуудлууд дээр бол завсарлага авах тухай асуудал байхгүй юм байна. Саяын хуулийн 27.1.4 дэх Улсын Их Хурлын дэгийн тухай хуулийн заалтын дагуу. Тийм учраас маргааш Гэр бүлийн хүчирхийлэлтэй тэмцэх тухай /шинэчилсэн найруулга/ болон холбогдох бусад хуульд нэмэлт, өөрчлөлт оруулах тухай хуулийн төслөөс эхэлж  Улсын Их Хурлын чуулганы хуралдаан үргэлжилнэ. Өнөөдрийг хуралдааныг үүгээр өндөрлөж байна. Гишүүдэд баярлалаа. 

Соронзон хальснаас буулгасан:

ПРОТОКОЛЫН АЛБАНЫ  
ШИНЖЭЭЧ                                                                             М.НОМИНДУЛАМ

